
	  

	  

 

 

 

 

 

 

Stimplanir, aðskilnaður og flókinn veruleiki  
Upplifun og reynsla uppkominna barna, maka og fagaðila af 

fjölskyldutengslum einstaklinga í afplánun 

 

Guðrún Helga Ástríðardóttir 

 

 

 

 

 

 

 

Lokaverkefni til BA-prófs  

Uppeldis- og menntunarfræðideild  

 

 





	  

Stimplanir, aðskilnaður og flókinn veruleiki 

Upplifun og reynsla uppkominna barna, maka og fagaðila af 
fjölskyldutengslum einstaklinga í afplánun 

Guðrún Helga Ástríðardóttir 

 

 

 

 

 

 

 

 

 

 

 

Lokaverkefni til BA-prófs í uppeldis- og menntunarfræði 

Leiðbeinandi: Inga Guðrún Kristjánsdóttir 

 

 

Uppeldis- og menntunarfræðideild 
Menntavísindasvið Háskóla Íslands 

Júní, 2015 



	  

 

	  

	  

	  

	  

	  

	  

	  

	  

	  

	  

	  

	  

	  

	  

	  

Stimplanir,	  aðskilnaður	  og	  flókinn	  veruleiki.	  Upplifun	  og	  reynsla	  uppkominna	  barna,	  

maka	  og	  fagaðila	  af	  fjölskyldutengslum	  einstaklinga	  í	  afplánun	  

Ritgerð	  þessi	  er	  14	  eininga	  lokaverkefni	  til	  BA-‐prófs	  	  

í	  uppeldis-‐	  og	  menntunarfræði	  við	  uppeldis-‐	  og	  menntunarfræðideild,	  	  

Menntavísindasviði	  Háskóla	  Íslands	  

©	  Guðrún	  Helga	  Ástríðardóttir,	  2015	  	  

Óheimilt	  er	  að	  afrita	  ritgerðina	  á	  nokkurn	  hátt	  nema	  með	  leyfi	  

höfundar.	  

Prentun:	  Háskólaprent	  

Reykjavík,	  2015	  



3	  

Ágrip	  

Í	   ritgerð	  þessari	  er	  gerð	  grein	   fyrir	  niðurstöðum	  eigindlegrar	   rannsóknar	  á	  högum	  barna	  
fanga.	  Markmið	  verkefnisins	  var	  að	  veita	  innsýn	  í	  þann	  veruleika	  sem	  börn	  fanga	  búa	  við	  
og	   fá	   jafnframt	   að	   kynnast	   því	   hvernig	   slíkar	   fjarverur	   og	   aðskilnaður	   hafa	   haft	   áhrif	   á	  

fjölskyldutengsl	  og	  mótað	  þau.	  Gagna	  var	  aflað	  með	  eigindlegri	  aðferð	  og	  tekin	  voru	  viðtöl	  

við	   fjóra	  einstaklinga	  sem	  áttu	  það	  sameiginlegt	  að	  vera	  aðstandendur	  fanga,	  uppkomin	  

börn	  eða	  barnsmæður.	  Jafnframt	  voru	  tekin	  viðtöl	  við	  prest	  og	  félagsráðgjafa	  sem	  starfa	  

hjá	   Fangelsismálastofnun	   til	   að	   fá	   breiðari	   sýn	   á	   viðfangsefnið.	   Rannsókn	   af	   þessu	   tagi	  

hefur	   ekki	   áður	   verið	   framkvæmd	   hérlendis.	   Helstu	   niðurstöður	   voru	   þær	   að	   allir	  

viðmælendur	  rannsóknarinnar	  sem	  áttu	  aðstandendur	  í	  afplánun	  fundu	  fyrir	  aðskilnaði	  á	  

einhverjum	  tíma.	  Þau	  börn	  sem	  höfðu	  aldur	  til	  að	  átta	  sig	  á	  aðstæðum	  upplifðu	  á	  einhvern	  

hátt	   félagsleg	  eða	  sálræn	  vandamál	  auk	  þess	   sem	  börn	  og	  aðstandendur	  upplifðu	  mikla	  
fordóma	  og	  jafnframt	  formlega	  og	  óformlega	  stimplun	  af	  hálfu	  samfélagsins.	  Einnig	  kom	  

fram	  að	  lítil	  sem	  engin	  úrræði	  eða	  stuðningur	  er	  í	  boði	  hér	  á	  landi	  fyrir	  börn	  fanga	  og	  aðra	  
aðstandendur.	  Mikilvægt	   er	   að	   fleiri	   og	   sýnilegri	   úrræði	   verði	   í	   boði	   fyrir	   þennan	   hóp	   í	  

samfélaginu	   og	   til	   þess	   þurfa	   ríki	   og	   sveitarfélög	   að	   finna	   ráð	   og	   lausnir	   og	   staðsetja	  

hópinn	  jafnframt	  betur	  innan	  kerfisins.	  

Formáli	  

Ritgerð	  þessi,	  og	  rannsókn	  henni	  að	  baki	  er	  lokaverkefni	  mitt	  til	  BA-‐gráðu	  í	  uppeldis-‐	  og	  

menntunarfræði	  við	  Háskóla	  Íslands.	  Hún	  er	  metin	  til	  14	  eininga	  og	  er	  unnin	  undir	  

leiðsögn	  Ingu	  Guðrúnar	  Kristjánsdóttur.	  Ég	  vil	  þakka	  Ingu	  fyrir	  framúrskarandi	  leiðsögn,	  

stuðning	  og	  hvatningu	  við	  vinnuna	  að	  baki	  þessa	  verkefnis	  sem	  og	  ánægjulegt	  samstarf.	  
Auk	  þess	  vil	  ég	  þakka	  hópnum	  sem	  hittist	  vikulega	  undir	  leiðsögn	  hennar	  meðan	  á	  

ritgerðarskrifum	  stóð	  en	  þar	  fékk	  ég	  ýmis	  góð	  ráð	  og	  innblástur.	  Einnig	  vil	  ég	  þakka	  Hreini	  

Hákonarsyni	  fyrir	  góðar	  ábendingar	  og	  lán	  á	  heimildum	  svo	  og	  fjölskyldu	  minni	  fyrir	  góðan	  
stuðning	  í	  náminu.	  Síðast	  en	  ekki	  síst	  vil	  ég	  færa	  viðmælendum	  mínum	  sérstakar	  þakkir.	  

Án	  þeirra	  hefði	  þessi	  rannsókn	  aldrei	  orðið	  að	  veruleika	  og	  kann	  ég	  þeim	  bestu	  þakkir	  fyrir	  
að	  hafa	  deilt	  reynslu	  sinni	  með	  mér.	  

	  

	  

	  

	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  
samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  
verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  

sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf	  ábyrgð	  á	  því	  sem	  missagt	  
kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	   _________________________________	  

1 Inngangur	  	  

Börn	  fanga	  eru	  falinn	  hópur	  í	  samfélaginu.	  Þau	  eru	  fórnarlömb	  aðstæðna	  og	  hafa	  jafnvel	  
ekki	  fullan	  skilning	  á	  því	  hvers	  vegna	  foreldar	  þeirra	  fara	  í	  fangelsi.	  Þegar	  einstaklingur	  er	  
dæmdur	  til	  fangelsisvistar	  sitja	  aðstandendur	  iðulega	  eftir	  og	  áfallið	  vegna	  aðskilnaðar	  og	  

komandi	   tíma	   verður	   oft	   og	   tíðum	  mikið.	   Fjölmargar	   erlendar	   rannsóknir	   hafa	   sýnt	   að	  

börn	  fanga	  þjást	  gjarnan	  af	  aðskilnaðarkvíða,	  depurð	  eða	  þunglyndi	  og	  eiga	  jafnvel	  einnig	  

við	   hegðunar-‐	   og	   námserfiðleika	   að	   stríða	   (Murray,	   2005;	  Murray	   og	   Farrington,	   2008;	  

Trice	   og	   Brewster,	   2004).	   Börnum	   fanga	   er	   oft	   lýst	   sem	   földum	   fórnarlömbum	   (e.	  

hidden	  victims)	  vegna	  þeirrar	  þungu	  byrðar	  sem	  þau	  bera	  á	  herðum	  sér	  vegna	  glæps	  sem	  

þau	   frömdu	  ekki	   (Miller,	  2006).	   Að	  baki	   flestra	   fanga	   standa	   aðstandendur	   sem	  þurfa	   á	  

stuðningi	  og	  úrræðum	  að	  halda	  til	  þess	  að	  vinna	  sem	  best	  úr	  sínum	  málum.	  

Þessi	   ritgerð	   er	   byggð	   á	   rannsókn	   þar	   sem	   skoðaður	   var	   veruleiki	   og	   reynsla	  
uppkominna	  barna	  og	  maka	  einstaklinga	  sem	  hafa	  afplánað	  dóma	   í	   fangelsi.	  Markmiðið	  

var	  að	  fá	   innsýn	  í	  þann	  veruleika	  sem	  börn	  fanga	  búa	  við	  og	  fá	   jafnframt	  að	  kynnast	  því	  
hvernig	   aðskilnaður	   og	   slík	   fjarvera	   geta	   haft	   áhrif	   á	   fjölskyldutengsl	   og	   mótað	   þau.	  

Upplýsingum	   var	   aflað	   með	   eigindlegri	   aðferðafræði	   og	   tekin	   voru	   viðtöl	   við	   fjóra	  

einstaklinga	  sem	  áttu	  það	  sameiginlegt	  að	  vera	  aðstandendur	  fanga,	  uppkomin	  börn	  eða	  
barnsmæður.	   Jafnframt	   voru	   tekin	   viðtöl	   við	   prest	   og	   félagsráðgjafa	   sem	   starfa	   hjá	  

Fangelsismálastofnun	   til	   að	   fá	  breiðari	   sýn	  á	  viðfangsefnið.	  Rannsóknarspurningar	  þessa	  

verkefnis	  eru	  þrjár	  talsins	  og	  eru	  eftirfarandi:	  

	  

1. Hvaða	  veruleika	  búa	  íslensk	  börn	  við	  sem	  eiga	  foreldra	  í	  fangelsi?	  

2. Hvernig	  birtast	  afleiðingar	  fangelsunar	  foreldra	  á	  börn	  þeirra?	  

3. Hvaða	  úrræði	  eru	  í	  boði	  hér	  á	  landi	  fyrir	  börn	  og	  foreldra	  til	  að	  viðhalda	  tengslum	  
meðan	  á	  afplánun	  stendur?	  

	  

Ritgerðin	  skiptist	  í	  fimm	  kafla	  með	  inngangi.	  Í	  öðrum	  kafla	  er	  að	  finna	  fræðilega	  umfjöllun	  

þar	  sem	  fjallað	  verður	  um	  fræðin	  sem	  liggja	  að	  baki	  rannsókninni.	  Byrjað	  verður	  á	  því	  að	  

gera	   grein	   fyrir	   lykilhugtökum	   ritgerðarinnar	   og	   jafnframt	   fjallað	   um	   lög	   og	   reglugerðir,	  

fangelsismál	   á	   Íslandi,	   fræðilega	   umfjöllun	   um	   börn	   og	   fangelsi,	   fjölskyldutengsl	   og	  
stimplunarkenningar.	   Í	   þriðja	   kafla	   er	   fjallað	   um	   aðferð	   rannsóknarinnar.	   Gerð	   er	   grein	  

fyrir	  eigindlegri	  rannsóknaraðferð	  ásamt	  því	  að	  markmiðum	  og	  rannsóknarspurningum	  er	  

varpað	   fram.	   Því	   næst	   er	   fjallað	   um	   framkvæmd	   og	   úrvinnslu	   og	   gerð	   grein	   fyrir	  

viðmælendum	   en	   kaflinn	   endar	   á	   umfjöllun	   um	   siðferðislega	   þætti	   sem	   tengjast	  

rannsókninni.	   Í	   fjórða	   kafla	   eru	  helstu	  niðurstöður	   kynntar	   í	   fjórum	  undirköflum.	  Byrjað	  

verður	   á	   að	   kynna	   fjölskylduaðstæður	  og	   veruleika	   viðmælenda.	   Því	   næst	   er	   gerð	   grein	  
fyrir	  upplifun	  og	  reynslu	  uppkominna	  barna	  af	  því	  að	  hafa	  átt	  foreldri	  í	  fangelsi	  en	  einnig	  

er	  vísað	   í	  orð	  mæðra	  þar	   sem	  þær	   tala	  út	   frá	   sjónarhorni	  og	   reynslu	  barna	  sinna.	  Síðan	  

fylgja	  niðurstöður	  sem	  byggðar	  eru	  á	  viðtölum	  við	  maka	  og	  gerð	  er	  grein	   fyrir	  veruleika	  
þeirra	  og	  reynslu.	  Að	  lokum	  er	  varpað	  ljósi	  á	  sýn	  fagaðila	  sem	  hafa	  reynslu	  af	  því	  að	  vinna	  

með	   aðstandendum,	   á	   viðfangsefnið.	   Í	   fimmta	   og	   síðasta	   kafla	   er	   að	   finna	   samantekt,	  

umræður,	  helstu	  lærdóma	  og	  lokaorð.	  	  

2 Fræðilegur	  bakgrunnur	  

Í	   þessum	   kafla	   verður	   fjallað	   um	   fræðilegan	   bakgrunn	   er	   snýr	   að	   rannsókninni.	   Kaflinn	  
skiptist	   í	   sex	  undirkafla	  þar	   sem	   fyrst	  er	  gerð	  grein	   fyrir	   lykilhugtökum	  rannsóknarinnar.	  
Þar	   næst	   kemur	   umfjöllun	   um	   lög,	   reglugerðir	   og	   réttindi	   sem	   snúa	   að	   börnum	   og	  

föngum.	  Í	  þriðja	  undirkaflanum	  verða	  fangelsismál	  á	  Íslandi	  kynnt	  stuttlega,	  fyrirkomulag	  

og	  heimsóknir.	  Í	  fjórða	  undirkafla	  er	  fjallað	  um	  áhrif	  og	  afleiðingar	  fangelsunar	  foreldris	  á	  

börn	   svo	   og	   möguleg	   úrræði	   og	   stuðning.	   Fimmti	   undirkafli	   snýr	   að	   fjölskyldum	   og	  

mikilvægi	  fjölskyldutengsla	  og	  að	  lokum	  er	  fjallað	  um	  stimplunarkenningar	  með	  áherslu	  á	  

ólíkar	  birtingarmyndir	  stimplunar	  og	  mögulegar	  afleiðingar.	  

2.1 Lykilhugtök	  fræðilegar	  umfjöllunar	  

Hér	   á	   eftir	   er	   gerð	   grein	   fyrir	   lykilorðum	   hins	   fræðilega	   hluta	   ritgerðarinnar,	   merkingu	  

þeirra	  og	  fyrir	  hvað	  þau	  standa.	  

2.1.1 Barn	  	  

Í	  Barnasáttmála	  Sameinuðu	  þjóðanna	  er	  barn	  skilgreint	  sem	  einstaklingur	  sem	  ekki	  hefur	  

náð	   18	   ára	   aldri	   (Barnasáttmáli	   Sameinuðu	   þjóðanna,	   1989).	   Eriksen	   (2001)	   skiptir	  

lífsæviskeiðunum	  í	  þrennt.	  Barnæsku,	  unglingsár	  og	   fullorðinsár.	  Það	  má	   í	   raun	  segja	  að	  
hið	   sama	   eigi	   við	   hér	   á	   landi	   og	   í	   vestrænum	  þjóðfélögum,	   að	   einstaklingur	   teljist	   vera	  

barn	  þar	  til	  hann	  hefur	  náð	  fullorðinsaldri.	  Í	  barnaverndarlögum	  er	  einstaklingur	  undir	  18	  

ára	   aldri	   talinn	   barn	   og	   jafnframt	   lýkur	   framfærsluskyldu	   foreldra	   við	   18	   ára	   aldur	  

(Barnalög	  nr.	  76/2003;	  Barnaverndarlög	  nr.	  80/2002). 

2.1.2 Afplánun	  	  

Afplánun	   eða	   fangelsisvist	   er	   sá	   tími	   sem	   einstaklingur	   dvelur	   í	   fangelsi	   til	   að	   afplána	  

refsingu	   eða	   sætir	   gæsluvarðhaldi	   (Fangelsismálastofnun	   ríkisins,	   e.d.).	   Dómþoli	   fær	  
bréflega	   tilkynningu	  með	   fyrirvara	   um	   hvar	   og	   hvenær	   hann	   skuli	   mæta	   í	   afplánun	   en	  

almennt	  fyrirkomulag	  er	  að	  karlmenn	  hefji	  afplánun	  í	  Hegningarhúsinu	  við	  Skólavörðustíg	  

en	   konur	   í	   fangelsinu	   við	   Kópavogsbraut	   (Fangelsismálastofnun	   ríkisins,	   e.d.;	   Lög	   um	  
fullnustu	  refsinga	  nr.	  49/2005). 

2.1.3 Fjölskyldutengsl	  	  

Fjölskylda	   er	   hópur	   fólks	   sem	   tengist	   vegna	   blóðbanda,	   ættleiðinga,	   hjónabanda	   eða	  

annarra	  valkosta	  og	  reiða	  sig	  á	  tilfinninga,	  félags	  og	  efnahagslegan	  stuðning	  hvert	  annars	  

(Howe,	   2012).	  Góð	   tengsl	   innan	   fjölskyldunnar	   eru	   verndandi	   þáttur	   fyrir	   börn	   til	   lengri	  

tíma	  litið	  og	  einnig	  mikilvæg	  fyrir	  sálræna	  líðan	  og	  stuðning	  (Carlson	  og	  Goldberg,	  2014).	  

2.1.4 Aðskilnaður	  	  

Börn	   geta	   verið	   aðskilin	   frá	   foreldrum	   sínum	   vegna	   ýmiss	   konar	   atburða	   og	   undir	   ótal	  
kringumstæðum.	  Skilnaðir,	  fjarvera	  foreldra	  vegna	  ferðalaga,	  andlát,	  fangelsun	  eða	  flótti	  

geta	  meðal	   annars	   verið	   ástæður	   aðskilnaðarins.	   Hver	   svo	   sem	   ástæðan	   er	   getur	   slíkur	  

aðskilnaður	  haft	  veruleg	  áhrif	  á	  börn	  og	  ógnað	  þroska	  þeirra,	  velferð	  og	  menntun	  (Arditti,	  

2012;	  Council	  of	  Europe,	  2006).	  

2.1.5 Stimplun	  

Stimplanir	  gefa	  til	  kynna	  einkenni	  og	  hegðun	  einstaklinga	  eða	  hópa	  sem	  verða	  til	  þess	  að	  

ákveðnar	   skoðanir	   myndast	   um	   þann	   stimplaða.	   Stimplanir	   geta	   haft	   slæm	   áhrif	   á	  

sjálfsmynd	   viðkomandi	   og	   hann	   jafnvel	   talinn	   vera	   annars	   flokks	   þjóðfélagsþegn.	   Það	  

getur	  síðan	  leitt	  til	  þess	  að	  viðkomandi	  sé	  haldið	  frá	  góðri	  menntun,	  góðum	  störfum	  eða	  

annarri	  félagslegri	  umbun	  (Siegel,	  2009).	  

	  

2.2 Lög	  og	  reglugerðir	  

Hér	  verður	  gerð	  grein	  fyrir	  helstu	  lögum	  og	  reglugerðum	  er	  snúa	  að	  réttindum	  barna	  svo	  

og	   réttindum	   einstaklinga	   í	   afplánun.	   Tekin	   verða	   fyrir	   helstu	   atriði	   úr	   barnalögum,	  
barnaverndarlögum,	   lögum	   um	   fullnustu	   refsinga	   og	   að	   lokum	   barna-‐	   og	  

mannréttindasáttmála	  Sameinuðu	  þjóðanna.	  

2.2.1 Barnalög	  

Markmið	  barnalaga	  er	  að	  tryggja	  rétt	  barns	  til	  beggja	  foreldra,	  þannig	  að	  barnið	  njóti	  góðs	  

af.	   Þau	   eru	   samin	  með	   hag	   barna	   að	   leiðarljósi	   svo	   að	   hagsmunir	   þeirra	   séu	   sem	   best	  

tryggðir.	   Í	  barnalögum	  segir	  „Barn	  á	  rétt	  á	  að	  umgangast	  með	  reglubundnum	  hætti	  það	  

foreldra	   sinna	   sem	  það	  býr	  ekki	  hjá,	  enda	   sé	  það	  ekki	   andstætt	  hagsmunum	  þess.	  Með	  

umgengni	  er	  átt	  við	  samveru	  og	  önnur	  samskipti.	  Þegar	  foreldrar	  búa	  ekki	  saman	  hvílir	  sú	  

skylda	  á	  þeim	  báðum	  að	  grípa	  til	  þeirra	  ráðstafana	  sem	  við	  verður	  komið	  til	  að	  tryggja	  að	  

þessi	   réttur	  barnsins	  sé	  virtur“	   (Barnalög	  nr.	  76/2003).	  Samkvæmt	   lögum	  ber	   foreldrum	  

að	   annast	   barn	   sitt	   og	   sýna	   því	   umhyggju	   og	   virðingu	   og	   gegna	   forsjár-‐	   og	  

uppeldisskyldum	  sínum	  svo	  sem	  best	  hentar	  hag	  barns	  og	  þörfum	  (Barnalög	  nr.	  76/2003).	   

2.2.2 Barnaverndarlög	  

Markmið	  barnaverndarlaga	   er	   fyrst	   og	   fremst	   að	   tryggja	   það	   að	  börn	  búi	   við	   viðunandi	  

aðstæður,	   fái	   þá	   heilbrigðisþjónustu	   og	   menntun	   sem	   þau	   eiga	   rétt	   á	   og	   jafnframt	   að	  

styðja	   fjölskyldur	   í	   uppeldishlutverkinu	   svo	   að	   þær	   geti	   gegnt	   forsjárskyldu	   sinni.	  
Mikilvægt	  er	  að	  hagsmunir	  barna	  séu	  ávallt	  hafðir	  í	  fyrirrúmi	  þegar	  kemur	  að	  mikilvægum	  

ákvörðunum	  sem	  snerta	  líf	  þeirra.	  Í	  1.	  grein	  þeirra	  segir:	  „Foreldrum	  ber	  að	  sýna	  börnum	  

sínum	  umhyggju	  og	  nærfærni	  og	  gegna	  forsjár-‐	  og	  uppeldisskyldum	  við	  börn	  sín	  svo	  sem	  

best	   hentar	   hag	   og	   þörfum	   þeirra.	   Þeim	   ber	   að	   búa	   börnum	   sínum	   viðunandi	  

uppeldisaðstæður	  og	  gæta	  velfarnaðar	  þeirra	  í	  hvívetna“	  (Barnaverndarlög	  nr.	  80/2002).	   

2.2.3 Lög	  um	  fullnustu	  refsinga	  

Markmið	   laga	   um	   fullnustu	   refsinga	   er	   að	   skapa	   heildarsýn	   yfir	   málefni	   fanga,	   skyldur	  

þeirra	   og	   réttindi.	   Lögin	   taka	  meðal	   annars	  mið	   af	   dönskum	   og	   norskum	   lögum	   ásamt	  
evrópskum	  fangelsisreglum	  sem	  gefnar	  voru	  út	  af	  Evrópuráðinu	  (Lög	  um	  fullnustu	  refsinga	  
nr.	   49/2005;	   Ríkisendurskoðun,	   2010).	   Í	   3.	   grein	   laga	   um	   fullnustu	   refsinga	   segir:	   „Í	  

fangelsi	  er	  sá	  vistaður	  sem	  dæmdur	  er	  til	  fangelsisrefsingar,	  afplánar	  vararefsingu	  fésekta	  

eða	   sætir	   gæsluvarðhaldi“	   (Lög	   um	   fullnustu	   refsinga	   nr.	   49/2005).	   Misjafnt	   er	   hversu	  
langa	  dóma	  einstaklingar	  fá	  en	  allir	  sem	  ekki	  eru	  í	  gæsluvarðhaldi	  eiga	  rétt	  á	  heimsóknum	  

eigi	  sjaldnar	  en	  vikulega	  og	  fer	  það	  eftir	  aðstæðum	  í	  fangelsum.	  Börn	  fanga	  eru	  velkomin	  í	  

heimsókn	  til	  foreldra	  sinna	  á	  heimsóknartímum	  en	  ýmsum	  lögum	  og	  reglugerðum	  þarf	  að	  
fylgja.	   Í	   34.	   grein	   laga	   um	   fullnustu	   refsinga	   segir:	   „Forstöðumanni	   fangelsis	   ber	   að	  

skipuleggja	   aðstæður	   þannig	   að	   börn	   geti	   komið	  með	   í	   heimsóknir	   og	   að	   þeim	   sé	   sýnd	  

nærgætni.	  Þurfi	  heimsókn	  að	  fara	  fram	  utan	  fangelsis	  vegna	  hagsmuna	  barns	  skal	  það	  gert	  
á	   grundvelli	   álits	   barnaverndaryfirvalda	   eða	   annarra	   sérhæfðra	   aðila“	   (Lög	  um	   fullnustu	  

refsinga	  nr.	  49/2005).	  Fangar	  eiga	  þar	  að	  auki	  rétt	  á	  að	  vera	  viðstaddir	  einstaka	  viðburði	  í	  
lífi	   barna	   sinna	   svo	   sem	   fæðingu,	   skírn	   og	   fermingu.	  Hér	   á	   landi	   er	   leyfilegt	   samkvæmt	  
lögum	   að	   ungbörn	   geti	   fengið	   að	   vera	   með	   móður	   sinni	   í	   afplánun	   og	   hefur	   slíkt	  

fyrirkomulag	   verið	   reynt	   nokkrum	   sinnum	   í	   Kvennafangelsinu	   og	   tekist	   vel	  

(Fangelsismálastofnun	  ríkisins,	  e.d;	  Lög	  um	  fullnustu	  refsinga	  nr.	  49/2005).	  	  

2.2.4 Barnasáttmáli	  Sameinuðu	  þjóðanna	  

Barnasáttmáli	   Sameinuðu	   þjóðanna	   er	   alþjóðlegur	   samningur	   sem	   leggur	   áherslu	   á	  

réttindi	  barna.	  Árið	  2009	  fékk	  hann	   lagagildi	  hér	  á	   landi	  og	  er	  því	  hægt	  að	  beita	  honum	  

sem	  fullgildri	  íslenskri	  réttarheimild.	  Í	  honum	  segir	  meðal	  annars:	  „Aðildarríki	  skulu	  virða	  

rétt	   barns	   sem	   skilið	   hefur	   verið	   frá	   foreldri	   eða	   foreldrum	   sínum	   til	   að	   halda	  

persónulegum	  tengslum	  og	  beinu	  sambandi	  við	  þau	  bæði	  með	  reglubundnum	  hætti,	  enda	  

sé	   það	   ekki	   andstætt	   hagsmunum	   þess“	   (Samningur	   um	   réttindi	   barns	   nr.	   18/1992).	  

Helstu	  markmið	   hans	   eru	   jafnframt	   að	   börn	   hljóti	   þá	   viðurkenningu	   að	   vera	   sjálfstæðir	  

einstaklingar	   sem	   fái	   að	   tjá	   skoðanir	   sínar	   og	   vilja	   (Barnasáttmáli	   Sameinuðu	  þjóðanna,	  

1989).	  	  

Í	  barnalögum	  og	  Barnasáttmála	  Sameinuðu	  þjóðanna	  er	  börnum	  tryggður	  réttur	  til	  

samskipta	  og	  samveru	  með	  foreldrum	  sínum	  (Barnalög	  nr.	  76/2003)	  svo	  og	  réttur	  þeirra	  
til	   að	   þekkja	   uppruna	   sinn	   (Barnasáttmáli	   Sameinuðu	   þjóðanna,	   1989). Börn	   fanga	   eiga	  

þess	  vegna	   rétt	  á	   samveru	  við	  það	   foreldri	   sem	  er	   í	   afplánun	  og	  eru	  þau	  því	   velkomin	   í	  

heimsókn	  til	  foreldra	  sinna	  á	  heimsóknartímum	  þó	  að	  ýmsum	  lögum	  og	  reglugerðum	  þurfi	  

að	  fylgja.	   

2.3 Fangelsi	  á	  Íslandi	  

Hér	   verður	   gert	   grein	   fyrir	   fangelsum	   á	   Íslandi.	   Fyrst	   ber	   að	   nefna	   fyrirkomulag	   svo	   og	  
útskýringu	  á	  lokuðum	  og	  opnum	  fangelsum	  og	  einnig	  verður	  fjallað	  um	  helstu	  reglur	  sem	  

ber	  að	  fylgja	  við	  heimsóknir	  í	  fangelsi.	  

2.3.1 Fyrirkomulag	  fangelsa	  á	  Íslandi	  

Hér	  á	   landi	  eru	  starfrækt	   sex	   fangelsi	  undir	   forsjá	  Fangelsismálastofnunar.	  Annars	  vegar	  
eru	   fjögur	   lokuð	   fangelsi,	   Hegningarhúsið,	   Fangelsið	   við	   Kópavogsbraut,	   Fangelsið	   Litla-‐

Hrauni	   og	   Fangelsið	   Akureyri.	   Hins	   vegar	   eru	   tvö	   opin	   fangelsi,	   Fangelsið	   Sogni	   og	  
Fangelsið	  Kvíabryggju	  (Fangelsismálastofnun	  ríkisins,	  e.d.).	  Í	  lokuðum	  fangelsum	  eru	  klefar	  
læstir	  að	  næturlagi,	  girðingar	  afmarka	  útivistarsvæði	  og	  heimsóknir	  fara	  fram	  í	  sérstökum	  

herbergjum.	   Í	   opnum	   fangelsum	   eru	   hins	   vegar	   engar	   girðingar	   sem	   afmarka	   svæðið,	  
herbergjum	  er	  ekki	   læst	  og	  heimsóknir	  geta	   farið	   fram	   í	  herbergjum	  fanga	  svo	  og	  á	  öllu	  
fangelsissvæðinu	   (Þingskjal	   1153/2014–2015).	   Einnig	   er	   í	   byggingu	   nýtt	   fangelsi	   sem	  

verður	   staðsett	   á	   Hólmsheiði	   og	   mun	   það	   leysa	   af	   Hegningarhúsið	   og	   Fangelsið	   við	  
Kópavogsbraut	   þegar	   það	   verður	   tekið	   í	   notkun.	   Áætlað	   er	   að	   framkvæmdum	   við	   það	  

muni	  ljúka	  í	  árslok	  2015	  (Innanríkisráðuneytið,	  2014).	   

2.3.2 Heimsókn	  í	  fangelsi	  

Misjafnt	  er	  eftir	  fangelsum	  hvenær	  heimsóknartímar	  eru.	  Yfirleitt	  eru	  þeir	  einu	  sinni	  í	  viku,	  

tvo	  tíma	  í	  senn	  (Fangelsismálastofnun	  ríkisins,	  e.d.).	  Fangar	  sem	  óska	  eftir	  að	  fá	  heimsókn	  

þurfa	  að	  sækja	  um	  heimsóknarleyfi	  á	  þar	   til	  gerðu	  eyðublaði.	  Barn	  yngra	  en	  18	  ára	  skal	  

ávallt	  vera	  í	  fylgd	  foreldris	  eða	  annarra	  forráðamanna	  en	  heimilt	  er	  að	  gera	  undanþágu	  ef	  
að	   barn	   hefur	   náð	   sextán	   ára	   aldri	   og	   er	   að	   heimsækja	   náinn	   ættingja.	   Áður	   en	   barn	  

kemur	  í	  heimsókn	  til	  foreldris	  sem	  dvelur	  í	  fangelsi	  þarf	  að	  liggja	  fyrir	  forsjárvottorð	  sem	  

sýnir	  hver	   fer	  með	   forsjá	  barnsins.	  Ef	  báðir	   foreldrar	   fara	  með	   forsjá	  þess	  þarf	  að	   liggja	  

fyrir	  skriflegt	  samþykki	  þeirra	  beggja	  fyrir	  heimsókn.	  Mikilvægt	  er	  að	  þeir	  aðilar	  sem	  fylgja	  

með	   í	   heimsókn	   inn	   í	   fangelsið	   geri	   sér	   grein	   fyrir	   ábyrgð	   sinni	   og	   skyldum	   gagnvart	  

barninu	   og	   gæti	   þess	   að	   skilja	   aldrei	   við	   barnið	   meðan	   á	   heimsóknartíma	   stendur	  

(Heimsóknir	  barna	  í	  fangelsi,	  e.d.).	  

Heimsóknargestum	  í	  fangelsi	  ber	  að	  fylgja	  ýmsum	  reglum.	  Börn	  jafnt	  sem	  fullorðnir	  geta	  

þurft	   að	   ganga	   í	   gegnum	   sérstaka	   leit	   þegar	   komið	   er	   í	   fangelsi	   og	   gott	   er	   að	   undirbúa	  

börn	  undir	  slíkt.	  Fangaverðir	  hafa	  heimild	  til	  að	  leita	  annars	  vegar	  utanklæða	  og	  hins	  vegar	  
er	   þeim	   leyfilegt	   að	   framkvæma	   líkamsleit	   með	   samþykki	   heimsóknargests	  

(Fangelsismálastofnun	  ríkisins,	  e.d.).	  

2.4 Börn	  og	  fangelsi	  

Í	   þessum	   kafla	   er	   fjallað	   um	  möguleg	   áhrif	   og	   afleiðingar	   sem	   fangelsun	   foreldris	   getur	  

haft	  í	  för	  með	  sér	  og	  gerð	  verður	  grein	  fyrir	  mikilvægi	  stuðnings	  og	  úrræða.	  Jafnframt	  er	  í	  

stuttu	   máli	   fjallað	   um	   foreldrastuðning,	   að	   erlendri	   fyrirmynd,	   sem	   hjálpar	   börnum	   og	  

foreldrum	  í	  afplánun	  að	  mynda	  og	  viðhalda	  tengslum	  svo	  og	  foreldrastuðning	  við	  íslenskar	  
aðstæður.	  

2.4.1 Áhrif	  og	  afleiðingar	  fangelsunar	  	  

Þegar	  einstaklingur	  hefur	  afplánun	  er	  hann	  sjaldnast	  sá	  eini	  sem	  upplifir	  erfiða	  og	  breytta	  
tíma.	  Á	  bak	  við	  hann	  eru	  fjölskyldumeðlimir	  sem	  sitja	  eftir	  og	  upplifa	  ekki	  síður	  vanlíðan	  

og	   ýmsar	   hindranir	   sem	   þeir	   þurfa	   að	   takast	   á	   við.	   Aðskilnaður,	   söknuður,	   stimplanir,	  

fordómar,	   skömm,	   félagsleg	   einangrun	   og	   fjárhagserfiðleikar	   eru	   allt	   mögulegir	   þættir	  
sem	   fjölskyldur	   fanga	   glíma	   meðal	   annars	   við	   (Smith	   og	   Jakobsen,	   2010).	   Álag	   vegna	  

breytinga	  og	  röskun	  á	  fjölskylduhögum	  hefur	  ekki	  síður	  áhrif	  á	  börn	  fanga.	  Börn	  eru	  jafn	  

misjöfn	   og	   þau	   eru	   mörg	   og	   skynja	   það	   sem	   á	   vegi	   þeirra	   verður	   á	   ólíka	   vegu.	   Fjöldi	  
rannsókna	  hefur	  þó	  sýnt	  að	  fangelsun	  foreldris	  getur	  haft	  alvarlegar	  afleiðingar.	  Algengt	  

er	  að	  börn	  fanga	  séu	  að	  kljást	  við	  ýmiss	  konar	  sálræn	  vandamál	  sem	  hamla	  þeim	  í	  daglegu	  

lífi	  og	  geta	  komið	  niður	  á	  andlegri	  og	  líkamlegri	  heilsu	  þeirra	  (Murray,	  Farringon,	  Sekol	  og	  
Olsen,	  2009).	  Fangelsun	  foreldra	  hefur	  mismunandi	  áhrif	  á	  börn	  eftir	  aldri.	  Yngri	  börn	  eru	  

líklegri	  til	  þess	  að	  þjást	  af	  kvíða	  og	  streitu	  sem	  getur	  jafnvel	  hamlað	  þroska	  þeirra	  en	  eldri	  

börn	  glíma	  frekar	  við	  erfiða	  hegðun,	  reiði	  og	  sorg	   (Simmons,	  2000).	  Svo	  eru	  önnur	  börn	  
sem	  geta	  mögulega	  upplifað	  fangelsun	  foreldra	  sem	  ákveðið	  frelsi.	  Þegar	  heimilisofbeldi	  

og	   neysla	   hefur	   verið	   daglegt	   brauð	   geta	   börn	   sem	   hafa	   alist	   upp	   við	   slíkar	   aðstæður	  

fundið	  fyrir	  ákveðnum	  létti	  við	  það	  að	  foreldri	  sé	  loks	  komið	  á	  stað	  þar	  sem	  það	  nær	  ekki	  
til	  þeirra.	  Fangelsun	  foreldris	  hefur	  sjaldnar	  afdrífarík	  áhrif	  á	  börn	  þar	  sem	  samskipti	  voru	  

af	  skornum	  skammti	  áður	  en	  afplánun	  hófst,	  þó	  ekki	  sé	  hægt	  að	  gera	  lítið	  úr	  þeim	  áhrifum	  

sem	  geta	  orðið	  óháð	  samskiptum.	  Mest	  eru	  áhrifin	  og	  afleiðingarnar	  á	  þau	  börn	  sem	  alast	  

upp	  við	  hefðbundið	  heimilislíf	  þar	  sem	  engin	  óregla	  eða	  ofbeldi	  hefur	  tíðkast,	  þegar	  þau	  

horfa	  skyndilega	  fram	  á	  aðskilnað	  í	  langan	  tíma	  (Smith	  og	  Jakobsen,	  2010).	  

	  

2.4.1.1 Aðskilnaður	  
Aðskilnaður	  barna	  og	  foreldra	  til	  lengri	  eða	  skemmri	  tíma	  getur	  haft	  ýmsar	  afleiðingar	  í	  för	  

með	   sér.	   Aðskilnaði	   kann	   að	   fylgja	   mikil	   vanlíðan	   svo	   og	   hegðunarraskanir	   sem	   hafa	  
truflandi	   áhrif	   á	   líf	   barns	   (Arditti,	   2012).	   Börn	   sem	   eru	   skilin	   frá	   foreldrum	   sínum	   eru	  

líklegri	   til	   að	   greinast	   með	   geðraskanir	   á	   fullorðinsárum	   og	   að	   ánetjast	   vímuefnum	  

(Räikkönen	   o.fl.,	   2011).	   Stöðug	   vanlíðan	   vegna	   aðskilnaðar	   getur	   þróast	   yfir	   í	  
aðskilnaðarkvíða.	  Börn	  með	  aðskilnaðarkvíða	  hafa	  ýmist	  áhyggjur	  af	  því	  að	  eitthvað	  slæmt	  

komi	  fyrir	  þau	  sjálf	  eða	  þeirra	  nánustu.	  Aðskilnaðarkvíða	  fylgja	  oft	  og	  tíðum	  ýmiss	  konar	  

hegðunarvandamál	  svo	  sem	  reiði	  og	  erfiðleikar	  við	  að	  hafa	  stjórn	  á	  skapi	  sínu.	  Þegar	  börn	  
vita	  að	  aðskilnaður	  er	  yfirvofandi	  fara	  þau	  oft	  að	  gráta,	  halda	  fast	  í	  foreldra	  sína	  eða	  þann	  

aðila	  sem	  barnið	  er	  mjög	  tilfinningalega	  tengt.	  Það	  getur	  öskrað	  eða	  grátbeðið	  um	  að	  ekki	  

verði	  skilið	  við	  sig.	  Við	  aðskilnað	  vilja	  börn,	  sem	  þjást	  af	  þessari	  röskun,	  oft	  og	  tíðum	  vita	  
hvar	   foreldrarnir	   eru	   og	   vilja	   vera	   í	   stöðugu	   sambandi	   við	   þá,	   til	   að	   mynda	   símleiðis	  

(Thurber,	  Christopher,	  Walton	  og	  Edward,	  2007).	  Mikilvægt	  er	  að	  veita	  börnum	  sem	  þjást	  
af	  aðskilnaðarkvíða	   stuðning	  en	  ómeðhöndlaður	  kvíði	  eykur	   líkur	  á	   frekari	   röskunum	  og	  
andlegum	  vandamálum	  í	  framtíðinni	  (Arditti,	  2012).	  

	  

2.4.1.2 Sálræn	  áhrif	  	  

Sálrænu	   vandamálin	   sem	   börn	   fanga	   glíma	   við	   geta	   birst	   sem	   bæði	   úthverfur	   og	  

innhverfur	  vandi.	  Með	  úthverfum	  vanda	  er	  til	  dæmis	  átt	  við	  hegðunarerfiðleika	  og	  notkun	  
vímuefna	  en	  með	  innhverfum	  vanda	  er	  átt	  við	  það	  að	  barnið	  glími	  við	  eitthvað	  sem	  gerist	  

innra	  með	   því,	   til	   dæmis	   kvíða,	   þunglyndi	   eða	   hlédrægni.	   Innhverfur	   vandi	   er	   ekki	   jafn	  

sýnilegur	   og	   börnum	   sem	   kljást	   við	   hann	   er	   því	   hættara	   við	   að	   vandi	   þeirra	   verði	  
ómeðhöndlaður	  (Hairston,	  2007).	  Það	  getur	  haft	  veruleg	  sálræn	  áhrif	  að	  missa	  foreldri	  sitt	  

frá	  sér	  á	  hvaða	  vegu	  sem	  er.	  Börn	  sem	  upplifa	  það	  að	  eiga	  foreldri	  sem	  fer	  í	  burtu	  vegna	  

afplánunar,	   ganga	   jafnvel	   í	   gegnum	   sömu	   sálrænu	   áföll	   og	   börn	   sem	  missa	   foreldri	   við	  
dauða	  eða	  skilnað.	  Börnum	  fanga	  er	  hins	  vegar	  sjaldan	  sýndur	  sams	  konar	  stuðningur	  eða	  

samúð	   og	   börnum	   sem	  missa	   foreldra	   sína	   eða	   upplifa	   skilnað	   foreldra	   (Schoenbauer,	  

1986).	  Sálræn	  áföll,	  sem	  ekki	  er	  unnið	  með	  strax	  í	  upphafi,	  geta	  orðið	  að	  áhættuþætti	  sem	  

getur	   undið	   upp	   á	   sig	   og	   orðið	   að	   stórum	   félagslegum,	   sálrænum	   og	   heilsufarslegum	  

vandamálum	  seinna	  meir	  (Smith	  og	  Jakobsen,	  2010).	  Sérstaklega	  þarf	  að	  huga	  að	  börnum	  

sem	  eru	   í	  miklu	   sambandi	   við	   foreldri	   sem	  er	   á	   leið	   í	   afplánun	   og	   nátengd	   því.	   Yfirleitt	  

hefur	  það	  meiri	  áhrif	  á	  börn	  þegar	  móðir	  þeirra	  fer	  í	  afplánun	  enda	  eru	  mæður	  oft	  helstu	  

umönnunaraðilar	   barna	   (Arditti,	   2010).	   Rannsóknir	   hafa	   sýnt	   að	   börn	   glími	   frekar	   við	  
sálræn	  vandamál	  verði	  þau	  vitni	  að	  handtöku	  foreldra	  og	  getur	  það	  valdið	  mikilli	  streitu	  og	  

kvíða	   (Miller,	   2006).	   Börn	   fanga	   eru	   jafnframt	   líklegri	   til	   þess	   að	   glíma	   við	   heilsufarsleg	  

vandamál	  og	  getur	  það	  meðal	  annars	  stafað	  af	  fjárhagserfiðleikum	  á	  heimili	  fjölskyldunnar	  
og	  að	   síður	   sé	   leitað	   til	   viðeigandi	  heibrigðisþjónustu	  ef	  þörf	   er	   á	   (Arditti,	   2012).	   Einnig	  

sýna	  rannsóknir	  að	  börn	  fanga	  stríði	  mun	  frekar	  við	  þunglyndi	  og	  kvíða,	  sé	  hættara	  við	  að	  

búa	   yfir	   lélegri	   sjálfsmynd	   og	   glími	   frekar	   við	   önnur	   hegðunartengd	   vandamál	   en	   aðrir	  
jafnaldrar	   þeirra.	   Jafnframt	   benda	   rannsóknir	   til	   þess	   að	   þau	   séu	   líklegri	   til	   að	   sýna	  

ofbeldisfulla	  hegðun	  (Smith	  og	  Jakobsen,	  2010).	  	  

	  

2.4.1.3 Hegðunarvandamál	  

Hegðunarerfiðleikar	  eru	  þekkt	  vandamál	  meðal	  barna	  fanga	  og	  hafa	  fjölmargar	  rannsóknir	  

leitt	  í	  ljós	  breytta	  hegðun	  hjá	  börnum	  eftir	  að	  foreldri	  hefur	  afplánun	  (Smith	  og	  Jakobsen,	  
2010).	  Vegna	  mikils	  álags	  heima	  fyrir	  fá	  þau	  frekar	  útrás	  í	  skólanum	  og	  láta	  þar	  vanlíðan	  
sína	  bitna	  á	  öðrum.	  Þau	  geta	  verið	  mjög	  viðkvæm	  og	  vanstillt	  og	  þess	  vegna	  þarf	  oft	  lítið	  

til	  að	  þau	  rjúki	  upp	  og	  svari	   fyrir	  sig,	   jafnvel	  með	  ofbeldi	   (Arditti,	  2012;	  Seymour,	  1998).	  
Þessi	   andfélagslega	   hegðun	   sýnir	   sig	   líka	   með	   skemmdum	   á	   eigum	   annarra,	   brotum	   á	  

reglum	   og	   þjófnaði.	   Þau	   eru	   líklegri	   til	   að	   sýna	   árásargirni,	   misnota	   eiturlyf	   og	   fremja	  

afbrot	   (Arditti,	   2012;	   Hairston,	   2007;	   Lowenstein,	   1986).	   Börn	   sem	   stríða	   við	  

hegðunarraskanir	  eru	  líklegri	  til	  að	  leiðast	  út	  í	  glæpi	  og	  rannsóknir	  hafa	  sýnt	  að	  börn	  fanga	  
eru	   jafnframt	   fimm	   sinnum	   líklegri	   til	   að	   enda	   sjálf	   í	   fangelsi	   seinna	   meir	   á	   lífsleiðinni	  

(Simmons,	  2000).	  Vegna	  hegðunarerfiðleika	  og	  fordóma	  eiga	  þessi	  börn	  oft	  erfitt	  með	  ná	  

fótfestu	   í	   samfélaginu	   sem	   lætur	  þeim	   líða	   sem	  þau	   tilheyri	   ekki	   hópnum,	  og	  því	   finnst	  
þeim	  þau	  vera	  utangátta	  (Ardiitti,	  2012).	  

 

2.4.2 Mikilvægi	  þátttöku	  og	  aðkomu	  skóla	  

Börn	  fanga	  eru	  líklegri	  til	  þess	  að	  sýna	  dræma	  frammistöðu	  í	  skóla	  en	  önnur	  börn.	  Algengt	  

er	   að	   þau	   eigi	   erfiðara	  með	   að	   einbeita	   sér	   vegna	   andlegrar	   líðanar,	   séu	   líklegri	   til	   að	  
skrópa	   og	  mæta	   illa	   í	   skóla,	   fái	   minni	   stuðning	   heima	   fyrir	   og	   séu	   í	   áhættuhópi	   vegna	  

brotthvarfs	  úr	  námi	  (Lowenstein,	  1986;	  Trice	  og	  Brewster,	  2004).	  Oft	  og	  tíðum	  leyna	  börn	  

fangelsuninni	   fyrir	   kennurum	   og	   félögum	   sínum	   í	   skóla.	   Því	   að	   eiga	   foreldri,	   sem	   er	  

dæmdur	  afbrotamaður,	  getur	  fylgt	  mikil	  skömm	  og	  vilja	  börn	  síður	  að	  mál	  fjölskyldunnar	  

séu	  uppi	  á	  borðum	  skólans.	  Einnig	  er	  algengt	  að	  foreldrar	  eða	  aðrir	  umönnunaraðilar	  láti	  

skólayfirvöld	   ekki	   vita	   af	   ástandinu	   af	   ótta	   við	   að	   verða	   fyrir	   stimplun	   og	   fordómum	  

(Arditti,	   2012;	   Trice	   og	   Brewster,	   2004).	   Þess	   eru	   líka	   dæmi	   að	   kennarar	   viti	   hvernig	  
málum	   er	   háttað	   en	   að	   þeim	   finnist	   óþægilegt	   að	   ræða	   fangelsunina	   við	   barnið	   sjálft.	  

Mikilvægt	   er	   að	   kennarar	   og	   aðrir	   starfsmenn	   skóla	   sýni	   barninu	   og	   fjölskyldu	   þess	  

virðingu	  og	  vinsemd	  og	  veiti	  því	  þar	  að	  leiðandi	  þann	  stuðning	  sem	  það	  á	  skilið	  (Clopton	  
og	  East,	  2008).	  Þessi	  hópur	  barna	  á	  það	  til	  að	  týnast	  í	  skólakerfinu	  og	  brýnt	  er	  að	  hann	  fái	  

bæði	  sálræna	  aðstoð	  svo	  og	  hjálp	  og	  úrræði	  tengd	  náminu	  (Shlafer	  og	  Gerrity,	  2013).	  

	  

2.4.3 Stuðningur	  að	  erlendri	  fyrirmynd	  

Fjölmörg	  úrræði	  eru	  í	  boði	  erlendis	  til	  að	  hjálpa	  foreldrum	  í	  afplánun	  og	  börnum	  þeirra	  að	  

viðhalda	  tengslum.	  Jafnframt	  er	  ýmiss	  konar	  stuðningur	  í	  boði	  fyrir	  börn	  fanga	  til	  þess	  að	  
gera	  þeim	  lífið	  auðveldara.	  Storybook	  Project	  er	  bandarískt	  verkefni	  þar	  sem	  sjálfboðaliðar	  

fara	  í	  fangelsi	  og	  aðstoða	  foreldra	  við	  að	  búa	  til	  geisladiska	  eða	  myndbönd	  sem	  innihalda	  

sögur	   sem	   þau	   lesa	   sjálf	   upp	   úr	   barnabókum	   fyrir	   börn	   sín.	   Upptökurnar	   eru	   gerðar	  
mánaðarlega	  svo	  að	  börnin	   fá	   reglulega	  glaðning	   frá	   foreldrum	  sínum	  og	  það	  auðveldar	  

þeim	  að	  viðhalda	  tengslum.	  Á	  upptökunum	  getur	  einnig	  verið	  söngur,	  ljóð	  eða	  persónuleg	  
skilaboð	  til	  barnanna.	  Þetta	  hefur	  reynst	  ákaflega	  vel	  og	  eru	  bæði	  börn	  og	  fangar	  þakklát	  
þeim	  fjölmörgu	  styrktaraðilum	  og	  sjálfboðaliðum	  sem	  koma	  að	  verkefninu	  (AIM	  Mission,	  

e.d.).	   Sambærileg	   verkefni	   undir	   öðrum	   nöfnum	   er	   að	   finna	   víða	   í	   Bandaríkjunum	   og	   í	  

Evrópu.	  

	  Lullaby	  Project	  er	  einnig	  verkefni	  sem	  unnið	  er	   í	  Bandaríkjunum	  og	  hefur	  það	  að	  
markmiði	  að	  bæta	  tengsl	  mæðra	  í	  afplánun	  við	  börn	  sín.	  Tónlistarmenn	  og	  sjálfboðaliðar	  

koma	   í	   fangelsin,	   aðstoða	  mæðurnar	   við	   að	   semja	   tónlist	   til	   barnanna	   og	   syngja	   inn	   á	  

geisladisk.	   Þær	   mæður	   sem	   hafa	   tekið	   þátt	   í	   þessu	   verkefni,	   upplifa	   það	   sem	   einstakt	  
tækifæri	  að	  geta	  glatt	  börn	  sín	  með	  þessum	  hætti	  (NPR,	  2015).	  

Á	  Englandi	  eru	   starfandi	   samtök	   sem	  bera	  nafnið	  Prison	  Advice	  and	  Care	  Trust.	  Þau	  

veita	  aðstandendum	  fanga	  stuðning	  og	  reyna	  að	  tryggja	  það	  að	  börn	  og	  fjölskyldur	  þeirra	  
fái	  þann	  stuðning	  sem	  þau	  þurfa	  á	  að	  halda.	  Jafnframt	  bjóða	  þau	  upp	  á	  aðstoð	  og	  úrræði	  

til	   þess	   að	   stuðla	   að	   jákvæðum	   samskiptum	   og	   tengslum	   á	   milli	   fanga	   og	   fjölskyldna	  

þeirra.	   Þá	   hafa	   samtökin	   safnað	   peningum	   til	   að	   bæta	   heimsóknaraðstæður	   innan	  

fangelsa.	  Einnig	  bjóða	  þau	  upp	  á	  fræðslu	  fyrir	  aðstandendur,	  fanga	  og	  fagaðila	  sem	  starfa	  

með	  þessum	  hópi	  (PACT,	  e.d.).	  

Children	   of	   Prisoners	   Europe	   eru	   evrópsk	   samtök	   sem	   eru	   meðal	   annars	   styrkt	   af	  

Evrópusambandinu.	  Þau	  stuðla	  að	  réttindum	  og	  velferð	  barna	  sem	  eiga	  foreldra	  í	  fangelsi.	  
Samtökin	  gefa	  sig	  út	  fyrir	  að	  vera	  rödd	  barna	  og	  tala	  meðal	  annars	  til	  stjórnsýslunnar	  og	  

beita	  sér	   fyrir	  því	  að	  börn	   fanga	   fái	  viðeigandi	  þjónustu	   í	   skólakerfinu,	  heilbrigðiskerfinu	  

og	  frá	  félagsþjónustunni.	  Jafnframt	  sjá	  þau	  um	  að	  aðstoða	  og	  fræða	  fagfólk	  og	  aðila	  sem	  

starfa	   sem	   sjálfboðaliðar	   á	   vegum	   samtakanna	   og	   utan	   þeirra	   (Children	   of	   Prisoners	  

Europe,	  e.d.).	  

Árið	   2015	   átti	   sér	   stað	   vitundarvakning	   í	   Skotlandi	   þar	   sem	   frumvarp	   að	   lögum	  

varðandi	  úrræði	  fyrir	  börn	  fanga	  var	  lagt	  fram	  á	  þingi.	  Áætlað	  er	  að	  um	  27.000	  börn	  þar	  í	  
landi	  eigi	  foreldra	  innan	  veggja	  fangelsa	  en	  stefnt	  er	  að	  því	  að	  veita	  þeim	  stuðning	  á	  ýmsa	  

vegu.	   Sérstök	   áhersla	   er	   lögð	   á	   andlegan	   stuðning	   svo	  og	   aðstoð	   við	  nám	   (The	   Scottish	  

Parliament,	  2015).	  

	  

2.4.4 Stuðningur	  við	  íslenskar	  aðstæður	  

Hér	   á	   landi	   er	   árlega	   unnið	   samvinnuverkefni	   Grensássafnaðar	   og	   fangaprests	  
þjóðkirkjunnar.	   Verkefnið	   nefnist	   Englatréð	   og	   snýst	   um	   það	   að	   fyrir	   jólin	   er	   sett	   upp	  

jólatré	  í	  Grensáskirkju	  þar	  sem	  spjöld	  hanga	  á	  með	  gervinöfnum	  barna	  fanga.	  Sá	  sem	  vill	  
taka	  þátt	  í	  verkefninu	  nær	  sér	  í	  spjald	  og	  kaupir	  svo	  gjöf	  sem	  hentar	  aldri	  barns	  og	  setur	  
hana	  undir	  tréð.	  Gjöfunum	  er	  svo	  komið	  til	  barnanna	  fyrir	  jólin.	  Síðustu	  jól	  voru	  92	  spjöld	  

á	   trénu	   og	   var	   það	   í	   áttunda	   sinn	   sem	   staðið	   var	   að	   þessu	   verkefni.	   Fyrst	   og	   fremst	   er	  

tilgangur	  verkefnisins	  sá	  að	  gleðja	  börnin	  en	   jafnframt	  að	  vekja	  athygli	  almennings	  á	  því	  

að	   fangar	   eigi	   börn	  og	   skapa	   umræður	   um	  málefni	   þeirra	   og	   aðstæður	   (Afstaða,	   2014;	  
Kirkjan,	  e.d.).	  	  

	  

2.5 Fjölskyldutengsl	  

Flest	   fæðumst	   við	   inn	   í	   fjölskyldur	   og	   hún	   er	   okkur	   það	   mikilvægasta	   í	   lífinu.	   Þegar	  

einstaklingur	  fer	  í	  fangelsi	  geta	  tengsl	  við	  fjölskylduna	  dofnað	  eða	  jafnvel	  rofnað	  alfarið.	  Í	  

þessum	  kafla	  er	  fjallað	  um	  fjölskyldur,	  mikilvægi	  góðra	  fjölskyldutengsla	  og	  mikilvægi	  þess	  
að	   viðhalda	   góðum	   tengslum	   meðan	   á	   afplánun	   stendur.	   Einnig	   er	   gerð	   grein	   fyrir	  

verndandi	  þáttum	  fyrir	  góð	  uppeldisskilyrði.	  	  

2.5.1 Gildi	  fjölskyldunnar	  

Orðið	   fjölskylda	   er	   víðfeðmt	   hugtak	   sem	   flókið	   er	   að	   skilgreina.	   Alls	   staðar	   í	   veröldinni	  

mótast	   hugmyndir	   um	   fjölskyldulíf	   af	   menningu,	   stjórnmálum,	   trúarbrögðum	   og	  

sögulegum	   hefðum	   sem	   eru	   bakgrunnur	   laga	   og	   reglna	   um	   hjónabönd	   og	   fjölskyldur	  
(Howe,	   2012).	   Sigrún	   Júlíusdóttir	   (2001)	   skilgreinir	   fjölskyldu	   á	   eftirfarandi	   hátt:	  

„Fjölskylda	   er	   hópur	   einstaklinga	   sem	   á	   sameiginlegt	   heimili	   þar	   sem	   þeir	   deila	   saman	  

tómstundum,	  hvíld,	   tilfinningum,	  efnahag,	   ábyrgð	  og	   verkefnum.	  Meðlimirnir	   eru	  oftast	  

fullorðnar	  manneskjur	  af	  báðum	  kynjum	  eða	  einstaklingur,	  ásamt	  barni	  eða	  börnum.	  Þau	  

eru	   skuldbundin	   hvert	   öðru	   í	   siðferðilegri,	   gagnkvæmri	   hollustu.“	   Þó	   að	   fólk	   túlki	  

fjölskylduna	  á	  mismunandi	  vegu	  eru	  flestir	  sammála	  um	  að	  fjölskyldan	  hefur	  mikið	  gildi	  og	  

fæst	  viljum	  við	  vera	  án	  hennar.	  Fjölskyldan	  getur	  þróast	  eftir	  ákveðnu	  mynstri,	  hún	  fer	   í	  
gegnum	  ólík	  tímabil	  og	  viðfangsefni	  og	  gengur	  saman	  í	  gegnum	  erfiðleika	  og	  gleðitímabil	  

(Álfheiður	  Steinþórsdóttir	  og	  Guðfinna	  Eydal,	  1993).	  

	  

2.5.2 Fjölskyldutengsl	  og	  vægi	  góðra	  samskipta	  

Í	   þingsályktun	   sem	   samþykkt	   var	   á	   Alþingi	   er	   kveðið	   á	   um	   að	   fjölskyldan	   sé	   hornsteinn	  
íslensks	   samfélags	   og	   uppspretta	   lífsgilda	   og	   jafnframt	   sé	   fjölskyldan	   vettvangur	  

tilfinningatengsla	   (Alþingi,	   1997).	   Góð	   fjölskyldutengsl	   er	  mikilvæg	   vegna	  margra	   þátta.	  

Þær	   fjölskyldur	   sem	  veita	   stuðning	  og	  sýna	  virðingu	  og	  væntumþykju	   innan	  hópsins	  eru	  
sterkari	   fyrir	   vikið	   og	   mikilvægt	   er	   að	   gefa	   bæði	   af	   sér	   og	   taka	   við	   umhyggju	   og	  

ráðleggingum	  frá	  öðrum	  fjölskyldumeðlimum	  (Joshi,	  Jaswal	  og	  Thind,	  2013).	  Eins	  og	  áður	  

hefur	   komið	   fram	   eiga	   börn	   rétt	   á	   að	   þekkja	   foreldra	   sína	   og	   viðhalda	   tengslum	   þegar	  
afplánun	  á	   sér	   stað.	  Með	  góðum	  samskiptum	  og	   fjölskyldutengslum	  er	  hægt	  að	  minnka	  

þann	  tilfinningalega	  skaða	  og	  neikvæðu	  áhrif	  sem	  geta	  orðið	  þegar	  foreldri	   fer	   í	   fangelsi	  

(Smith	  og	  Jakobsen,	  2010).	  Heimsóknir,	  símtöl	  og	  bréfaskriftir	  eru	  allt	  mikilvægir	  þættir	  til	  
að	  viðhalda	  tengslum	  meðan	  á	  afplánun	  stendur.	  Þegar	  tengsl	  og	  samskipti	  á	  milli	  barna	  

og	  foreldra	  eru	  góð	  geta	  þeir	  foreldrar,	  sem	  eru	  í	  afplánun,	  frekar	  hjálpað	  börnunum	  til	  að	  

takast	   á	   við	   erfiðar	   aðstæður.	   Ef	   samskiptin	   voru	   góð	   fyrir	   afplánun	   er	   sérstaklega	  
mikilvægt	  að	  viðhalda	  þeim	  (Miller,	  2006).	  Ef	  rof	  verður	  í	  samskiptum	  fanga	  við	  fjölskyldu	  

sína	  á	  afplánunartíma,	  eða	  þau	  jafnvel	  slitna	  alveg,	  þá	  getur	  reynst	  erfitt	  að	  mynda	  tengsl	  

á	  ný	  eftir	  að	  afplánun	  lýkur	  (Dyer,	  2005).	  

2.5.3 Verndandi	  þáttur	  í	  uppvexti	  og	  til	  framtíðar	  

Það	  að	  ala	  upp	  barn	  og	  koma	  því	  til	  manns	  er	  eitt	  mikilvægasta	  hlutverk	  fullorðinsáranna.	  

Foreldrahlutverkið	   hefst	   strax	   við	   fæðingu	   barns	   og	   flestum	   finnst	   mikilvægt	   að	   vel	   til	  

takist	   og	   að	   börn	   þeirra	   verði	   heilbrigð	   og	   hamingjusöm	   (Christophersen	   og	  Mortweet,	  
2004;	   Howe,	   2012).	   Ýmis	   áföll	   og	   erfiðleikar	   sem	   barn	   verður	   fyrir	   geta	   skyggt	   á	  

uppvaxtarárin	   en	   það	   er	   ólíklegt	   að	   einstaka	   atvik	   hafi	   varanleg	   áhrif	   ef	   almenn	  

uppvaxtarskilyrði	   voru	   á	   annað	  borð	   góð.	   Einnig	   getur	   barn	   sem	  búið	   hefur	   við	   slæmar	  

aðstæður	  eða	  orðið	  fyrir	  áföllum	  tekið	  miklum	  framförum	  ef	  skilyrði	  og	  aðstæður	  batna.	  

Með	  velferð	  barna	  í	  huga	  er	  æskilegt	  að	  innan	  fjölskyldunnar	  sé	  ást	  og	  virðing	  í	  fyrirrúmi	  

svo	  og	  góð	  og	  sterk	  tengsl	  (Sigurður	  Grétarsson	  og	  Sigrún	  Aðalbjarnardóttir,	  1993).	  Börn	  

sem	  alast	  upp	  við	  góð	  fjölskyldutengsl	  eru	   líklegri	  en	  önnur	  börn	  til	  að	  standa	  sig	   í	   lífinu	  	  
og	   eru	   sterkari	   félagslega.	   Þau	   eiga	   auðveldara	   með	   að	   treysta	   öðrum	   og	   sýna	  

væntumþykju	  auk	  þess	  sem	  hegðunarvandamál	  eru	  fátíðari	  meðal	  þessara	  barna	  (Carlson	  

og	  Goldberg,	  2014).	  	  

	  

2.5.4 Rofin	  tengsl	  og	  mikilvægi	  þess	  að	  þekkja	  upprunann	  

Eins	  og	  fyrr	  hefur	  verið	  greint	  frá	  eiga	  börn	  rétt	  á	  að	  þekkja	  uppruna	  sinn,	  að	  vita	  hverjir	  
líffræðilegir	   foreldrar	   þeirra	   eru	   og	   að	   eiga	   þess	   kost	   að	   mynda	   við	   þau	   tengsl	  

(Barnasáttmáli	   Sameinuðu	   þjóðanna,	   1989,	   8.	   gr.).	  Mikilvægt	   er	   fyrir	   börn	   að	   komið	   sé	  

fram	   við	   þau	   af	   heiðarleika	   og	   hreinskilni.	   Fyrir	   börnum	   eru	   foreldrarnir	   oftast	   það	  
fullkomna	  í	   lífinu.	  Það	  sem	  foreldri	  gerir	  er	  talið	  hið	  rétta	  og	  þess	  vegna	  getur	  verið	  sárt	  

fyrir	  þau	  að	  vita	  sannleikann	  þegar	  foreldri	  misstígur	  sig	  og	  fer	  út	  af	  brautinni.	  Fangelsun	  
foreldra	  ætti	  aldrei	  að	  vera	  falin	  fyrir	  börnum	  en	  fullorðnum	  einstaklingum	  finnst	  þeir	  oft	  

þurfa	  að	  vernda	  börnin	  og	  fegra	  sannleikann.	  Þegar	  barni	  er	  sagt	  frá	  aðstæðum	  er	  gott	  að	  

leita	   eftir	   aðstoð	   fagfólks	   og	  meta	   stöðuna	  út	   frá	   aldri	   og	   þroska	  barnsins,	   en	  þau	   eiga	  
alltaf	   rétt	   á	   að	   heyra	   sannleikann	   og	   fá	   heiðarleg	   svör	   við	   spurningum	   sínum	   (Arditti,	  

2012;	  The	  San	  Francisco	  Children	  of	  Incarcerated	  Parents	  Partnership,	  e.d.).	  Oft	  og	  tíðum	  

eru	   umönnunaraðilar	   tvístígandi	   varðandi	   það	   að	   fara	   með	   börn	   inn	   í	   fangelsi	   (Miller,	  
2006).	   Það	   að	   skilja	   barn	   frá	   foreldri	   sínu	   vegna	   afplánunar	   er	   yfirleitt	   gert	   í	   verndandi	  

tilgangi.	   Þeir	   umönnunaraðilar	   sem	   sjá	   um	  barnið	   vilja	   koma	   í	   veg	   fyrir	   að	  það	  þurfi	   að	  

kljást	  við	  þá	  tilhugsun	  að	  foreldrið	  sé	  læst	  inni	  og	  er	  tilgangurinn	  því	  jafnvel	  sá	  að	  vernda	  
barnið	  fyrir	  fordómum	  og	  stimplunum	  sem	  geta	  fylgt	  því	  að	  eiga	  foreldri	  í	  afplánun	  (Smith	  

og	  Jakobsen,	  2010). 

2.6 Stimplunarkenningar	  

Hér	  verður	  fjallað	  um	  stimplunarkenningar.	  Fangar	  eru	  yfirleitt	  stimplaðir	  af	  samfélaginu	  

fyrir	   þau	   brot	   og	   þá	   hegðun	   sem	   þeir	   hafa	   sýnt.	   En	   að	   baki	   hverjum	   fanga	   eru	  

aðstandendur	  sem	  lenda	  ekki	  síður	  í	  að	  vera	  stimplaðir	  fyrir	  tengsl	  sín	  við	  afbrotamenn.	  	  

	  

2.6.1 Stimplun	  

Stimplunarkenningar	  ganga	  út	  á	  að	  ekkert	  athæfi	  sé	  afbrot	   fyrr	  en	  umhverfið	  dæmi	  það	  

sem	   slíkt.	   Það	   athæfi	   eða	   sú	   hegðun	   nefnist	   frávik	   (e.	  deviance)	   og	  má	   lýsa	   henni	   sem	  
einhverju	   sem	   ekki	   er	   viðurkennt	   af	   viðmiðum	   og	   fær	   neikvæð	   viðbrögð	   samfélagsins.	  

Frávik	  geta	  verið	  breytileg	  eftir	  viðmiðum	  hvers	  samfélags	  fyrir	  sig	  og	  skiptast	  í	  fyrsta	  og	  

annars	   stigs	   frávik.	   Fyrsta	   stigs	   frávik	   eru	   atvik	   sem	   aðrir	   vita	   ekki	   af	   og	   hafa	   litlar	  
afleiðingar	  en	  annars	  stigs	  frávik	  eru	  skilgreind	  sem	  opinber	  afbrot.	  Viðmið	  eru	  skráðar	  og	  

óskráðar	   reglur	   samfélagsins	   sem	  segja	   til	   um	  það	  hver	  æskileg	  hegðun	   sé	  hverju	   sinni.	  

Staðalímyndir	   samfélagsins	   af	   afbrotamanni	   leiða	   þannig	   til	   stimplunar	   eða	  

brennimerkingar	   sem	   stuðlað	   getur	   að	   áframhaldandi	   afbrotahegðun.	   Félagslegt	  

brennimerki	   (e.	   stigma)	   hefur	   verið	   skilgreind	   af	   félagsfræðingum	   sem	   hver	   sá	   stimpill	  

sem	   ríkjandi	  menning	   tengir	   við	   neikvæðar	   staðalmyndir	   (Jón	   Gunnar	   Bernburg,	   2005).	  
Samkvæmt	   stimplunarkenningum	   getur	   ítrekuð	   afbrotahegðun	   átt	   sér	   skýringar	   í	  

sjálfsmynd	  einstaklingsins	  af	  stimpluninni	  svo	  og	  takmörkuðum	  tækifærum	  í	  samfélaginu	  

sem	   rekja	   má	   til	   afleiðingar	   stimplunar	   (Jón	   Gunnar	   Bernburg,	   2005;	   Siegel,	  
2009).	  Sjálfsmynd	   hins	   stimplaða	   einstaklings	   mótast	   af	   stöðluðum	   eða	   fordómafullum	  

væntingum	   annarra	   gagnvart	   honum	   og	   fer	   hann	   því	   að	   hegða	   sér	   í	   samræmi	   við	   þá	  

ímynd	  sem	  aðrir	  hafa	  af	  honum	  (Jón	  Gunnar	  Bernburg,	  2005).	  Þeir	  sem	  eru	  stimplaðir	  sem	  

frávik	   eiga	   það	   bæði	   á	   hættu	   að	   einangrast	   eða	   mynda	   hópa	   með	   öðrum	   sem	   eru	  

stimplaðir	  á	  sama	  hátt,	  og	  lenda	  þannig	  utangarðs	  í	  samfélaginu	  (Becker,	  1963).	  Almennt	  

er	   stimplun	   skipt	   niður	   í	   formlega	   og	   óformlega	   stimplun.	  Með	   formlegri	   stimplun	   eru	  

einstaklingar	   stimplaðir	   af	   hinu	   opinbera	   kerfi	   en	   með	   óformlegri	   stimplun	   eru	  

einstaklingar	   stimplaðir	   af	   foreldrum,	   kennurum,	   vinum	   og	   öðrum	   jafningjum	   í	  

samfélaginu	   (Adams,	   Robertsson,	   Gray-‐Ray	   og	   Rey,	   2003;	   Thomas	   og	   Bishop,	   1984).	  

Stimplun	  frávikshegðunar,	  bæði	   formleg	  og	  óformleg	  getur	  haft	  þær	  afleiðingar	  að	  börn	  

og	  unglingar	  stríði	  frekar	  við	  áhætturhegðun	  og	  sýni	  verri	  námsárangur	  sem	  leiði	  til	  þess	  

að	   þau	   einangri	   sig	   frekar	   frá	   samfélaginu.	   Niðurstöður	   rannsóknar	   sem	   gerð	   var	   í	  

Bandaríkjunum	  benda	  til	  þess	  að	  annars	  stigs	  frávik	  séu	  líklegri	  með	  óformlegri	  stimplun	  

en	  stimplun	  á	  einstaklingnum	  sé	  að	  lokum	  staðfest	  með	  formlegri	  stimplun	  frá	  stofnunum	  

og	  kerfinu	  (Adams	  o.fl.,	  2003).	  



22	  

	  

2.6.2 Aðstandendur	  fanga	  og	  stimplun	  

Aðstandendur	   fanga	   finna	   talsvert	   fyrir	   félagslegri	   stimplun	   vegna	   tengsla	   við	  

afbrotamenn.	   Börn	   átta	   sig	   snemma	   á	   því	   hvaða	   viðhorf	   ríkja	   í	   samfélaginu	   gagnvart	  
glæpamönnum	   og	   föngum	   og	   finna	   fyrir	   skömm	   að	   eiga	   foreldra	   sem	   sitja	   í	   fangelsi	  

(Miller,	  2006).	  Bandarísk	  rannsókn	  þar	  sem	  könnuð	  var	  reynsla	  barna	  sem	  áttu	  föður	  eða	  

móður	  í	  fangelsi	  leiddi	  í	  ljós	  að	  öll	  börnin	  fundu	  persónulega	  fyrir	  fordómum,	  stimplun	  eða	  

brennimerkingu	   einhvers	   staðar	   í	   samfélaginu.	   Brennimerking	   barnanna	   hafði	   skaðað	  

sjálfsálit	   þeirra	   og	   orsakað	   andfélagslega	   hegðun	   (Krupat,	   Gaynes	   og	   Lincroft,	   2011).	  

Félagsleg	   stimplun	   sem	   aðstandendur	   verða	   fyrir	   getur	   verið	   ástæða	   þess	   að	   börn	   vilji	  

síður	  halda	  tengslum	  við	  það	  foreldri	  sem	  situr	   í	   fangelsi.	  Þau	  taka	  þess	  vegna	  ákvörðun	  
um	  að	   loka	  á	   foreldra	   sína	   vegna	   fordóma	  og	   viðurkenna	   jafnvel	   ekki	   að	  eiga	   foreldra	   í	  

fangelsi.	  Fangelsunin	  verður	  þannig	  að	   fjölskylduleyndarmáli	   sem	  börn	  deila	   jafnvel	  ekki	  

með	   sínum	   nánustu	   vinum.	   Oft	   koma	   upp	   aðstæður	   hjá	   börnum	   fanga	   þar	   sem	   þeim	  
finnst	  þau	  þurfa	  að	  ljúga	  til	  um	  hvar	  foreldri	  þeirra	  sé	  niðurkomið.	  Sérstaklega	  á	  þetta	  við	  
um	  skóla	  barnanna,	  þar	  sem	  þau	  vilja	  ekki	  að	  skólafélagar	  þeirra	  líti	  á	  foreldra	  þeirra	  sem	  

glæpamenn.	   Stimplun	   og	   félagsleg	   einangrun	   meðal	   aðstandenda	   verður	   jafnvel	   meiri	  
eftir	   því	   sem	   þau	   eru	   betur	   stödd	   í	   þjóðfélaginu	   og	   hafa	   minni	   tengingu	   við	  
glæpastarfsemi	  af	  einhverju	  tagi.	  Skömmin	  yfir	  því	  að	  vera	  komin	  á	  þennan	  stað	  í	  lífinu	  er	  

meiri	  en	  hjá	  þeim	  sem	  hafa	  alist	  upp	  í	  hverfum	  þar	  sem	  glæpir	  eru	  tíðir	  (Hairston,	  2007;	  
Miller,	  2006).	  Makar	  fanga	  finna	  jafnframt	  fyrir	  fordómum	  í	  samfélaginu	  þegar	  kemur	  að	  

því	  að	  leita	  sér	  að	  vinnu	  eða	  finna	  sér	  íbúð	  á	  leigumarkaði	  auk	  þess	  sem	  þeir	  koma	  víða	  að	  

lokuðum	   dyrum,	   til	   að	   mynda	   þegar	   óskað	   er	   eftir	   bankaþjónustu	   eða	   tryggingum.	  

Fjölskyldan	  er	  því	  að	  takast	  á	  við	  mikla	  fordóma	  og	  stimplanir,	  sem	  geta	  bæði	  haft	  víðtæk	  
áhrif	  í	  einkalífi	  og	  daglegu	  lífi	  í	  samskiptum	  við	  umhverfið	  (Hairston,	  2007).	   

	  

Hér	  hefur	  verið	  fjallað	  um	  lög	  og	  reglugerðir	  er	  snúa	  að	  réttindum	  barna	  sem	  eiga	  foreldra	  
í	   afplánun.	   Sagt	   var	   stuttlega	   frá	   fangelsismálum	   hér	   á	   landi	   ásamt	   því	   hvernig	  

fyrirkomulagi	   heimsókna	   barna	   er	   háttað	   þegar	   þau	   hitta	   foreldra	   sína	   er	   dvelja	   í	  

afplánun.	  Fjallað	  var	  um	  það	  hvernig	  möguleg	  áhrif	  afplánunar	  birtast	  meðal	  barna	  fanga,	  
félagslega,	   andlega	   og	   í	   námi.	   Einnig	   var	   fjallað	   um	   fjölskyldutengsl	   og	   vægi	   góðra	  

samskipta.	   Einnig	   voru	   kynnt	   úrræði	   að	   erlendri	   og	   hérlendri	   fyrirmynd	   sem	   nýtt	   hafa	  

verið	   til	   að	   stuðla	   að	   og	   viðhalda	   jákvæðum	   fjölskyldutengslum	   barna	   við	   foreldri	   sem	  

situr	   í	   fangelsi.	   Loks	   var	   gerð	   grein	   fyrir	   stimplun	   og	   sagt	   frá	   neikvæðum	   afleiðingum	  

hennar	   sem	   börnum	   fanga	   hættir	   til	   að	   verða	   fyrir,	   ásamt	   öðrum	   fjölskyldumeðlimum	  

þegar	   foreldri	   fer	   í	   afplánun.	   Allt	   eru	   þetta	   þættir	   sem	   snúa	   með	   beinum	   hætti	   að	  

viðfangsefni	   þessarar	   rannsóknar,	   og	   styrkir	   því	   fræðileg	   umfjöllun	   og	   styður	   við	  

niðurstöður	   rannsóknarinnar	   sem	   kynntar	   verða	   hér	   á	   eftir,	   að	   lokinni	   umfjöllun	   um	  

aðferðafræðilegan	  bakgrunn	  rannsóknarinnar.	  	  

3 Aðferð	  

Í	   þessum	   kafla,	   sem	   skiptist	   í	   sjö	   undirkafla,	   er	   lýst	   þeirri	   aðferð	   sem	   beitt	   var	   við	  
framkvæmd	   rannsóknarinnar.	   Fyrst	   er	   markmiðum	   rannsóknarinnar	   lýst	   og	  
rannsóknarspurningar	   kynntar.	   Síðan	   er	   fjallað	   um	   val	   á	   viðfangsefni	   rannsóknarinnar.	   Í	  

þriðja	   lagi	   er	   fjallað	   um	   þá	   rannsóknaraðferð	   sem	   beitt	   var	   við	   framkvæmd	  

rannsóknarinnar.	  Í	  fjórða	  lagi	  er	  sagt	  frá	  framkvæmd	  rannsóknar	  og	  í	  fimmta	  lagi	  er	  greint	  

frá	   gagnasöfnun	   og	   aðferðum	   við	   greiningu	   gagna.	   Því	   næst	   er	   þátttakendum	   í	  

rannsókninni	   lýst	   í	   stuttu	   máli	   og	   loks	   er	   fjallað	   um	   siðferðileg	   álitamál	   er	   snúa	   að	  

rannsókninni.	  	  

3.1 Markmið	  og	  rannsóknarspurningar	  	  

Markmið	  rannsóknarinnar	  er	  fyrst	  og	  fremst	  að	  fá	  innsýn	  í	  þann	  veruleika	  sem	  börn	  fanga	  

búa	   við	   hér	   á	   landi	   og	   kanna	   hvaða	   áhrif	   slíkar	   fjarverur	   og	   aðskilnaður	   hafa	   á	  
fjölskyldutengsl.	  Einnig	  er	  leitast	  við	  að	  skoða	  hvaða	  úrræði	  og	  stuðningur	  er	  í	  boði	  til	  að	  

viðhalda	  fjölskyldutengslum	  meðan	  á	  afplánun	  stendur.	  

Rannsóknarspurningarnar	  sem	  leitast	  er	  við	  að	  svara	  eru	  þrjár:	  

	  

1. Hvaða	  veruleika	  búa	  íslensk	  börn	  við	  sem	  eiga	  foreldra	  í	  fangelsi?	  

2. Hvernig	  birtast	  afleiðingar	  fangelsunar	  foreldra	  á	  börn	  þeirra?	  

3. Hvaða	  úrræði	  eru	  í	  boði	  hér	  á	  landi	  fyrir	  börn	  og	  foreldra	  til	  að	  viðhalda	  tengslum	  

meðan	  á	  afplánun	  stendur?	  

	  

Fyrstu	  tveimur	  spurningunum	  verður	  svarað	  með	  orðum	  barna	  og	  foreldra	  og	  síðustu	  

spurningunni	  verður	  svarað	  með	  því	  að	  vísa	  í	  orð	  fagaðila	  og	  foreldra.	  

	  

3.2 Val	  á	  viðfangsefni	  

Hugmyndin	  að	   rannsókninni	   vaknaði	  þegar	   rannsakandi	   sat	   fyrirlestur	  hjá	   Susan	  Walker	  

sem	  var	  gestakennari	  í	  áfanganum	  „Foreldrafræðsla	  og	  uppeldisráðgjöf“	  sem	  kenndur	  er	  í	  
uppeldis-‐	   og	   menntunarfræði.	   Þar	   fjallaði	   hún	   um	   fagstéttir	   sem	   starfa	   í	   bandarískum	  

fangelsum	   við	   að	   veita	   stuðning	   og	   ráðgjöf	   fyrir	   fanga	   sem	   áttu	   börn	   og	   fjölskyldur	   og	  

hvernig	  best	   væri	   að	   viðhalda	   tengslum	  meðan	  á	  afplánun	   stóð	  og	  undirbúa	   fanga	   fyrir	  

það	  að	  fara	  aftur	  út	  í	  samfélagið	  til	  barna	  sinna.	  Þetta	  vakti	  áhuga	  minn	  og	  í	  kjölfarið	  fór	  

ég	  að	  huga	  að	  því	  hvernig	  slíku	  væri	  háttað	  hér	  á	  landi.	  Þessar	  vangaveltur	  undu	  upp	  á	  sig	  

og	  ég	  ákvað	  að	   lokum	  að	   leggja	  af	  stað	  með	  eigindlega	  rannsókn	  sem	  lokaverkefni	  mitt.	  

Upphaflega	  var	  ætlunin	  að	  skoða	  viðfangsefnið	  út	  frá	  föngunum	  sjálfum	  en	  þegar	  ég	  fór	  
að	  kanna	  fræðileg	  skrif	  og	  greinar	  fannst	  mér	  áhugaverðara	  að	  beina	  sjónum	  að	  börnum	  

fanga	  og	  draga	  fram	  reynslu	  þeirra.	  

	  

3.3 Rannsóknaraðferð	  

Við	  rannsóknina	  var	  beitt	  eigindlegri	  rannsóknaraðferð	  (e.	  qualitative	  research	  methods).	  

Eigindlegar	  rannsóknir	  byggjast	  á	  heimspekilegum	  grunni	  fyrirbærafræðinnar.	  Samkvæmt	  
hugmyndafræði	   eigindlegra	   rannsókna	   er	   enginn	   einn	   sannleikur	   réttur	   heldur	   er	  

veruleikinn	   félagsleg	   afurð	   og	   skapaður	   í	   gegnum	   samskipti	   (Esterberg,	   2002;	   Taylor	   og	  

Bogdan,	   1998).	   Eigindlegar	   rannsóknir	   fela	   í	   sér	   ákveðið	   rannsóknarferli	   sem	   byggist	   á	  

aðferðafræðilegum	   hefðum	   og	   hafa	   það	   að	   markmiði	   að	   komast	   að	   innsta	   kjarna	  
félagslegs	   veruleika	   fólks	   (Taylor	   og	   Bogdan,	   1998).	   Með	   eigindlegum	   rannsóknum	   er	  

reynt	  að	  veita	  innsýn	  í	  hugarheim	  viðmælenda	  og	  skilja	  hvernig	  fólk	  upplifir	  umhverfi	  sitt	  
og	  aðstæður	  og	  varpa	  þar	  með	   ljósi	  á	   félagsleg	   fyrirbæri	   (Esterberg,	  2002).	  Ýmsar	  ólíkar	  
nálganir	  eru	  innan	  eigindlegra	  rannsóknaraðferða	  sem	  ræðst	  af	  ólíkri	  hugmyndafræði	  svo	  

sem	  fyrirbærafræði,	  grundaðri	  kenningu,	  etnógrafíu	  og	  lífssögu	  (Creswell,	  1998).	  

Gagnasöfnun	   í	   eigindlegum	   rannsóknum	   byggist	   á	   lifandi	   gögnum	   sem	   geta	   verið	  
margvísleg.	   Algengasta	   rannsóknarleiðin	   eru	   opin	   viðtöl	   en	   einnig	   má	   nefna	  

rýnihópaviðtöl,	  úrvinnslu	  úr	  dagbókum,	  vettvangsathuganir,	  myndir	  og	  myndbönd.	  Með	  
því	  að	  afla	  gagna	  á	  þennan	  hátt	  safnar	  rannsakandinn	  gögnum	  frá	  viðmælendum,	  byggt	  á	  

reynslu	  hvers	  og	  eins,	  og	  greinir	   svo	  gögnin	  út	   frá	   aðleiðslu	  með	  áherslu	  á	   að	   reyna	  að	  

öðlast	  skilning	  á	  því	  fyrirbæri	  sem	  rannsakað	  er	  hverju	  sinni	  (Esterberg,	  2002).	  Eigindlegar	  

rannsóknaraðferðir	   eru	   sveigjanlegar	   og	   laga	   sig	   að	   því	   viðfangsefni	   sem	   rannsakað	   er	  
hverju	   sinni.	   Einnig	   er	   hvert	   og	   eitt	   viðtal	   sem	   tekið	   er	   við	   gagnasöfnun	  einstakt	   því	   að	  

enginn	  viðmælandi	  er	  öðrum	  líkur	  og	  hver	  og	  einn	  byggir	  frásögnina	  á	  eigin	  lífi,	  reynslu	  og	  

aðstæðum,	   en	  markmiðið	   er	   að	   reyna	   að	   komast	   að	   því	   hvaða	  merkingu	   viðmælendur	  

leggja	  í	  orð	  sín	  og	  reynslu.	  Við	  framkvæmd	  eigindlegra	  rannsókna	  er	  rannsakandinn	  sjálfur	  
aðalrannsóknartækið	   og	   þess	   vegna	   er	   mikilvægt	   að	   hann	   leggi	   sínar	   persónulegu	  

skoðanir	  og	  viðhorf	   til	  hliðar	  og	  rannsaki	  með	  opnum	  huga	  (Esterberg,	  2002).	  Þrátt	   fyrir	  

þennan	   sveigjanleika	   leggja	   eigindlegar	   rannsóknir	   mikið	   upp	   úr	   aðferðafræðilegri	  

nákvæmni	  og	  vönduðum	  vinnubrögðum.	  Eigindlegar	  rannsóknir	  miða	  ekki	  að	  því	  að	  geta	  

alhæft	  um	  niðurstöður,	  enda	  er	  það	  ekki	  markmið,	  heldur	  er	  frekar	  reynt	  að	  öðlast	  sýn	  á	  

veruleika	   viðmælenda	   hverju	   sinni	   og	   leitast	   eftir	   því	   að	   lýsa	   upplifun	   einstaklingsins	  

(Braun	  og	  Clarke,	  2013;	  Taylor	  og	  Bogdan,	  1998).	  	  

	  

3.4 Framkvæmd	  rannsóknar	  	  

Huglæg	  vinna	  að	  baki	  rannsókninni	  byrjaði	  í	  október	  2014	  en	  formlegur	  undirbúningur	  og	  

gagnasöfnun	   hófst	   í	   janúar	   2015.	   Viðtölin	   voru	   öll	   tekin	   í	   febrúar	   og	   mars	   á	  
Suðvesturlandi.	   Viðmælendur	   í	   rannsókninni	   voru	   fengnir	   með	   markvissu	  

hentugleikaúrtaki	  þar	  sem	  rannsakandi	  setur	  fram	  ákveðin	  skilyrði	  fyrir	  þátttöku	  áður	  en	  

viðmælenda	   er	   leitað.	   Með	   hentugleikaúrtaki	   er	   leitast	   eftir	   að	   velja	   einstaklinga	   í	  
rannsóknina	  sem	  best	  er	  að	  ná	  til	  (Esterberg,	  2002).	  Óskað	  var	  eftir	  viðmælendum,	  bæði	  

konum	  og	  körlum,	   sem	  væru	  18	  ára	  eða	  eldri	   og	   væru	  annaðhvort	  uppkomin	  börn	  eða	  

makar	  einstaklinga	  sem	  höfðu	  setið	  í	  fangelsi.	  Byrjað	  var	  að	  auglýsa	  eftir	  viðmælendum	  á	  

samskiptamiðlum.	  Þær	  auglýsingar	   fengu	  viðbrögð	  sem	  voru	   fyrst	  og	   fremst	  ábendingar	  
um	  heppilega	  viðmælendur	  þar	  sem	  einstaklingar	  óskuðu	  eftir	  því	  að	  vera	  ekki	  bendlaðir	  

og	   nafngreindir	   við	   ábendinguna,	   en	   segja	  má	   að	   staðið	   hafi	   á	   viðbrögðum	   þeirra	   sem	  
sýndu	  þátttöku	  beinan	  áhuga.	  Við	  leit	  að	  fræðilegum	  heimildum	  komst	  rannsakandi	  að	  því	  
að	  jafn	  erfiðlega	  gekk	  að	  finna	  viðmælendur	  í	  rannsókn	  sem	  framkvæmd	  var	  í	  Danmörku	  

meðal	   barna	   fanga	   svo	   þetta	   er	   ekki	   einsdæmi.	   Marlene	   Grøftehauge	   (2004)	   segir	   í	  
formála	  bókar	  sinnar	  Fangebørn	  að	  hún	  hafi	   leitað	  á	  ótal	  stöðum	  eftir	  viðmælendum	  en	  
fengið	  þau	  svör	  að	  málefnið	  væri	  eitthvað	  sem	  fólk	  vildi	  helst	  ekki	  blanda	  sér	   í	  auk	  þess	  

sem	  ekki	  væri	  talað	  hátt	  um	  þennan	  hóp	  í	  samfélaginu.	  

	  Í	   þessa	   rannsókn	   fengust	   fjórir	   viðmælendur	   sem	   uppfylltu	   þau	   viðmið	   sem	   sett	  

höfðu	   verið	   fyrir	   þátttöku.	   Jafnframt	   voru	   tekin	   viðtöl	   við	   fagfólk,	   fangelsisprest	   og	  

félagsráðgjafa	   sem	   starfa	   bæði	   hjá	   Fangelsismálastofnun.	   Viðtölin	   sex	   voru	   öll	   hálfopin	  

einstaklingsviðtöl	  þar	  sem	  stuðst	  var	  við	  viðtalsramma	  sem	  hafður	  var	  til	  hliðsjónar.	  Með	  
opnum	  viðtölum	  reynir	  rannsakandi	  að	  fá	  viðmælendur	  til	  þess	  að	  deila	  upplifun	  sinni	  og	  

reynslu	  og	  eru	  þau	  þess	  vegna	  heppileg	  leið	  til	  að	  öðlast	  innsýn	  í	  reynslu	  fólks	  og	  skilning	  á	  

henni	   (Esterberg,	   2002;	   Taylor	   og	   Bogdan,	   1998).	   Viðmælendur	   fengu	   að	   ráða	   hvar	  

viðtölin	  færu	  fram	  til	  þess	  að	  veita	  þeim	  sem	  mesta	  öryggiskennd	  og	  fóru	  þau	  flest	  fram	  í	  
heimahúsum	   fyrir	   utan	   eitt	   viðtal	   sem	   tekið	   var	   á	   vinnustað	   viðkomandi.	   Viðtöl	   við	  

fagaðila	  fóru	  fram	  í	  húsnæði	  Fangelsismálastofnunar	  og	  á	  vinnustað	  fangelsisprests.	  	  

3.5 Úrvinnsla	  og	  greining	  gagna	  

Viðtölin	  voru	  hljóðrituð	  með	  leyfi	  viðmælenda	  og	  afritun	  á	  viðtölum	  fór	  fram	  eins	  fljótt	  og	  

auðið	  var.	  Viðtölin	  voru	  á	  bilinu	  29	  og	  upp	   í	  110	  mínútur.	   Í	  gegnum	  ferlið	  var	  stuðst	  við	  

vinnubrögð	   grundaðrar	   kenningar	   þar	   sem	   rannsakandi	   var	   stöðugt	   að	   greina	   gögnin	   í	  

gegnum	  allt	  rannsóknarferlið	  (Esterberg,	  2002).	  Byrjað	  var	  á	  opinni	  kóðun	  (e.	  open	  coding)	  
þar	  sem	  viðtölin	  voru	  marglesin	  yfir	  og	  markvisst	  leitað	  að	  þemum	  sem	  komu	  endurtekið	  

fram,	   og	   þau	   skráð	   á	   hægri	   spássíu	   viðtalsnótna.	   Eftir	   það	   tók	   við	   markviss	   kóðun	   (e.	  

focused	  coding)	  en	  þá	  voru	  gögnin	  lesin	  yfir	  með	  eitt	  ákveðið	  þema	  í	  huga	  í	  einu.	  Var	  þetta	  
gert	  með	  það	  að	  markmiði	  að	  átta	   sig	  á	   samhengi	  þema	  og	   skyldleika.	  Alls	   voru	  gögnin	  

165	  blaðsíður	  (Esterberg,	  2002).	  

	  

3.6 Þátttakendur	  	  

Hér	  kemur	  fram	  stutt	  lýsing	  á	  viðmælendum	  rannsóknarinnar.	  Til	  þess	  að	  halda	  trúnað	  við	  
viðmælendur	  hafa	  þeim	  verið	  gefin	  gervinöfn	  og	  nokkrum	  atriðum	  breytt	  til	  þess	  að	  ekki	  

komi	   fram	   persónurekjanlegar	   upplýsingar.	   Er	   það	   gert	   til	   að	   gæta	   sérstaklega	   vel	   að	  

trúnaði	   við	   viðmælendur	   og	   einnig	   eru	   þetta	   vinnubrögð	   í	   anda	   siðareglna.	   Í	   upphafi	  
viðtalanna	   var	   viðmælendum	  gerð	   grein	   fyrir	   tilgangi	   rannsóknarinnar	  og	  þeir	   jafnframt	  

fullvissaðir	  um	  að	  þeim	  yrði	   sýndur	   fullur	   trúnaður.	  Þó	  að	  rætt	  hafi	  verið	  við	  ólíka	  hópa	  
viðmælenda,	  þá	  er	  kjarni	  málsins	  alltaf	  sá	  sami.	  Það	  er	  verið	  að	  horfa	  á	  viðfangsefnið	  út	  
frá	   augum	   barnanna.	   Viðmælendur	   eiga	   á	   bilinu	   eitt	   til	   fimm	   börn.	   Þegar	   litið	   er	   á	  

heildarhópinn	  er	  ýmist	  vera	  að	  tala	  um	  tólf	  einstaklinga	  sem	  bæði	  eru	  börn	  og	  fullorðnir.	  

	  

Kristín	  Guðjónsdóttir	  

Kristín	  er	  um	  tvítugt	  og	  búsett	  á	  höfuðborgarsvæðinu.	  Foreldrar	  Kristínar	  skildu	  þegar	  hún	  

var	  á	  barnsaldri	  en	  hún	  hafði	  alist	  upp	  við	  óreglu	  á	  heimilinu	  af	  hálfu	  föður.	  Eftir	  skilnaðinn	  

bjó	  Kristín	  með	  móður	  sinni	  og	  yngri	  bróður.	  Kristín	  var	  16	  ára	  gömul	  þegar	  faðir	  hennar	  
hóf	  afplánun	  en	  samband	  þeirra	  á	  þeim	  tíma	  var	   lítið	  sem	  ekkert.	   Í	  dag	  er	  Kristín	   í	  engu	  

sambandi	  við	  föður	  sinn.	  

	  

María	  Traustadóttir	  

María	  er	  fimm	  barna	  móðir	  á	  fertugsaldri.	  Hún	  er	  alin	  upp	  á	  höfuðborgarsvæðinu	  en	  er	  í	  

dag	  búsett	  á	  Norðurlandi	  ásamt	  fjölskyldu	  sinni.	  Börn	  Maríu	  eru	  á	  leik-‐	  og	  grunnskólaaldri.	  
María	   hefur	   bæði	   reynslu	   af	   því	   að	   vera	   barn	   fanga	   svo	   og	  maki	   og	   barnsmóðir.	   Faðir	  

Maríu	  dvaldi	  í	  fangelsi	  lengst	  af	  æsku	  hennar	  og	  seinna	  meir	  endaði	  svo	  barnsfaðir	  hennar	  

á	  sama	  stað.	  	  

	  

Hildur	  Tómasdóttir	  

Hildur	  er	  rétt	  rúmlega	  tvítug	  og	  er	  búsett	  á	  höfuðborgarsvæðinu.	  Hún	  og	  maður	  hennar,	  

sem	   situr	   nú	   í	   fangelsi,	   eiga	   saman	   dóttur	   á	   leikskólaaldri.	   Samband	   þeirra	   hefur	   verið	  

slitrótt	   í	  gegnum	  tíðina	  og	  hefur	  því	   fylgt	  bæði	  neysla	  og	  óregla.	   Í	  dag	  er	  Hildur	  á	  beinni	  

braut	  og	  bíður	  þess	  að	  geta	  hafið	  nýtt	  og	  betra	  líf	  þegar	  maður	  hennar	  losnar	  úr	  fangelsi.	  

	  

Elsa	  Ármannsdóttir	  

Elsa	  er	  á	  fertugsaldri	  og	  á	  fimm	  ára	  gamlan	  son.	  Þau	  mæðgin	  eru	  búsett	  á	  Suðurlandi.	  Elsa	  

og	  barnsfaðir	  hennar,	   sem	  afplánaði	  nokkurra	  ára	  dóm,	  voru	  aldrei	   í	   föstu	  sambandi	  en	  

Elsa	   átti	   von	   á	   barni	   þegar	   dómur	   var	   kveðinn	   upp.	   Þau	   hafa	   hins	   vegar	   haldið	   góðri	  

vináttu	  og	  heimsóttu	  hún	  og	  sonur	  þeirra	  hann	  reglulega	  í	  fangelsið.	  

	  

Einnig	   var	   rætt	   við	   tvo	   fagaðila	   sem	   starfa	   hjá	   Fangelsismálastofnun.	   Annar	   þeirra	   er	  

prestur	   og	   hinn	   félagsráðgjafi.	   Hafa	   þeir	   báðir	   reynslu	   og	   þekkingu	   á	   að	   starfa	   með	  
föngum	  og	  aðstandendum	  þeirra.	  

	  

3.7 Siðferðileg	  álitamál	  

Þegar	   unnið	   er	   að	   eigindlegri	   rannsókn	   vakna	   upp	   margar	   siðferðilegar	   spurningar,	   en	  

mikilvægt	   er	   að	   hafa	   siðareglur	   og	   önnur	   álitamál	   á	   bak	   við	   eyrað	   í	   gegnum	   allt	  

rannsóknarferlið.	   Höfuðreglurnar	   fjórar	   kveða	   á	   um	   vönduð	   vinnubrögð	   og	   eru	   góður	  
leiðarvísir	   þegar	   kemur	   að	   vinnu	   við	   rannsóknir	   en	   þær	   eru	   kenndar	   við	   sjálfstæði,	  

skaðleysi,	  velgjörðir	  og	  réttlæti.	  Sjálfræðisreglan	  (e.	  the	  principle	  of	  respect	  for	  autonomy)	  
segir	   til	   um	   sjálfstæði	   viðmælenda	   og	   kröfu	   um	   upplýst	   samþykki	   fyrir	   þátttöku	   í	  
rannsókn.	  Mikilvægt	   er	   að	   þátttakendur	   skilji	   sjálfir	   út	   á	   hvað	   rannsóknin	   gengur	   og	   að	  

það	  sé	  skýrt	  vel	  af	  rannsakanda.	  Þátttaka	  þarf	  að	  vera	  frjáls	  og	  óhindruð,	  og	  mikilvægt	  er	  

að	  þátttakendur	  skilji	  vel	  þann	  rétt	  sinn	  að	  geta	  hætt	  þátttöku	  hvenær	  sem	  er	  meðan	  á	  
rannsókn	   stendur.	   Skaðleysisreglan	   (e.	   the	   principle	   of	   non-‐maleficence)	   fjallar	   um	   að	  

rannsakandi	   þurfi	   að	   gæta	   að	   því	   að	   þátttakendur	   í	   rannsókninni	   skaðist	   ekki	   af	   því	   að	  

taka	   þátt.	  Með	   velgjörðarreglunni	   (e.	   the	   principle	   of	   beneficence)	   er	  ætlast	   til	   þess	   að	  

rannsóknin	  þjóni	  göfugu	  og	  réttmætu	  hlutverki	  og	  að	  rannsakandinn	  láti	  gott	  af	  sér	  leiða	  

með	  rannsókninni	  og	  með	  þeirri	   leið	  sem	  veldur	  sem	  minnstum	  skaða.	  Að	  lokum	  ber	  að	  

nefna	  réttlætisregluna	  (e.	  distributive	  justice)	  en	  hún	  kveður	  á	  um	  mikilvægi	  þess	  að	  gæta	  

sanngirni	   og	   jafnræðis	   og	   að	   almennur	   ávinningur	   hljótist	   af	   rannsókninni	   (Sigurður	  

Kristinsson,	   2013).	   Þessar	   höfuðreglur	   hafa	   verið	   hafðar	   til	   hliðsjónar	   við	   framkvæmd	  
rannsóknarinnar	  og	  samningu	  ritgerðarinnar.	  

	  Viðmælendur	  í	  þessari	  rannsókn	  teljast	  viðkvæmur	  hópur	  í	  samfélaginu.	  Þeir	  opnuðu	  

hug	  sinn	  fyrir	  rannsakanda	  og	  deildu	  með	  honum	  upplifun,	  líðan	  og	  reynslu	  af	  því	  að	  eiga	  

náinn	   aðstandanda	   í	   fangelsi.	   Rannsakandi	   lagði	   þess	   vegna	   ríka	   áherslu	   á	   að	   fylgja	  

siðareglum	   í	   hvívetna	   við	   alla	   framkvæmd	   og	   halda	   trúnaði	   við	   viðmælendur.	   Áður	   en	  

gagnasöfnun	  hófst	  var	   lögð	   inn	  tilkynning	  til	  Persónuverndar.	  Að	   lokum	  ber	  að	  nefna	  að	  

öllum	  gögnum	  verður	  eytt	  við	  lokaskil	  ritgerðar.	  

4 Niðurstöður	  

Í	  þessum	  kafla	  verður	  greint	  frá	  helstu	  niðurstöðum	  rannsóknarinnar.	  Hér	  verða	  sterkustu	  
þemun	  sem	  komu	  ítrekað	  fram	  í	  orðum	  viðmælenda	  dregin	  fram	  og	  þeim	  gerð	  ítarleg	  skil.	  
Kaflinn	  skiptist	  í	  fjóra	  hluta.	  Í	  fyrsta	  hluta	  er	  fjölskylduaðstæðum	  og	  veruleika	  viðmælenda	  

lýst	  og	  bakgrunnsupplýsingar	  síðan	  dregnar	  saman.	  Í	  öðrum	  hluta	  birtast	  niðurstöður	  fyrst	  

út	   frá	   börnunum	   og	   svo	   með	   orðum	   mæðra.	   Í	   þriðja	   hluta	   er	   einblínt	   á	   veruleika	   og	  

upplifun	  maka	  og	  barnsmæðra	  einstaklinga	  sem	  hafa	  verið	  eða	  sitja	  í	  fangelsi	  og	  í	  síðasta	  

hlutanum	  birtist	  sýn	  og	  reynsla	  fagaðila	  sem	  starfa	  hjá	  Fangelsismálastofnun	  á	  málefnum	  

og	  úrræðum	  aðstandenda.	  	  

	  

4.1 	   Fjölskylduaðstæður	  og	  veruleiki	  viðmælenda	  

Eins	  og	  tekið	  hefur	  verið	  fram	  var	  nöfnum	  og	  einstaka	  atriðum	  sem	  tengjast	  
viðmælendum	  breytt	  til	  að	  komast	  hjá	  því	  að	  birta	  persónurekjanlegar	  upplýsingar.	  

Viðmælendur	  koma	  úr	  ólíkum	  hópum	  samfélagsins	  en	  eiga	  það	  allir	  sameiginlegt	  að	  hafa	  
átt	  náinn	  aðstandanda	  sem	  afplánaði	  fangelsisdóm.	  	  

	  

4.1.1 Fjölskyldumunstur	  og	  stuðningur	  

Viðmælendur	   komu	   úr	   ólíkum	   fjölskyldugerðum.	   Aðeins	   einn	   viðmælandi	   kemur	   úr	  

svokallaðri	   kjarnafjölskyldu	   en	   sá	   er	   í	   sambandi	   við	   barnsföður	   sinn.	   Hjá	   öðrum	   er	  

fjölskyldumunstrið	  hins	  vegar	   flóknara.	  Viðmælendur	  eiga	  þannig	   flestir	   stjúpforeldra	  og	  

stjúpsystkini	   en	   flestir	   höfðu	  góðan	   stuðning	   frá	   fjölskyldunni	   sem	  þeir	   töldu	  mikilvægt.	  

Tveir	  viðmælenda	  ólust	  á	  einhverjum	  tíma	  upp	  hjá	  öðrum	  en	  foreldrum	  sínum,	  þá	  ýmist	  

hjá	   ömmum,	  öfum	  eða	   frændfólki.	   Jafnframt	   voru	   tveir	   af	   viðmælendunum	  ekki	   í	   föstu	  

sambandi	  við	  barnsfeður	  sína	  en	  samskiptin	  þar	  á	  milli	  voru	  yfirleitt	  góð.	  	  

4.1.2 Neysla,	  ofbeldi	  og	  erfiðar	  heimilisaðstæður	  

Erfiðar	   heimilsaðstæður	   komu	   endurtekið	   fram	   í	   orðum	   viðmælenda.	   Þeir	   höfðu	   sumir	  

alist	  upp	  við	  neyslu	  á	  heimilinu	  og	  jafnvel	  orðið	  vitni	  að	  heimilisofbeldi.	  	  

Hér	  lýsir	  Kristín	  minningu	  af	  föður	  sínum	  úr	  æsku:	  

Hann	   var	   alltaf	   að	   koma	   skilurðu,	   hann	   var	   alveg	   kreisí	   í	   hausnum.	   Svo	   eitt	  

kvöldið	  þá	  kemur	  hann	  og	  hann	  hefur	  örugglega	  verið	  þá	  á	  einhverju,	  ég	  hugsa	  

það	  í	  dag,	  ég	  fattaði	  þetta	  ekkert	  þegar	  ég	  var	  yngri.	  Þá	  kemur	  hann	  og	  brýtur	  

hurðina	   hjá	   okkur.	   Ég	   var	   alveg	   skíthrædd	   og	   löggan	   kom	   og	   talaði	   við	  

mömmu.	  

Kristín	  ólst	  upp	  við	  mikið	  óöryggi	  á	  heimili	  sínu	  vegna	  óreglu	  föðurins.	  Þar	  var	  bæði	  neysla	  

og	  heimilisofbeldi	  þar	  sem	  fjölskyldan	  þurfti	  oftar	  en	  einu	  sinni	  að	  flýja	  heimilið	  og	  leita	  til	  

ættingja	  eða	  vina.	  Þegar	  Kristín	  var	  spurð	  nánar	  út	  í	  þá	  reynslu	  og	  hvernig	  það	  hefði	  verið	  
fyrir	  hana	  þegar	  faðir	  hennar	  fór	  í	  fangelsi	  svaraði	  hún:	  

Mér	  fannst	  það	  eiginlega	  bara	  þæginlegt,	  þá	  var	  ég	  bara	  örugg	  skilurðu.	  Ég	  var	  

alltaf	   bara	   þegar	   dyrasíminn	  hringdi,	   ó	  my	   god,	   er	   þetta	   hann,	   því	   hann	   var	  
alveg,	  þegar	  við	   fluttum	   í	  nýtt	  húsnæði	  þá	  var	  ég	  alltaf	   rosalega	   stressuð	  að	  

hann	  myndi	  bara	  koma,	  fatta	  hvar	  við	  ættum	  heima.	  	  

Hún	  upplifði	  því	  ákveðið	  öryggi	  þegar	  hún	  vissi	  að	  faðir	  hennar	  væri	  kominn	  á	  bak	  við	  lás	  
og	   slá	   og	   gæti	   ekki	   komið	   óboðinn	   á	   heimili	   þeirra	   eða	   nálgast	   hana	   í	   skólanum	   eða	  

frístundum.	   Þess	   ber	   að	   geta	   í	   þessu	   samhengi	   að	   annar	   viðmælandi,	   María,	   á	   einnig	  

minningar	  um	  neyslu	   föður	   síns.	  Þrátt	   fyrir	  að	  hafa	  ekki	  alist	  upp	  með	  honum	  varð	  hún	  
vitni	  að	  atviki	  sem	  hún	  taldi	  að	  hefði	  komið	  í	  veg	  fyrir	  það	  að	  hún	  færi	  sjálf	  í	  óreglu:	  

Svo	  datt	   pabbi	   í	   það	   stuttu	   seinna	  og	  hann	  náttúrlega	   var	   í	   sprautum	  og	   ég	  
horfði	  á	  hann	  sprauta	  sig,	  hann	  vissi	  samt	  ekkert	  að	  ég	  hafði	  séð	  það.	  Ég	  var	  að	  
koma	  heim,	  kom	  inn	  um	  svalirnar	  og	  horfði	  bara	  á	  hann	  sprauta	  sig.	  Þá	  var	  ég	  

bara;	   þetta	  mun	   ég	   aldrei	   gera	   því	   hann	   var	   svo	   ógeðslegur	   eftir	   það.	   Þessi	  
minning	   lifir	  alltaf	   í	  hausnum	  á	  mér	  og	  ég	  held	  það	  hafi	  bara	  bjargað	  mér	  að	  
hafa	  ekki	  farið	  í	  neyslu,	  öll	  hin	  systkini	  mín	  fóru	  út	  á	  þessa	  braut.	  

Þessar	   frásagnir	   Kristínu	   og	  Maríu	   lýsa	   óvenjulegum	   og	   erfiðum	   heimilsaðstæðum	   sem	  
þær	  þurftu	  að	  glíma	  við	  á	  uppvaxtarárum	  sínum.	  Fleiri	  sögur	  af	  óreglu	  á	  æskuheimili	  komu	  

fram	   í	  viðtölunum	  og	  hafði	  það	  mikil	  áhrif	  á	   líf	  viðmælenda.	  Hér	  er	  um	  að	  ræða	   flókinn	  

veruleika	  sem	  segir	  að	  mörgu	  leyti	  til	  um	  hvernig	  viðmælendur	  minnast	  æsku	  sinnar.	  

	  

4.2 Upplifun	  og	  reynsla	  af	  því	  að	  eiga	  foreldri	  í	  fangelsi	  

Í	  þessum	  kafla	  verður	  fyrst	  talað	  út	  frá	  uppkomnum	  börnum	  fanga	  um	  upplifun	  þeirra	  og	  
reynslu	  af	  því	  að	  hafa	  átt	  foreldri	  í	  fangelsi,	  en	  því	  næst	  lýsa	  mæður	  reynslu	  barna	  sinna.	  

Hér	  er	  fyrst	  og	  fremst	  einblínt	  á	  þann	  veruleika	  sem	  börn	  fanga	  búa	  við	  og	  leitast	  við	  að	  

lýsa	  megininntaki	  þess	  sem	  fram	  kemur	  í	  orðum	  viðmælenda.	  

4.2.1 Rofin	  tengsl	  og	  aðskilnaður	  

Í	  öllum	  viðtölunum	  komu	  rofin	  tengsl	  fram	  sem	  sterkt	  þema.	  Allir	  viðmælendur	  upplifðu	  
rofin	  tengsl	  að	  einhverju	  leyti,	  hvort	  sem	  það	  var	  fyrir	  afplánun,	  meðan	  á	  henni	  stóð	  eða	  

eftir	   að	   viðkomandi	   var	   kominn	   úr	   fangelsi.	   Ástæður	   þess	   að	   tengsl	   rofnuðu	   voru	  

margvíslegar.	  Kristín	  hafði	  til	  dæmis	  slitið	  öll	  tengsl	  við	  föður	  sinn	  áður	  en	  afplánun	  hófst	  

og	  því	  voru	  engin	  samskipti	  þeirra	  á	  milli	  eftir	  að	  hann	  kom	  úr	  fangelsi.	  Kristín	  var	  spurð	  

hvort	  hún	  fyndi	  fyrir	  söknuði	  og	  hún	  svaraði	  með	  eftirfarandi	  orðum:	  

Nei,	  eiginlega	  ekki,	  maður	  hefði	  alveg	  viljað	  að	  hann	  myndi	  bæta	  sig	  en	  það	  er	  

bara	  ekki	  hægt	  þegar	  þú	  ert	  kominn	  svona	  langt.	  

Í	  orðum	  Kristínar	  má	   lesa	  ákveðin	  vonbrigði	  en	   jafnframt	  sátt	  við	   fyrirkomulagið	  eins	  og	  
það	  er	  nú.	  Þannig	  upplifir	  hún	  að	  það	  sé	  orðið	  of	  seint	  að	  breyta	  aðstæðum	  sem	  æxluðust	  

á	  þennan	  hátt.	  

Þegar	  María	  fæddist	  var	  faðir	  hennar	  í	  fangelsi.	  Hún	  fór	  nokkrum	  sinnum	  í	  heimsókn	  
á	  Litla-‐Hraun	  með	  móður	  sinni	  þegar	  hún	  var	  ungbarn	  og	  man	  fyrst	  eftir	  slíkri	  heimsókn	  

þegar	  hún	  var	  um	  fjögurra	  ára	  gömul.	  Sú	  minning	  situr	  fast	  í	  henni	  sem	  slæm	  upplifun	  og	  
ákvað	  móðir	  hennar	  að	   fara	  ekki	  með	  hana	  þangað	  aftur.	  María	   var	  um	  það	  bil	  níu	  ára	  
gömul	  þegar	  hún	  hitti	  föður	  sinn	  aftur	  og	  mynduðust	  þá	  tengsl	  þeirra	  á	  milli	  en	  þegar	  faðir	  

hennar	  hóf	  aftur	  afplánun	  nokkrum	  árum	  síðar	  rofnuðu	  þau	  tengsl	  á	  ný.	  Orsökina	  má	  að	  

einhverju	   leyti	   rekja	   til	  þess	  að	  hún	  gat	  ekki	  hugsað	  sér	  að	  mæta	  aftur	  þeim	  aðstæðum	  
sem	  hún	  upplifði	  á	  Litla-‐Hrauni:	  

Ég	   hafði	   alveg	   verið	   til	   í	   að	   fá	   meiri	   tíma	   og	   betra	   umhverfi	   þegar	   ég	   hitti	  

pabba	   minn	   þarna.	   Það	   var	   bara	   þannig.	   Eins	   og	   ég	   segi	   alltaf,	   það	   sem	  
eyðilagði	  samband	  mitt	  við	  pabba	  minn	  var	  að	  ég	  fékk	  aldrei	  þann	  tíma	  sem	  

barn	  þurfti	  með	  pabba	  sínum.	  

Í	  orðum	  Maríu	  má	  lesa	  reiði,	  meðal	  annars	  út	  í	  kerfið.	  Henni	  leið	  eins	  og	  margt	  hefði	  
brugðist	  henni	  á	  uppvaxtarárunum.	  María	  átti	  erfitt	  með	  að	  mynda	  sterk	  tengsl	  við	  föður	  

sinn	  á	  meðan	  hann	  var	  í	  afplánun	  og	  einnig	  eftir	  að	  hann	  kom	  út.	  Hún	  talaði	  um	  stöðuga	  

hræðslu	  og	  óöryggi	  yfir	  því	  að	  hann	  færi	  aftur	  inn.	  María	  hefur	  sambærilega	  sögu	  að	  segja	  
þegar	  barnsfaðir	  hennar	  hóf	  afplánun	  en	  tengsl	  á	  milli	  hans	  og	  barnanna	  slitnuðu	  þá	  að	  

einhverju	  leyti.	  Ástæður	  sem	  hún	  nefndi	  fyrir	  rofnum	  tengslum	  voru	  meðal	  annars	  hennar	  

eigin	  minningar	  úr	  barnæsku	  en	  vegna	  þeirra	  gat	  hún	  ekki	  hugsað	  sér	  að	  fara	  með	  börn	  

sín	  inn	  á	  Litla-‐Hraun:	  

	  

Þetta	  voru	  algjör	  pabbabörn,	  þau	  voru	  svo	  háð	  pabba	  sínum,	  hann	  þurfti	  að	  
fara	  með	  þau	  á	  leikskólann,	  svæfa	  þau	  og	  hann	  var	  bara	  eins	  og	  guð,	  það	  var	  

enginn	  eins	  og	  pabbi.	  Svo	   fór	  hann	   inn	  og	  það	  slitnaði	  bara	  allt,	  ég	   legg	  það	  

ekki	  á	  börnin	  að	  fara	  inn	  í	  þetta	  pínulitla	  herbergi	  því	  ég	  veit	  það	  sjálf	  sem	  barn	  

fanga	   að	   þetta	   er	  mannskemmandi	   og,	   jú	   jú,	   ég	   hringdi	   í	   allar	   innhringingar	  

þegar	  hann	  var	  á	  Skólavörðustígnum,	  það	  var	  bara	  svo	  stutt,	  fleiri	  að	  bíða	  eftir	  

innhringingu	   og	   við	   höfðum	   engan	   tíma	   til	   að	   tala.	   Þetta	   voru	   alltaf	   stutt	  

símtöl.	  Börnin	  vildu	  náttúrlega	  tala	  við	  hann	  um	  allt	  en	  tíminn	  var	  svo	  lítill	  að	  

það	  var	  ekki	  hægt,	  þau	  náðu	  ekkert	  að	  tala	  almennilega	  við	  hann	  og	  það	  var	  

svo	   bara	   til	   þess	   seinna	   meir	   að	   þegar	   við	   hringdum	   þá	   misstu	   þau	   bara	  
áhugann.	  

	  

Hér	   lýsir	   María	   upplifun	   sinni	   þegar	   hún	   og	   börn	   hennar	   reyndu	   í	   byrjun	   að	   halda	  

tengslum	  við	   föður	  barnanna.	  Það	  er	  erfitt	   fyrir	   lítil	   börn	  að	   skilja	  af	  hverju	  pabbi	  getur	  

ekki	  talað	  við	  þau	  þegar	  þeim	  hentar	  og	  þau	  skilja	  ekki	  af	  hverju	  pabbi	  þarf	  að	  leggja	  á	  og	  
segja	   bless.	   Aðskilnaðurinn	   hafði	   sérstaklega	   slæm	   áhrif	   á	   eldri	   börnin	   og	   einnig	   nefnir	  

María	  að	  hann	  hafi	  haft	  áhrif	  á	  samband	  þeirra.	  

Hildur	   og	   Elsa	   töluðu	   einnig	   um	   tímabundinn	   aðskilnað	   einhvern	   tímann	   á	  

afplánunartímanum.	   Þannig	   komu	   tímabil	   hjá	   þeim	   báðum	   þar	   sem	   þær	   fóru	   minna	   í	  
heimsóknir	  til	  barnsfeðra	  sinna	  með	  börnin.	  Þær	  töluðu	  báðar	  um	  að	  langar	  vegalengdir	  
og	   slæmur	   aðbúnaður	   væru	   meðal	   annars	   ástæður	   fyrir	   því	   að	   þær	   fækkuðu	  

heimsóknunum.	  Hildur	  tók	   jafnframt	  fram	  að	  þegar	  sambandið	  var	  slæmt	  á	  milli	  hennar	  
og	  barnsföðurins	  þá	  hitti	  dóttir	  þeirra	  ekki	  föður	  sinni	  reglulega:	  

Það	   er	   náttúrlega	   bara	   þannig	   að	   þegar	   við	   tölumst	   ekki	   við	   þá	   eru	   engar	  

heimsóknir.	   Það	   hafa	   alveg	   liðið	   margar	   vikur	   þar	   sem	   við	   höfum	   verið	   að	  
rífast	   og	   svoleiðis,	   þá	   hittir	   hún	   ekkert	   pabba	   sinn.	   Þetta	   er	   kannski	   ljótt	   af	  

mér,	  ég	  veit	  það	  ekki.	  Þetta	  væri	  ekki	  svona	  ef	  hann	  væri	  ekki	  inni.	  	  

Ýmsar	  ástæður	  voru	  fyrir	  rofnum	  tengslum	  hjá	  viðmælendum	  og	  reyndist	  það	  þeim	  
misjafnlega	  erfitt.	  Í	  sumum	  tilfellum	  var	  það	  meðvituð	  ákvörðun	  að	  slíta	  tímabundið	  

sambandi,	  meðal	  annars	  vegna	  samskiptaerfiðleika	  en	  einnig	  fjöruðu	  samböndin	  út	  vegna	  

anna	  og	  styrktust	  svo	  aftur	  að	  lokinni	  afplánun.	  



34	  

	  

4.2.2 Sálræn	  áhrif	  og	  breytt	  hegðun	  

Kristín	   og	   María	   upplifðu	   báðar	   hegðunarerfiðleika	   á	   yngri	   árum.	   Þær	   nefndu	   helst	  

ryskingar	   við	   skólafélaga	   og	   erfiðleika	   við	   að	   hafa	   stjórn	   á	   skapi	   sínu.	   Þannig	   voru	   þær	  
fljótar	  upp	  ef	  eitthvað	  var	  sagt	  við	  þær	  og	  svöruðu	  fyrir	  sig,	  stundum	  með	  ofbeldi:	  

Í	   sjötta	   og	   sjöunda	   bekk	   þá	   var	   ég	   rosalega	   skapstór	   og	   lét	   það	   ógeðslega	  

mikið	   bitna	   á	   nemendum	   í	   skólanum,	   tók	   alveg	   reiðiköst	   og	  maður	   kannski	  

hlær	  að	  þessu	  núna	  en	  þetta	  var	  náttúrlega	  alvarlegt.	  Ég	  réðst	  á	  krakka	  og	  var	  

bara	  ógeðslega	  afbrýðisöm,	  ég	  réðst	  á	  kennara	  og	  margt	  svona	  óþægilegt.	  

Hér	   lýsir	  Kristín	   tímabili	   í	   lífi	   sínu	  þar	  sem	  hún	  var	  hálfpartinn	   týnd.	  Seinna	  kynntist	  hún	  

góðum	  hópi	  af	  stelpum	  sem	  eru	  vinkonur	  hennar	  í	  dag.	  María	  hafði	  svipaða	  sögu	  að	  segja	  
af	  sínum	  grunnskólaárum.	  Hún	  lenti	  upp	  á	  kant	  við	  börn	  í	  skólanum	  og	  tók	  það	  nærri	  sér	  
þegar	   skólafélagar	   stríddu	   henni	   vegna	   þess	   að	   pabbi	   hennar	   væri	   í	   fangelsi.	  María	   var	  

einnig	  að	  kljást	  við	  sálræn	  vandamál	  sem	  tengdust	  afplánun	  föður	  hennar.	  Hún	  þjáist	  enn	  
í	  dag	  af	  innilokunarkennd	  sem	  hún	  tengir	  við	  heimsóknir	  sínar	  á	  Litla-‐Hraun	  í	  æsku:	  

Ég	  fékk	  svo	  mikla	  innilokunarkennd	  eftir	  að	  hafa	  verið	  hjá	  honum	  þarna	  einu	  

sinni.	  Það	  mátti	  aldrei	  loka	  herberginu	  mínu	  eftir	  það.	  Enn	  þann	  dag	  í	  dag	  get	  
ég	  ekki	  sofið	  með	  lokaða	  herbergishurð.	  Ég	  þarf	  að	  vera	  í	  stærsta	  herberginu	  í	  
húsinu	  og	  þarf	  að	  hafa	  rosalega	  vítt	  til	  veggja,	  annars	  líður	  mér	  bara	  illa.	  Það	  

kemur	  alltaf	  þessi	  sama	  minning	  upp,	  gulleitir	  veggir	  og	  stólarnir	  fastir	  niður.	  

Heimsóknir	  Maríu	   í	   fangelsið	   sitja	  enn	   í	  huga	  hennar	  og	  hafa	  haft	   töluverð	  áhrif	   á	   líðan	  
hennar	  ásamt	  þeirri	  stríðni	  sem	  hún	  varð	  fyrir	  vegna	  þeirrar	  staðreyndar	  að	  faðir	  hennar	  

var	  fangi.	  María	  gengur	  til	  sálfræðings	  í	  dag:	  

Ég	  er	  búin	  að	  vera	  hjá	  sálfræðingi	  núna	  síðan	  í	  september,	  þá	  var	  ég	  bara	  búin	  
að	  fá	  nóg	  og	  vissi	  ekki	  hvað	  sneri	  upp	  né	  niður.	  Þá	  sagði	  hún	  við	  mig	  að	  þetta	  

væri	   bara	   áfallastreituröskun	   sem	   ég	   væri	   með,	   að	   ég	   væri	   búin	   að	   fá	  

taugaáfall	   eftir	   taugaáfall	   og	   það	   er	   bara	   að	   brjótast	   út	   í	   þér	   núna.	   Það	   var	  
hægt	  að	  rekja	  þetta	  allt	  út	  af	  því	  að	  pabbi	  minn	  sat	  inni.	  

Jafnframt	  hefur	  María	   horft	   upp	   á	   vanlíðan	  og	  breytta	   hegðun	  hjá	   sínum	  eigin	   börnum	  

eftir	  að	   faðir	  þeirra	  afplánaði	  sinni	  dóm.	  Þau	  tóku	  þessu	  misjafnlega	  en	  hún	  sagði	  þetta	  	  

sérstaklega	  hafa	  haft	  áhrif	  á	  elsta	  son	  þeirra:	  

Skapið	  breyttist	  rosalega	  hjá	  stráknum.	  Hann	  tók	  þessu	  mjög	  illa.	  Hann	  fór	  líka	  

að	  loka	  sig	  meira	  af	  og	  talaði	  minna,	  og	  meira	  að	  segja	  enn	  þann	  dag	  í	  dag	  þá	  

vill	  hann	  ekki	  hitta	  pabba	  sinn.	  

Dóttir	  hennar	  tók	  þetta	  ekki	  eins	  nærri	  sér.	  Hún	  er	  á	  fullu	  í	   íþróttum	  og	  tómstundum	  og	  

spilar	  einnig	  á	  hljóðfæri	  en	  María	  hefur	  áhyggjur	  af	  því	  að	  þetta	  eigi	  eftir	  að	  brjótast	  út	  hjá	  
henni	  seinna	  meir	  eins	  og	  hún	  þekkir	  sjálf	  af	  eigin	  reynslu.	  

Viðmælendur	   upplifðu	   sálræna	   erfiðleika	   vegna	   fangelsunar	   og	   óreglu	   foreldra.	  

Þar	  ber	  helst	  að	  nefna	  hegðunarerfiðleika	  á	  grunnskólaaldri	  auk	  þess	  að	  þær	  fundu	  fyrir	  
kvíða	  og	  skömm.	  

4.2.3 Stimplanir,	  einelti	  og	  fordómar	  

Allir	   viðmælendur	   rannsóknarinnar	  upplifðu	  á	  einhvern	  hátt	   fordóma	   í	   samfélaginu	   fyrir	  
það	   að	   tengjast	   einstaklingi	   í	   afplánun.	   Segja	   má	   að	   fordómar	   og	   stimplun	   hafi	   verið	  
sterkustu	   þemun	   og	   komu	   endurtekið	   fram	   við	   greiningu.	   Viðmælendur	   höfðu	   ólíkar	  

sögur	  að	  segja	  og	  fordómar	  gagnvart	  þeim	  höfðu	  mismikil	  áhrif	  á	  þeirra	  daglega	  líf.	  	  

María	  hefur	  fengið	  að	  finna	  talsvert	  fyrir	  því	  að	  hafa	  átt	  fjölskyldutengsl	  við	  fanga.	  

Hún	  hafði	  upplifað	   fordóma	  og	  orðið	   fyrir	   stríðni	   sem	  barn	   sökum	  þess	  að	   faðir	  hennar	  

hafði	  setið	  í	  fangelsi	  og	  lýsir	  hún	  því	  meðal	  annars	  með	  eftirfarandi	  orðum:	  

Ég	  var	  lögð	  í	  rosalegt	  einelti	  þegar	  fólk	  komst	  að	  því	  að	  pabbi	  minn	  sæti	  inn	  á	  

Litla-‐Hrauni.	  Meira	  að	  segja	  enn	  þann	  dag	  í	  dag	  og	  ég	  er	  orðin	  þetta	  gömul,	  ég	  
er	  enn	  að	  lenda	  í	  því	  að	  fólk	  segi,	  já,	  ert	  þú	  dóttir	  hans,	  hann	  var	  í	  fangelsi.	  

Þetta	  hefur	  tekið	  mjög	  á	  Maríu	  og	  haft	  mótandi	  áhrif	  á	  það	  hver	  hún	  er	  í	  dag.	  María	  lenti	  

einnig	  í	  því	  sem	  unglingur	  að	  vera	  sagt	  upp	  á	  vinnustað	  eftir	  að	  vinnuveitandinn	  komst	  að	  

því	  hver	  faðir	  hennar	  væri.	  En	  ekki	  aðeins	  María	  hefur	  þurfti	  að	  gjalda	  fyrir	  mistök	  föður	  

síns	  heldur	  hafa	  börnin	  hennar	  einnig	   lent	   í	  einelti	  og	  þurft	  að	  upplifa	  háðsglósur	  vegna	  
afa	  síns.	  María	  sagði	   frá	  reynslu	  sinni	  þar	  sem	  hún	  bjó	  með	  fjölskyldu	  sinni	  á	  ónefndum	  

stað	  úti	  á	  landi.	  Fjölskylda	  hennar	  varð	  fyrir	  áreitni	  vegna	  tengsla	  sinna	  við	  föður	  Maríu	  og	  

syni	  hennar	  var	  meinað	  að	  leika	  við	  börn	  í	  þorpinu:	  

Sonur	  minn	  lenti	  í	  því	  að	  fá	  ekki	  að	  fara	  heim	  með	  strák,	  það	  var	  hópur	  að	  fara	  

saman	  til	  eins.	  Þegar	  strákurinn	  minn	  spurði	  af	  hverju,	  þá	  var	  það	  af	  því	  að	  afi	  

hans	  var	  í	  fangelsi,	  og	  þetta	  heyrir	  hann	  frá	  ókunnugum	  manni.	  

	  Að	  lokum	  gafst	  hún	  upp	  og	  eru	  þau	  nú	  búin	  að	  koma	  sér	  vel	  fyrir	  annars	  staðar	  á	  landinu	  

þar	  sem	  hún	  hefur	  ekki	  hátt	  um	  sína	  fyrri	  sögu.	  Hún	  skammast	  sín	  ekki	  fyrir	  það	  hver	  hún	  

er	  eða	  af	  hverjum	  hún	  er	  komin	  en	  það	  er	  þægilegra	  á	  marga	  vegu	  fyrir	   fjölskylduna	  að	  

ekki	  sé	  vitað	  um	  forsöguna.	  Þetta	  er	  eitthvað	  sem	  er	  liðið	  og	  því	  verður	  ekki	  breytt.	  

Þegar	  Kristín	  var	  spurð	  út	  í	  fordóma	  gagnvart	  föngum	  og	  aðstandendum	  sagði	  hún	  þá	  vera	  
mikla	   í	   samfélaginu.	  Hún	   sagðist	  þó	  ekki	  beint	  hafa	   fundið	   fyrir	   fordómum	  gagnvart	   sér	  

enda	  vissu	  fáir	  sögu	  föður	  hennar:	  

En	   ég	   var	   náttúrlega	   ekkert	   að	   segja	   frá	   þessu	   þannig	   ég	   fann	   enga	   svona	  
fordóma	  í	  minn	  garð.	  

Þó	  að	  lítill	  hópur	  þekkti	  stöðu	  Kristínar	  man	  hún	  eftir	  að	  hafa	  verið	  særð	  og	  niðurlægð	  af	  

öðrum	  börnum:	  

En	  ég	  man	  til	  dæmis	  alveg	  eftir	  því,	  mínir	  nánustu	  vinir	  vissu	  alveg	  af	  þessu,	  ég	  

man	  til	  dæmis	  eftir	  því	  í	  sjöunda	  bekk,	  þá	  var	  msn	  og	  eitthvað	  svona	  þú	  veist,	  

og	   þá	   var	   ég	   að	   rífast	   við	   einhvern	   hóp	  þarna	   af	   strákum	  og	   stelpum	  og	   þá	  
segir	  ein	  stelpan;	  ég	  vona	  að	  þú	  verðir	  eins	  og	  pabbi	  þinn.	  Það	  var	  náttúrlega	  

rosalega	  særandi	  og	  ég	  þorði	  ekkert	  að	  segja	  mömmu	  eða	  neitt	  frá	  þessu.	  

Á	  þessum	  tíma	  sat	   faðir	  Kristínar	  ekki	   í	   fangelsi	  en	  var	   svokallaður	  óreglumaður	  eins	  og	  
hún	   lýsir	   honum	   sjálf.	   Kristín	   sagði	   hann	   oftar	   en	   ekki	   hafa	   komið	   í	   skólann	   til	   þess	   að	  

reyna	  að	  ná	  tali	  af	  henni	  eða	  bróður	  hennar.	  Þessi	  atvik	  ollu	  Kristínu	  vanlíðan	  og	  vildi	  hún	  
alls	  ekki	  að	  skólafélagar	  hennar	  yrðu	  vitni	  að	  þessum	  heimsóknum.	  	  

Hildur	  og	  Elsa	  eiga	  báðar	  ung	  börn	   sem	  ekki	  hafa	  þurft	   að	  glíma	  við	   fordóma	  eða	  

stríðni	   vegna	   afplánunar	   föður.	   Þær	   nefndu	   samt	   báðar	   að	   þær	   kviðu	   því	   á	   vissan	   hátt	  
þegar	   börn	   þeirra	   væru	  byrjuð	   í	   grunnskóla	   og	   almenn	   vitneskja	   um	   stöðu	   feðra	   þeirra	  

kæmi	   upp	   á	   yfirborðið.	   Þær	   hafa	   báðar	   fundið	   fyrir	   fordómum	   gagnvart	   sér	   varðandi	  

tengsl	  við	  fanga.	  

Ég	  veit	  alveg	  að	  fólk	  hugsar,	  hvað	  er	  hún	  að	  gera	  með	  honum.	  Sumum	  finnst	  

ég	  örugglega	  bara	  vond	  mamma	  og	  ég	  veit	  alveg	  að	  sumir	  líta	  niður	  á	  mig	  af	  

því	  að	  maðurinn	  minn	  er	  í	  fangelsi.	  Kerlingarnar	  sem	  vinna	  á	  leikskólanum	  hjá	  
stelpunni,	  þær	  eru	  ógeðslega	  dónalegar	  við	  mig,	  eða	  mér	  finnst	  það	  allavega.	  

Eins	  og	  ég	  sé	  eitthvað	  verri	  mamma	  en	  aðrar.	  

Hér	  lýsir	  Hildur	  upplifun	  sinni	  þegar	  hún	  var	  spurð	  út	  í	  fordóma	  gagnvart	  sér.	  Hún	  sagðist	  

upplifa	  þá	  á	  mörgum	  stöðum	  í	  samfélaginu	  og	  það	  situr	  djúpt	   í	  henni	  að	  vera	  talin	  verri	  

móðir	  af	  öðrum	  vegna	  þess	  að	  maðurinn	  hennar	  er	  í	  fangelsi.	  

Viðmælendur	   upplifðu	   gríðarlega	   fordóma	   og	   stimplanir	   gagnvart	   sér	   sem	   háði	  

þeim	   í	   daglegu	   lífi.	   Einnig	   fundu	   þær	   sterkt	   fyrir	   því	   að	   þurfa	   sífellt	   að	   verja	   sig	   og	  
fjölskylduna	  úti	  í	  samfélaginu	  og	  verða	  jafnframt	  að	  fela	  afplánunina	  að	  einhverju	  leyti.	  

4.2.4 Góðar	  minningar	  við	  flóknar	  aðstæður	  

Þrátt	   fyrir	  erfiðar	  og	   flóknar	  aðstæður	  áttu	  bæði	  María	  og	  Kristín	  góðar	  æskuminningar	  

um	  feður	  sína.	  Þær	  gerðu	  sér	  fyllilega	  grein	  fyrir	  því	  að	  þeir	  hefðu	  gert	  margt	  rangt	  í	  lífinu	  

en	  tóku	  það	  samt	  fram	  að	  þess	  á	  milli	  hefðu	  þeir	  verið	  góðir	  feður.	  

Kristín	   talaði	  um	  góðar	  minningar	  allt	   þar	   til	   foreldrar	  hennar	   skildu.	  Hún	  og	   faðir	  
hennar	  áttu	  saman	  góðar	  stundir:	  

Annars	  var	  hann	  alveg	  fínn	  pabbi,	  hann	  fór	  alveg	  með	  mig	  í	  sund	  og	  bíó	  og	  mér	  

fannst	  það	  alveg	  ógeðslega	  gaman.	  Hann	  skrifaði	  geisladiska	  fyrir	  mig	  og	  hann	  
átti	   rosa	  græjur,	  ég	  man	   í	   sjö	  eða	  átta	  ára	  afmælinu	  mínu	  þá	  var	  alveg	  bara	  
party	  eða	  diskótek,	  þú	  veist,	  hann	  var	  alveg	  fínn	  bara.	  

María	  á	  líka	  margar	  góðar	  minningar	  um	  föður	  sinn	  þegar	  hann	  var	  edrú	  og	  ekki	  í	  fangelsi.	  
Samskiptin	  á	  milli	  þeirra	  voru	  flókin,	  stundum	  var	  gott	  samband	  á	  milli	  þeirra	  og	  stundum	  
ekkert	  samband	  mánuðum	  saman,	  jafnvel	  ár.	  

Þegar	  pabbi	  losnar	  og	  ég	  fer	  að	  kynnast	  honum	  þá	  var	  hann	  bara	  þessi	  eðlilegi	  

pabbi,	   hann	   fór	  með	  mér	   í	   fótbolta	  og	  hann	   fór	  með	  mér	   að	   kaupa	   ís,	   bara	  
þetta	   sem	   pabbar	   gera	   og	   hann	   reyndi	   að	   vinna	   upp	   öll	   þessi	   ár	   sem	   við	  

misstum	  saman.	  Allar	  helgar	  sem	  ég	  fór	  til	  hans,	  þá	  var	  bara	  stanslaus	  vinna	  og	  

eitthvað	  gaman	  og	  ég	  hugsaði	  alveg,	  af	  hverju	  varstu	  ekki	  þarna	  þegar	  ég	  var	  
lítil.	  

Hér	  má	  lesa	  blendnar	  tilfinningar	  úr	  lýsingu	  Maríu.	  Hún	  átti	  þennan	  pabba	  sem	  henni	  þótti	  

vænt	  um	  og	  sýndi	  henni	  ást	  og	  kærleik.	  Samt	  eru	  undirliggjandi	  einhvers	  konar	  særindi	  og	  
reiði,	  bæði	  út	  í	  hann	  og	  kerfið.	  	  

Í	   mínum	   augum	   er	   pabbi	   minn	   ekki	   morðingi,	   hann	   er	   bara	   pabbi	   minn	   og	  

þegar	  hann	  var	  edrú	  var	  hann	  rosalega	  góður	  pabbi.	  

Hér	  lýsir	  hún	  því	  hvernig	  hún	  sér	  föður	  sinn.	  Fyrir	  Maríu	  er	  faðir	  hennar	  ekki	  glæpamaður	  

heldur	   faðir	   sem	   reyndist	   henni	   vel	   annað	   slagið	   þegar	   hann	   hafði	   tækifæri	   til	   þess.	  

Viðmælendur	   áttu	   góðar	   minningar	   um	   feður	   sína	   þar	   sem	   þeir	   voru	   í	   hefðbundnu	  

föðurhlutverki	   og	   þrátt	   fyrir	   þau	   hliðarspor	   sem	   þeir	   tóku	   þá	   gleymdust	   ekki	   góðu	  

stundirnar	  sem	  þau	  áttu	  saman.	  

4.3 Veruleiki	  foreldra	  og	  maka	  

Í	  þessum	  kafla	  er	  sjónum	  beint	  að	  upplifun	  og	  reynslu	  maka	  og	  barnsmæðra	  fanga.	  Þetta	  

eru	   einstaklingar	   sem	   verða	   eftir	   þegar	   makinn	   afplánar	   dóm.	   Þessir	   einstaklingar	   eru	  
engu	   að	   síður	   að	   taka	   út	   refsingu	   samfélagsins	   með	   því	   að	   mega	   þola	   einangrun	   og	  

stimplun.	   Hér	   er	   greint	   frá	   helstu	   upplifunum	   og	   hindrunum	   sem	   þessir	   einstaklingar	  

standa	  frammi	  fyrir.	  

4.3.1 	  Bið	  eftir	  afplánun	  og	  aukin	  streita	  

Í	  viðtölum	  við	  barnsmæður	  fanga	  kom	  skýrt	  fram	  að	  biðin	  eftir	  að	  þeir	  hæfu	  afplánun	  væri	  
ekki	  síður	  erfiður	  tími.	  Það	  er	  allur	  gangur	  á	  hversu	  fljótt	  menn	  hefja	  afplánun	  frá	  því	  að	  

dómur	   er	   kveðinn	   upp.	   Eftir	   að	   dómur	   féll	   í	   málum	   þeirra	   var	   komin	   staðfesting	   og	  
vitneskja	   um	   að	   aðskilnaður	   væri	   fram	   undan.	   Það	   var	   erfitt	   að	   halda	   sínu	   striki,	   lifa	  
hefðbundnu	   fjölskyldulífi	   og	   láta	   hlutina	   ganga	   venjulega	   fyrir	   sig.	   Þær	   lýstu	   þessu	   allar	  

sem	  erfiðum	  tíma	  og	  að	  í	  raun	  væri	  afplánun	  hafin	  þegar	  hér	  var	  komið	  sögu.	  	  

Svo	   er	   það	   þessi	   blessaða	   bið.	   Eins	   og	   barnsfaðir	  minn	   var	   dæmdur	   og	   svo	  

biðum	  við	  í	  eitt	  og	  hálft	  ár	  þangað	  til	  hann	  fór	  inn.	  Það	  var	  lengri	  tími	  en	  hann	  

sat	  inni.	  Við	  vissum	  aldrei	  hvenær	  blaðið	  kæmi	  inn	  um	  lúguna,	  það	  kemur	  bara	  
blað	  um	  þú	  eigir	  að	  mæta	  í	  afplánun	  þarna	  og	  þá	  hefur	  þú	  bara	  viku	  til	  að	  klára	  

það	  sem	  þú	  ert	  að	  gera.	  

Hér	  lýsir	  María	  upplifun	  sinni	  af	  biðinni	  sem	  reyndist	  henni	  og	  fjölskyldu	  hennar	  þungbær.	  
Þegar	  María	  var	  spurð	  nánar	  út	  í	  líðan	  hennar	  á	  þessu	  tímabili	  svaraði	  hún:	  

Þetta	   var	   bara	   hræðilegt.	   Maður	   bara	   beið	   með	   hnút	   í	   maganum,	   kemur	  

blaðið	  í	  dag?	  Svo	  kom	  það	  og	  þá	  bara,	  nú	  er	  loksins	  komið	  að	  þessu.	  Hann	  fékk	  
þá	  ekki	  nema	  fjóra	  daga	  til	  þess	  að	  kveðja,	  hann	  fékk	  bréfið	  á	  fimmtudegi	  og	  

átti	  að	  fara	  inn	  á	  mánudegi.	  

Þótt	  þau	  vissu	  vel	  í	  hvað	  stefndi	  þá	  var	  áfallið	  mikið	  þegar	  loks	  kom	  að	  því	  að	  hann	  myndi	  

hefja	  afplánun.	  Það	  var	  erfitt	  að	  undirbúa	  börnin	  undir	  það	  að	  faðir	  þeirra	  væri	  að	  fara	  að	  

yfirgefa	  þau	  í	  svo	  og	  svo	  langan	  tíma.	  

Elsa	  lýsir	  biðinni	  einnig	  sem	  erfiðu	  tímabili.	  Þegar	  hún	  og	  barnsfaðir	  hennar	  eru	  að	  kynnast	  

veit	   hún	   af	   ákæru	   á	   hendur	   honum	   og	   verður	   svo	   skömmu	   síðar	   barnshafandi.	   Þau	  

kynnast	  því	  í	  raun	  á	  þeim	  forsendum	  að	  þau	  séu	  að	  fara	  að	  eiga	  barn	  saman	  en	  ákveða	  að	  

stofna	  ekki	  til	  sambands	  vegna	  flókinna	  aðstæðna.	  Síðan	  fellur	  dómur	  í	  máli	  hans	  á	  meðan	  

hún	  gengur	  með	  barnið	  og	  afplánun	  hefst	  þegar	  sonur	  þeirra	  er	  á	  fyrsta	  ári:	  

En	  í	  gegnum	  þetta	  allt	  saman	  og	  ég	  var	  að	  takast	  á	  við	  þetta,	  mestu	  áföllin	  á	  

meðgöngunni.	  Það	  var	   í	   raun	  hvað	  erfiðast,	  þessi	  bið.	  Erfiðasti	   tíminn.	  Af	  því	  

maður	  var	  að	  leita	  sér	  hjálpar	  og	  leita	  réttar	  míns.	  En	  ég	  hafði	  engan	  rétt	  því	  
ég	  var	  ekki	  kona	  hans.	  

Elsa	   vissi	   í	   raun	   lítið	   um	   það	   hvað	  myndi	   taka	   við.	   Hún	   var	   ekki	   skráður	   aðstandandi	   í	  

kerfinu	  og	  átti	  því	  ekki	  rétt	  á	  neinni	  aðstoð.	  Á	  þessum	  tíma	  stóð	  hún	  alein	  og	  týnd	  og	  var	  
sífellt	  vísað	  á	  milli	  staða	  þar	  sem	  hún	  stóð	  að	  lokum	  uppi	  réttlaus	  vegna	  þess	  að	  hvergi	  var	  

að	  finna	  fordæmi	  í	  þeim	  aðstæðum	  sem	  hún	  stóð	  í.	  	  

Hildur	  og	  maður	  hennar	  slitu	  sambandinu	  um	  tíma	  þegar	   ljóst	  var	  að	  hann	  væri	  á	  

leið	  í	  fangelsi.	  Hann	  flutti	  úr	  íbúðinni	  sem	  þau	  voru	  með	  á	  leigu	  og	  Hildur	  vildi	  helst	  enda	  
sambandið	   alfarið.	   Það	   leið	   þó	   ekki	   langur	   tími	   þar	   til	   hann	   var	   fluttur	   aftur	   til	   þeirra	  

mæðgna	  og	   reyndu	  þau	   að	   vinna	   eins	   vel	   úr	   stöðunni	   og	  þau	   gátu.	  Hildur	   lýsti	   þessum	  

tíma	   sem	   löngum	   og	   ströngum.	   Þau	   höfðu	   bæði	   verið	   í	   neyslu	   og	   fjárhagurinn	   ekki	  
stöðugur	  og	  þess	  vegna	  fann	  hún	  fyrir	  ákveðnum	  létti	  þegar	  maður	  hennar	  hóf	  að	  lokum	  

afplánun:	  

Veistu,	  það	  var	  bara	  eiginlega	  bara	  gott	  þegar	  hann	   fór	   loksins	   inn,	  allt	   varð	  

betra.	   Skilurðu,	  hann	  var	  ekkert	   að	   vinna	  og	  þetta	   var	  bara	   já,	   það	   var	   allt	   í	  
ógeðslega	   miklu	   rugli.	   Við	   skulduðum	   fullt	   af	   peningum	   eða	   samt	   eiginlega	  

bara	  hann.	  Þegar	  hann	  var	   farinn	   inn	  þá	  varð	  ég	  alveg	  edrú	  og	   lífið	  var	  bara	  

miklu	  þægilegra.	  

Eftir	  að	  afplánun	  hófst	  hjá	  manni	  Hildar	  fluttist	  hún	  aftur	  um	  tíma	  í	  foreldrahús	  og	  náði	  að	  

koma	   betra	   skipulagi	   á	   líf	   sitt	   þrátt	   fyrir	   erfiðar	   aðstæður.	   Viðmælendur	   voru	   í	   raun	  

sammála	  um	  að	  afplánun	  hefði	  í	  rauninni	  hafist	  um	  leið	  og	  dómur	  féll	  í	  málum	  barnsfeðra	  

þeirra.	  Að	  bíða	  eftir	  því	  að	  afplánun	  gæti	  hafist	  og	  óvissan	  um	  hvað	  tæki	  við	  reyndist	  þeim	  

erfið.	  

4.3.2 Upplifun	  af	  heimsókn	  í	  fangelsi	  með	  börn	  

Allir	  voru	  viðmælendurnir	  sammála	  um	  að	  það	  að	  koma	  með	  barn	  í	  fangelsi	  væri	  verulega	  

erfitt	   og	   jafnvel	   átakanlegt.	   Þæe	   upplifðu	   heimsóknaraðstæður	   á	   mismunandi	   hátt	   en	  

voru	  sammála	  um	  að	  Litla-‐Hraun	  væri	  ekki	  staður	  fyrir	  börn.	  Viðmælendur	  voru	  jákvæðari	  
gagnvart	  heimsóknum	  í	  opin	  fangelsi	  og	  töldu	  aðstæður	  þar	  vera	  mun	  skárri	  kost.	  

Það	  leið	  ekki	  langur	  tími	  eftir	  að	  barnsfaðir	  Elsu	  hóf	  afplánun	  þar	  til	  hún	  fór	  í	  fyrstu	  

heimsóknina	  með	  son	  þeirra	  á	  Litla-‐Hraun:	  

Ég	  gleymi	  aldrei	  fyrstu	  sporunum	  sem	  ég	  labbaði	  þarna	  inn	  með	  barnið	  mitt	  í	  
fanginu	  fimm	  mánaða	  gamalt.	  Þetta	  var	  ógeðslega	  óþægileg	  tilfinning	  og,	  þú	  

veist,	   bara	   ofboðslega	   blendnar	   tilfinningar,	   maður	   fór	   fram	   og	   til	   baka	   og	  

hugsaði	  hvað	  maður	  var	  að	  gera.	  

Hér	   lýsir	   Elsa	   sinni	   fyrstu	   heimsókn	   í	   fangelsið.	   Þrátt	   fyrir	   óþægilega	   upplifun	   hélt	   hún	  

áfram	  að	  heimsækja	  barnsföður	  sinn	  nánast	  vikulega	  fyrsta	  árið.	  Elsu	  fannst	  mikilvægt	  að	  

þeir	   feðgar	   fengju	   að	   kynnast	   og	   reyndi	   að	   passa	   vel	   upp	   á	   það	   að	   viðhalda	   tengslum	  
þeirra	  á	  milli.	  Þegar	  sonur	  hennar	  varð	  eldri	  fóru	  að	  renna	  á	  hana	  tvær	  grímur	  og	  var	  hún	  

hrædd	  um	  að	  hann	  myndi	  þekkja	  sig	  innan	  veggja	  fangelsins:	  

Hann	  var	  farinn	  að	  þekkja	  Litla-‐Hraun	  og	  þegar	  við	  komum	  fyrir	  utan	  þá	  kallaði	  
hann	  alltaf	  pabbi.	  

Hún	  dró	  því	  úr	  heimsóknum	  en	  þegar	  hann	  var	  fluttur	  á	  Sogn	  upplifði	  hún	  aðstæður	  með	  
allt	  öðrum	  hætti.	  

Eftir	  það	  fór	  hann	  á	  Sogn	  og	  það	  var	  bara	  meira	  eins	  og	  að	  koma	  í	  heimsókn	  á	  

heimavist,	  þá	  fórum	  við	  bara	  inn	  í	  hans	  herbergi	  og	  þú	  veist,	  fullt	  af	  öðru	  fólki	  

og	   við	   gátum	   farið	   út.	   Þetta	   var	   bara	   eins	   og	   hann	   væri	   að	   leigja	   herbergi	   í	  

stórri	  blokk.	  Það	  voru	  bara	  allt	  aðrar	  aðstæður	  og	  miklu	  miklu	  betra.	  

Elsu	  fannst	  mun	  auðveldara	  að	  koma	  með	  barn	  inn	  í	  opið	  fangelsi	  og	  hafði	  á	  því	  orð	  að	  allt	  

væri	   frjálslegra	  og	  mun	  heimilislegra.	  María	  hafði	  sömu	  sögu	  að	  segja	  og	  fór	  hún	  aðeins	  

einu	  sinni	  með	  yngsta	  barn	  sitt	  inn	  á	  Litla-‐Hraun	  enda	  átti	  hún	  afar	  slæmar	  minningar	  af	  
þeim	  stað	  sem	  barn:	  	  

En	  annars	  bannaði	  ég	  það	  bara	  alfarið	  að	  þau	  fengju	  að	  fara	  þarna	  austur.	  Það	  

er	  ekkert	  inni	  á	  Litla-‐Hrauni	  fyrir	  börn.	  Þessir	  tveir	  tímar	  sem	  maður	  fær	  þarna	  

inni	  með	  þeim	  er	  enginn	  tími.	  Hvorki	   fyrir	  maka,	  börn	  eða	  fanga.	  Einu	  sinni	   í	  

viku,	  tvo	  tíma	  í	  senn,	  þetta	  meikar	  engan	  sens.	  

María	   taldi	  að	  þessi	   tími	   sem	  skammtaður	  væri	   til	   vikulegra	  heimsókna	  væri	  hvorki	  nóg	  

fyrir	  barnið	  né	  fangann	  til	  þess	  að	  geta	  átt	  eðlileg	  og	  innihaldsrík	  samskipti.	  Hún	  gat	  auk	  

þess	  ekki	  hugsað	  sér	  að	  fara	  með	  börnin	  sín	  inn	  í	  þetta	  umhverfi	  sem	  ásótti	  hana	  frá	  því	  
hún	  var	  barn.	  	  

Þegar	  ég	  fór	  svo	  að	  heimsækja	  manninn	  minn	  þegar	  hann	  sat	  þarna	  inni,	  um	  

leið	  og	  ég	  labbaði	  inn	  þá	  kom	  bara	  flashbackið	  allt	  til	  baka.	  Ég	  fékk	  svo	  mikla	  
innilokunarkennd	  og	  sagði	  við	  hann,	  ég	  get	  ekki	  komið	  hingað.	  Hann	  var	  þarna	  

í	  einhverja	  mánuði	  og	  ég	  gat	  bara	  ekki	  farið	  til	  hans.	  Það	  var	  bara	  ekki	  hægt	  og	  

alltaf	   þegar	   hann	   spurði	  mig	   af	   hverju;	   þetta	   er	   of	  mikið	   að	   tilfinningum,	   of	  
mikið	  af	  slæmum	  minningum.	  Þetta	  er	  bara	  svona	  staður	  sem	  ég	  myndi	  ekki	  

fara	  á	  með	  börnin	  mín.	  

Minningar	  Maríu	  af	   Litla-‐Hrauni	  höfðu	  sitt	  að	  segja	  þegar	  kom	  að	  því	  að	  nefna	  ástæður	  
þess	  að	  hún	  fjarlægðist	  maka	  sinn.	  Þessar	  sterku	  hugsanir	  og	  endurupplifanir	  komu	  í	  veg	  

fyrir	   að	  hún	   gæti	   hugsað	   sér	   að	  nýta	   tímann	   sem	  þau	   áttu	   rétt	   á	   saman.	  María	   er	   ekki	  

hrifin	  af	  Litla-‐Hrauni	  en	  segir	  að	  opnu	  úrræðin	  líkt	  og	  Sogn	  og	  Kvíabryggja	  séu	  allt	  annar	  
veruleiki.	  Þar	  sé	  allt	  opið	  og	  öðruvísi	  andrúmsloft	  einkenni	  staðina,	  eins	  séu	  þar	  mun	  betri	  

aðstæður	  fyrir	  börn	  sem	  koma	  og	  heimsækja	  foreldra	  sína.	  

Hildur	  hefur	  aðeins	  reynslu	  af	  því	  að	  heimsækja	  mann	  sinn	  á	  Litla-‐Hraun.	  Hún	  lýsir	  
aðstæðum	  ágætlega	  en	  líður	  samt	  aldrei	  vel	  þegar	  hún	  kemur	  þangað	  með	  dóttur	  þeirra:	  

Þetta	  er	  ekkert	  eins	  og	  í	  bíómyndum,	  ég	  bjóst	  alveg	  við	  verri	  aðstæðum	  þegar	  
ég	  kom	  þangað	  fyrst.	  En	  samt	  eitthvað	  óþægilegt	  og	  creepy.	  

Viðmælendur	  vildu	  allir	  sjá	  betri	  aðstöðu	  fyrir	  heimsóknir	  til	  ástvina	  sinna.	  Einnig	  nefndu	  

þær	  að	  heimsóknartíminn	  væri	   stuttur	  og	   tveimur	  af	   viðmælendunum	   fannst	  óþægilegt	  
að	   ganga	   í	   gegnum	   leitina	   sem	   krafist	   er	   þegar	   komið	   er	   á	   Litla-‐Hraun.	   Tveir	   af	  

viðmælendum	  höfðu	  starfsfólkið	  einnig	  á	  orði	  og	  sögðu	  að	  það	  væri	  afar	  misjafnt	  hvernig	  

tekið	  væri	  á	  móti	  fólki	  þegar	  það	  kæmi	  í	  heimsókn	  til	  ástvina	  sinna.	  	  

	  



42	  

4.3.3 Falin	  afplánun	  fyrir	  börnum	  

Í	  viðtölunum	  kom	  fram	  að	  algengt	  væri	  að	  afplánunin	  væri	  falin	  fyrir	  börnunum.	  Þetta	  var	  

ekki	  algilt	  en	  átti	   sérstaklega	  við	  um	  þau	  sem	  yngri	   voru.	  Viðmælendurnir	   töldu	  að	  þær	  

væru	  að	  einhverju	  leyti	  að	  vernda	  börn	  sín	  með	  því	  að	  halda	  sannleikanum	  frá	  þeim	  auk	  
þess	   sem	  mæðrum	   fannst	   börnin	   ekki	   hafa	   nægilegan	   þroska	   eða	   skilning	   á	   aðstæðum	  

sökum	  þess	  hve	  þau	  voru	  ung.	  María	  sagði	  aðeins	  eldri	  börnum	  sínum	  sannleikann	  þegar	  

faðir	  þeirra	  hóf	  afplánun.	  Yngri	  börnin	  héldu	  að	  faðir	  þeirra	  væri	  að	  vinna	  á	  öðrum	  stað	  og	  

kipptu	   sér	   ekkert	   upp	   við	   það.	   María	   og	   maður	   hennar	   komu	   sér	   saman	   um	   þetta	  

fyrirkomulag	  og	  vildi	  hún	  ekki	  að	  börn	  sín	  þyrftu	  að	  upplifa	  það	  sama	  og	  hún	  sjálf	  gekk	  í	  

gegnum	  þegar	  hún	  var	  barn.	  María	  fór	  einnig	  í	  heimsókn	  til	  föður	  síns	  með	  börnin	  og	  taldi	  

hún	   það	   betra	   fyrir	   alla	   að	   hafa	   sama	   fyrirkomulag	   þar	   á	   og	   segja	   þeim	   að	   afi	   væri	   í	  
sveitinni:	  

Eins	  og	  bara	  börnin	  mín,	  þau	  muna	  bara	  eftir	  að	  hafa	  farið	  til	  afa	  í	  sveitina.	  Þau	  

vita	  ekkert	  að	  þetta	  sé	  fangelsi	  eins	  og	  ég	  lendi	  í	  því	  að	  muna	  eftir	  Litla-‐Hrauni.	  

Þar	   sem	  María	  þekkir	   af	  eigin	   reynslu	  hvað	  það	  þýðir	   að	  vera	  barn	   fanga	  þá	   reynir	  hún	  
eftir	  bestu	  getu	  að	  vernda	  sín	  eigin	  börn	  fyrir	  því	  að	  þurfa	  ekki	  að	  upplifa	  það	  sama	  og	  hún	  

gerði.	  

Dóttir	   Hildar	   er	   á	   leikskólaaldri	   og	   fer	   reglulega	   í	   heimsókn	   til	   föður	   síns	   á	   Litla-‐

Hraun.	  Hún	  veit	  að	  þarna	  býr	  pabbi	  hennar	  með	  fleiri	  mönnum	  en	  að	  sögn	  Hildar	  hefur	  
hún	  ekki	  pælt	  mikið	  í	  því	  af	  hverju	  hann	  sé	  þarna.	  Hildur	  gerir	  ráð	  fyrir	  því	  að	  segja	  henni	  
bráðlega	  sannleikann	  og	  að	  betra	  sé	  að	  sú	  vitneskja	  komi	  frá	  henni	  en	  að	  hún	  heyri	  þetta	  

frá	  öðrum.	  

Ég	   veit	   alveg	   að	   ég	   þarf	   að	   segja	   henni	   þetta	   á	   endanum.	  Hún	   fer	   að	   verða	  

nógu	   stór	   bráðum	   til	   þess	   að	   geta	   séð	   þetta	   sjálf	   og	   þá	   vil	   ég	   vera	   búin	   að	  
útskýra,	  skilurðu,	  af	  hverju	  hann	  er	   í	   fangelsi.	  Hún	  veit	  alveg	  hvað	  fangelsi	  er	  

en	  bara	  úr	  teiknimyndum	  og	  svoleiðis.	  

Hildur	   telur	  dóttur	  sína	  vera	  á	  mörkum	  þess	  að	  meðtaka	  sannleikann	  og	  á	  sama	  hátt	  er	  
María	  að	  reyna	  að	  hlífa	  dóttur	  sinni.	  Elsa	  hefur	  sömu	  sögu	  að	  segja.	  Sonur	  hennar	  veit	  ekki	  

að	  faðir	  hans	  sat	   í	   fangelsi	  þrátt	  fyrir	  að	  hafa	  verið	   í	  góðum	  tengslum	  við	  hann	  meðan	  á	  

afplánun	  stóð.	  Elsa	  telur	  hann	  ekki	  vera	  orðinn	  nógu	  þroskaðan	  til	  þess	  að	  skilja	  aðstæður	  

en	   hefur	   verið	   að	   afla	   sér	   upplýsinga	   og	   faglegrar	   aðstoðar	   til	   þess	   að	   segja	   honum	  
sannleikann:	  

Ég	  er	  svona	  að	  reyna	  að	  treina	  þetta	  því	  mér	  finnst	  hann	  ekki	  hafa	  ennþá	  þann	  

skilning	  til	  að	  geta	  tekið	  við	  svona	  leyndarmáli.	  Þó	  maður	  vilji	  ekkert	  að	  þetta	  

sé	  brjálað	   leyndarmál,	  mér	   finnst	  allt	   í	   lagi	  að	  segja	   fólki	   frá	  þessu	  en	  maður	  

veit	   aldrei	   hvenær,	   af	   því	   börn	   geta	   verið	   vond.	   Eða	  þú	   veist,	   ef	   að	  hann	  er	  

farinn	  að	  tala	  um	  þetta	  við	  alla	  þá,	  þetta	  er	  samt	  þannig	  leyndarmál	  að	  þú	  ert	  
ekkert	   bara	   að	   garga	   þetta	   á	   torgum.	   Þannig,	   þú	   veist,	   ég	  mun	   þurfa	   að	   fá	  

hjálp	  og	  ég	  mun,	  ég	  vil	  líka	  fá	  einhvern	  til	  þess	  að	  hjálpa	  mér	  að	  meta	  hvenær	  

hann	  er	  tilbúinn	  en	  það	  sem	  ég	  hef	  mestar	  áhyggjur	  af	  er	  að	  þangað	  til	  ég	  get	  
sagt	  honum	  það	  er	  að	  hann	   fari	  að	  heyra	  það	  einhvers	   staðar	  annars	   staðar	  

frá.	  

Elsa	  er	  hrædd	  um	  að	  sonur	  hennar	  muni	  þurfa	  að	  líða	  fyrir	  brot	  föður	  síns	  á	  einhvern	  hátt.	  
Hún	  er	  hrædd	  um	  að	  hann	  verði	   fyrir	  aðkasti	  og	   jafnvel	  einelti	  og	  þess	  vegna	  vill	  hún	  fá	  

utanaðkomandi	  aðstoð	  til	  þess	  að	  geta	  útskýrt	  þetta	  sem	  best	  fyrir	  syni	  sínum.	  

Það	  kom	  sterkt	  fram	  hjá	  viðmælendum	  að	  þeim	  þætti	  mikilvægt	  að	  vernda	  börn	  sín	  fyrir	  
mögulegum	  fordómum	  og	  stimplunum	  og	  kysu	  þess	  vegna	  að	  bíða	  með	  að	  segja	  þeim	  

sannleikann.	  Einnig	  töldu	  þær	  börnin	  ekki	  vera	  nægilega	  þroskuð	  til	  að	  meðtaka	  

frásögnina	  á	  réttan	  hátt.	  Það	  er	  flókið	  að	  útskýra	  fangelsun	  fyrir	  börnum	  og	  hvers	  vegna	  
einstaklingar	  sem	  eru	  þeim	  nánir	  þurfa	  að	  afplána	  dóma	  sína.	  Allir	  voru	  viðmælendur	  þó	  

sammála	  um	  að	  börnin	  fengju	  að	  heyra	  sannleikann	  að	  lokum,	  þegar	  það	  væri	  tímabært.	  

	  

4.3.4 Fjölmiðlar	  og	  brennimerking	  

Að	  mörgu	   leyti	  voru	  viðmælendur	  að	  fela	  afplánunina	  fyrir	  börnum	  sínum	  vegna	  þeirrar	  

stimplunar	   og	   brennimerkingar	   sem	   fangar	   og	   aðstandendur	   þeirra	   verða	   fyrir	   af	   hálfu	  

samfélagsins.	   Viðmælendur	   höfðu	   allir	   reynslu	   af	   fordómum	   úr	   ýmsum	   áttum	   vegna	  
tengsla	  sinna.	  Viðmælendur	  nefndu	   fjölmiðla	  og	  þann	  óþægilega	  veruleika	  að	  dómar	  og	  

fréttir	  koma	  upp	  þegar	  leitað	  er	  eftir	  viðkomandi	  aðilum	  með	  rafrænum	  hætti.	  Þær	  töldu	  

þetta	  vera	  þeim	  og	  börnum	  sínum	  í	  óhag	  og	  ætti	  eftir	  að	  hafa	  slæmar	  afleiðingar.	  

Það	  sem	  mér	  finnst	  kannski	  verst	  að	  þegar	  hún	  fer	  að	  googla	  mig	  eða	  pabba	  

sinn	   þá	   koma	   upp	   einhverjar	   fréttir	   sem	   ég	   vil	   ekki	   að	   hún	   sjái.	   Ég	   hef	   oft	  

hugsað	  þetta	  og	  ímyndað	  mér	  hana	  með	  vinkonum	  sínum	  og	  svona,	  allir	  bara	  
vita	   hvað	  hann	   gerði	   og	   það	   er	   bara	   ógeðslega	   vond	   tilfinning,	   ég	   fæ	  bara	   í	  

magann	  en	  samt	  ekkert	  sem	  maður	  getur	  gert.	  

Hér	   lýsir	   Hildur	   vangaveltum	   sínum	   þegar	   hún	   hugsar	   um	   framtíðina.	   Það	   er	   ýmislegt	   í	  

fortíð	  þeirra	  sem	  hún	  kýs	  að	  halda	  frá	  dóttir	  sinni	  en	  gerir	  sér	  grein	  fyrir	  því	  að	  sennilega	  

muni	   það	   ekki	   takast.	   Hún	   talar	   um	   að	   dóttir	   hennar	   eigi	   sennilega	   eftir	   að	   líða	   fyrir	  

hegðun	  foreldra	  sinna	  og	  vill	  ekki	  að	  það	  verði	  eitthvað	  sem	  hún	  verði	  dæmd	  fyrir	  seinna	  

meir.	  

Elsa	  hræðist	  líka	  Internetið	  og	  að	  sonur	  hennar	  þurfi	  jafnvel	  að	  upplifa	  skömm	  og	  

vanlíðan	   seinna	   meir	   þegar	   hann	   er	   orðinn	   eldri.	   Þegar	   rætt	   var	   um	   nafn-‐	   og	  

myndbirtingar	  í	  fjölmiðlum	  og	  á	  rafrænum	  síðum	  telur	  hún	  að	  það	  komi	  til	  með	  að	  ógna	  
barni	  hennar	  og	  er	  virkilega	  reið	  yfir	  því	  að	  fjölmiðlamenn	  og	  aðrir	  hugsi	  ekki	  lengra.	  

María	  segir	  fjölmiðlamenn	  og	  aðra	  í	  samfélaginu	  þurfa	  að	  huga	  að	  afleiðingu	  gerða	  

sinna.	  Hún	  og	  fjölskylda	  hennar	  hafa	  í	  gegnum	  tíðina	  verið	  dæmd	  af	  hinum	  ýmsu	  aðilum	  
fyrir	  þá	  sök	  að	  vera	  ættingjar	  manns	  sem	  sat	  inni:	  

Mér	  líður	  oft	  eins	  og	  ég	  hafi	  gert	  eitthvað	  af	  mér.	  Dómstólar	  götunnar	  eru	  oft	  

miklu	   verri	   en	   hinir.	   Fjölmiðlar	   líka,	   þeir	   þurfa	   að	   passa	   sig	   hvað	   þeir	   skrifa,	  
þetta	   fólk	   á	  börn	  og	  aðstandendur. [...]	   hann	  var	  bara	   tólf	   ára	  þá	  og	   las	  um	  

þetta	  fyrst	  í	  DV.	  Það	  var	  bara	  risamynd	  af	  honum,	  þetta	  var	  þegar	  blöðin	  voru	  

bara	  úti	  í	  sjoppu	  út	  um	  allt,	  þarna	  er	  hann	  bara	  að	  labba	  heim	  úr	  skólanum	  og	  
sér	  þetta.	  Þetta	  var	  rosalega	  mikið	  áfall	  fyrir	  hann.	  

Hér	  lýsir	  María	  því	  hvernig	  náinn	  fjölskyldumeðlimur	  á	  barnsaldri	  kemst	  að	  afbrotum	  sem	  
tengdust	  föður	  hennar.	  María	  hefur	  einnig	  verið	  áreitt	  af	  blaðamönnum	  sem	  reyna	  að	  fá	  
hana	  til	  þess	  að	  koma	  fram	  og	  segja	  sögu	  ástvina	  sinna	  en	  hún	  hefur	  engan	  áhuga	  á	  því	  að	  

deila	  reynslu	  sinni	  í	  fjölmiðlum.	  Þetta	  eru	  nógu	  flókin	  og	  erfið	  mál	  sem	  almenningi	  kemur	  
ekki	   við.	  María	   upplifði	   jafnframt	  mikla	   fordóma	   á	   þeim	   stað	   sem	   þau	   bjuggu	   á	   þegar	  
maðurinn	   hennar	   fór	   í	   afplánun.	   Samfélagið	   útskúfaði	   henni	   og	   það	   bitnaði	   einnig	   á	  

börnum	  hennar:	  

Þar	  sem	  við	  bjuggum	  þá	  var	  rosalega	  dómhart	  fólk,	  ég	  var	  bara	  litin	  hornauga	  

og	  börnin	  mín	  líka.	  Bara	  um	  leið	  og	  hann	  var	  farinn	  inn	  fann	  ég	  fyrir	  þessu,	  fólk	  

talaði	   ekki	   við	   mig,	   mér	   var	   eytt	   út	   af	   Facebook,	   ég	   var	   útilokuð	   úr	  
mömmuhópum	  og	  ég	  hugsaði	  oft,	  hvað	  gerði	  ég.	  

Þessi	  útilokun	  tók	  mjög	  á	  Maríu	  og	  fjölskyldu	  hennar	  og	  að	  lokum	  sá	  hún	  að	  það	  eina	  rétta	  

í	  stöðunni	  væri	  að	  pakka	  saman	  og	  flytja	  í	  burtu	  með	  börnin.	  Þau	  gætu	  ekki	  lifað	  áfram	  í	  
samfélagi	   sem	   var	   búið	   að	   mála	   þau	   út	   í	   horn	   og	   stimpla	   sem	   annars	   flokks	   borgara.	  

Aðstandendur	   fanga	   finna	   fyrir	  miklum	  fordómum	  frá	  samfélaginu	  eins	  og	  viðmælendur	  

greindu	  frá.	  Með	  nútímatækni	  getur	  hver	  sem	  er	  nálgast	  upplýsingar	  sem	  varða	  dóma	  og	  

fréttir	  um	  einstaklinga	  í	  afplánun	  og	  tók	  nafngreining	  í	  fjölmiðlum	  og	  á	  Internetinu	  mjög	  á	  

viðmælendur.	  	  

4.3.5 Fjárhagserfiðleikar	  og	  auknar	  byrgðar	  

Tekjumissir	   og	   fjárhagserfiðleikar	   komu	   sterkt	   fram	   í	   viðtölunum	   við	   mæðurnar	   þrjár.	  

María	  og	  Hildur	  voru	  allt	   í	   einu	  orðnar	  einar	  um	  að	  draga	  björg	   í	  bú	  og	  búnar	  að	  missa	  

aðra	   fyrirvinnu	   heimilisins.	   Elsa	   var	   í	   flókinni	   stöðu	   þar	   sem	   hún	   var	   ekki	   í	   formlegu	  

sambandi	  við	  barnsföður	  sinn	  og	  hafði	  þar	  af	  leiðandi	  engin	  réttindi	  í	  kerfinu.	  En	  það	  voru	  

ekki	   bara	   fjárhagserfiðleikar	   á	   herðum	  þeirra	   heldur	   urðu	   þær	   allt	   í	   einu	   að	   sjá	   um	   allt	  

einar	  svo	  sem	  heimilisstörf	  og	  uppeldi	  án	  aðstoðar	  maka.	  Elsa	  minnist	  þessara	  tíma	  sem	  

erfiðum	  kafla	  í	  lífinu:	  

Eins	  þegar	  hann	  var	   farinn	   inn	  og	  ég	  var	  atvinnulaus	  eftir	   fæðingarorlofið	  og	  
var	   að	   leita	   til	   félagsþjónustunnar.	   Ég	   átti	   engan	   rétt	   vegna	   þess	   að	   mín	  

fjölskylda	  var	  ekki	  í	  neinum	  vandræðum.	  Ég	  átti	  þá	  bara	  að	  lifa	  á	  mömmu	  eða	  
einhverjum,	  skilur	  þú.	  Það	  var	  ekki	  gert	  ráð	  fyrir	  því	  að	  ég	  gæti	  verið	  sjálfstæð.	  
Þetta	  var	  eins	  og	  að	  vera	  ein	  með	  barn.	  Það	  var	  enginn	  faðir	  til	  þess	  að,	  til	  þess	  

að	   styðjast	   við	   á	   nokkurn	   hátt.	   Og	   þannig,	   ég	   fékk	   enga	   hjálp	   af	   því	   að	   ég	  
skoraði	  ekki	  nógu	  mörg	  stig	  í	  vandræðaleika.	  

Staða	   Elsu	   var	   ansi	   flókin.	   Hún	   leitaði	   réttar	   síns	   á	   ýmsum	   stöðum,	   varðandi	  

fjárhagsaðstoð	  og	  lengra	  fæðingarorlof,	  en	  kom	  alls	  staðar	  að	  lokuðum	  dyrum.	  Sem	  betur	  

fer	  átti	  hún	  góða	  að	  en	  fullorðin	  manneskja	  vill	  geta	  séð	  um	  sig	  og	  börn	  sín	  sjálf.	  

Hildur	   og	   María	   fundu	   fyrir	   mikilli	   tekjuskerðingu	   þegar	   menn	   þeirra	   sátu	   inni.	  

Þetta	  bitnaði	  mjög	  á	  fjölskyldulífinu	  og	  það	  þurfti	  alls	  staðar	  að	  skera	  niður.	  Hildur	  flutti	  

aftur	  heim	  til	  foreldra	  sinna	  með	  barn	  sitt	  og	  náði	  þannig	  að	  láta	  enda	  ná	  saman.	  Hún	  fékk	  
einnig	  aðstoð	  í	  foreldrahúsum	  við	  uppeldi	  dóttur	  sinnar,	  pössun	  og	  ýmislegt	  fleira.	  Þó	  að	  

Hildur	  hafi	  að	  vissu	   leyti	   fundið	   fyrir	  ákveðnum	  létti	  þegar	  maki	  hennar	  hóf	  afplánun	  þá	  

upplifði	  hún	  samt	  sem	  áður	  erfiðleika	  og	  miklar	  breytingar	  á	  sínu	  daglega	  lífi.	  

María	   fann	   fyrir	   töluvert	   auknu	   álagi	   þegar	  maður	   hennar	   hóf	   afplánun.	   Þau	   ráku	  

stórt	   heimili	   og	   voru	   meðal	   annars	   með	   langveikt	   barn.	   Þegar	   María	   var	   spurð	   út	   í	  

breytingar	  á	  fjárhag	  þeirra	  svaraði	  hún:	  

Hann	   var	   aðalfyrirvinnan	   á	   heimilinu	   áður	   en	   hann	   fór	   inn.	   Ég	  mátti	   ekkert	  

vinna	  og	  fór	  bara	  á	  féló	  og	  þurfti	  bara	  að	  gjöra	  svo	  vel	  að,	   já,	  þetta	  var	  bara	  
peningurinn	  á	   viku,	  5000	  krónur	  á	   viku	   sem	  við	  máttum	  eyða.	  Þetta	   var	   líka	  

ennþá	  erfiðara	  upp	  á	  heimsóknir	  að	  gera.	  Maður	  komst	  ekkert	  alltaf.	  Þetta	  var	  

farið	  að	  vera	  þannig	  að	  við	  hittumst	  kannski	  einu	  sinni	  eða	  tvisvar	  í	  mánuði	  ef	  

við	   vorum	  heppin.	   Líka	   að	   ferðast	  með	   tvö	   lítil	   börn	   þessa	   leið	   fyrir	   tveggja	  

tíma	  heimsókn,	  þetta	  var	  bara	  geðveiki.	  

Fjárhagurinn	  kom	  þess	  vegna	  að	  hluta	  til	  í	  veg	  fyrir	  að	  María	  gæti	  viðhaldið	  tengslum	  við	  
mann	  sinn.	  Hún	  hafði	  ekki	  efni	  á	  að	  komast	  til	  hans	  eins	  oft	  og	  hún	  vildi	  og	  þurfti	  að	  velta	  

hverri	  krónu	  fyrir	  sér	  sem	  hún	  eyddi.	  

Þær	  María,	  Hildur	  og	  Elsa	  telja	  allar	  að	  fjárhagsaðstoð	  aðstandanda	  sé	  eitthvað	  sem	  
þurfi	  að	  skoða	  betur.	  Það	  var	  kippt	  undan	  þeim	  fótunum	  að	  vissu	  leyti	  og	  þær	  höfðu	  í	  fá	  

hús	  að	  venda	  eftir	  aðstoð.	  

	  

4.4 Sýn	  og	  reynsla	  fagaðila	  

Í	   þessum	   kafla	   verður	   gerð	   grein	   fyrir	   sýn	   og	   þekkingu	   fagaðila	   sem	   starfa	   hjá	  

Fangelsismálastofnun.	  Hér	  er	  um	  að	  ræða	  einstaklinga,	  prest	  og	  félagsráðgjafa,	  sem	  hafa	  

mikla	  reynslu	  af	  því	  að	  vinna	  með	  föngum	  og	  aðstandendum	  þeirra.	  	  

4.4.1 Úrræði	  í	  boði	  til	  stuðnings	  börnum	  og	  fjölskyldum	  fanga	  

Þegar	   fagaðilar	   voru	   spurðir	   út	   í	   fjárhagslegan	   og	   sálrænan	   stuðning	   til	   aðstandenda	  

svöruðu	  þeir	  því	  að	  það	  væri	  ýmislegt	  í	  boði	  en	  að	  aðstandendur	  þyrftu	  fyrst	  og	  fremst	  að	  
leita	  eftir	  því	  sjálfir.	  Hvað	  varðar	  fjárhagslegan	  stuðning	  þá	  vísa	  þau	  aðstandendum	  áfram	  

til	   félagsþjónustunnar	  og	  einnig	  er	  eitthvað	  um	  að	  þeir	   sæki	  aðstoð	   til	  Hjálparstofnunar	  

kirkjunnar	   eða	   Fjölskylduhjálpar.	   Jafnframt	   kom	   fram	   að	   fangarnir	   sjálfir	   höfðu	   jafnvel	  
samband	   við	   einhvern	   innan	   Fangelsismálastofnunar	   og	   lýstu	   sjálfir	   yfir	   áhyggjum	   af	  

fjárhagserfiðleikum	  fjölskyldunnar	  og	  væri	  þá	  reynt	  að	  leiðbeina	  þeim	  áfram.	  

Hægt	  er	  að	  leita	  eftir	  stuðningi	  hjá	  presti	  Fangelsismálastofnunar	  sem	  býr	  yfir	  mikilli	  

reynslu	  af	  að	  starfa	  og	  leiðbeina	  aðstandendum:	  

Með	   tilfinningalegan	   stuðning.	   Það	   er	   enginn	   sem	   kemur	   að	   fyrra	   bragði.	  

Enginn	  sem	  hefur	   samband.	  Þú	  getur	  haft	   samband	  og	  ég	  náttúrlega	  er	   í	  þó	  

nokkru	  sambandi	  við	  aðstandendur	  fanga	  sem	  geta	  verið	  foreldrar,	  systkini	  og	  

makar	   og	   það	   má	   alveg	   segja	   að	   það	   sé	   einhvers	   konar	   tilfinningalegur	  

stuðningur	  þar	  sem	  við	  ræðum	  málin	  aftur	  á	  bak	  og	  áfram	  en	  niðurstaðan	  úr	  

báðum	  þessum	  þáttum	  er	  að	  viðkomandi	  verður	  að	  leita	  sjálfur	  eftir	  aðstoð.	  

Félagsráðgjafinn	  nefndi	  einnig	  að	  þau	  bjóða	  upp	  á	  viðtöl	  við	  þá	  aðstandendur	  sem	   leita	  

eftir	  því	  og	  er	  tilgangurinn	  þá	  fyrst	  og	  fremst	  að	  útskýra	  fyrir	  þeim	  aðstæður	  og	  hvað	  tekur	  

við	  þegar	  einstaklingur	  er	  kominn	  í	  afplánun:	  

Það	   eru	   alveg	   dæmi	   um	   að	   það	   séu	   svona	   fræðsluviðtöl	   eða	   í	   rauninni	  

upplýsingaviðtöl	  og	  líka	  bara	  svona	  að	  heyra	  í	  barninu	  eða	  aðstandandanum.	  

Þegar	  spurt	  var	  út	  í	  sálfræðiþjónustu	  til	  barna	  var	  svarið:	  	  

Í	   rauninni	  ekki	  svona	  meðferð.	  Það	  eru	  alveg	  einhver	  svona	  viðtöl	  til	  þess	  að	  

upplýsa	   um	   stöðuna	   og	   svona	   kannski	  minnka	   sjokkið	   eða	   fræða	   um	  þessar	  
aðstæður,	   bara	   svona	   almennar	   upplýsingar	   en	   svona	  meðferð	   vegna	   kvíða	  

eða	   þunglyndis	   fyrir	   börnin,	   við	   myndum	   koma	   því	   þá	   frekar	   í	   farveg	   hjá	  

sveitarfélaginu	  eða	  barnavernd	  jafnvel	  ef	  málefnið	  ætti	  heima	  þar	  inni	  á	  borði.	  

Aðstandendur	   þurfa	   því	   alltaf	   sjálfir	   að	   leita	   eftir	   þeirri	   þjónustu	   sem	   í	   boði	   er	   hjá	  

Fangelsismálastofnun	   og	   fá	   þá	   leiðbeiningar	   um	   hvert	   sé	  æskilegast	   að	   leita	   næst	   eftir	  

frekari	  aðstoð.	  

Jafnframt	   var	   spurt	   út	   í	   samstarf	   Fangelsismálastofnunar	   við	  menntakerfið,	   til	   að	  

mynda	   við	   skólasálfræðinga	   eða	   námsráðgjafa	   þar	   sem	   þessir	   einstaklingar	   gætu	  

mögulega	  veitt	  börnum	  fanga	  stuðning	  sem	  þau	  þarfnast.	  Félagsráðgjafinn	  svaraði:	  

Nei	   ekkert	   í	   tengslum	   við	   skóla	   barnanna.	   Ef	   það	   væru	   einhver	   vandræði	   í	  

skóla	  þá	  myndum	  við	  í	  raun	  leiðbeina	  til	  sveitarfélagsins.	  Ég	  veit	  til	  dæmis	  að	  
Reykjavíkurborg	  er	  í	  miklu	  samstarfi	  við	  skólana	  og	  tengiliði	  sem	  sitja	  fundi	  og	  
við	  vísum	  þá	  kannski	  frekar	  í	  það,	  þann	  stuðning.	  

Ekkert	  slíkt	  samstarf	  er	  á	  milli	  kerfa	  en	  ef	  óskað	  væri	  eftir	  aðstoð	  til	  Fangelsismálastofn-‐
unar	  þá	  væri	  möguleiki	  að	  útvega	  fræðsluviðtal	  eða	  koma	  á	  fundi.	  Út	  frá	  þessu	  svari	  var	  

spurt	  út	  í	  hegðunarvandamál	  og	  úrræði	  og	  félagsráðgjafinn	  svaraði:	  

...	   en	   ef	   það	   væri	   svoleiðis,	   einhver	   námsvandi	   eða	   hegðunarvandi	   í	   skóla,	  
vanlíðan	  eða	  hegðun	  sem	  bæri	  þess	  merki	  og	  það	  tengdist	  kannski	  áhyggjum	  

af	  foreldri	  sem	  væri	  í	  fangelsi	  þá	  væri	  alveg	  inni	  í	  myndinni	  að	  við	  kæmum	  inn	  í	  

og	  færum	  svolítið	  inn	  í	  hvaða	  aðstæður	  eru	  þetta,	  það	  er	  ekkert	  að	  óttast	  um	  
foreldri	   þitt	   og	   kannski	  miðla	  málum	   um	   heimsókn	   eða,	   þú	   skilur,	   koma	   þá	  

með	  þann	  vinkil	  inn	  en	  við	  tækjum	  ekki	  yfir	  einhverja	  meðferð.	  

Í	   viðtölunum	  var	   rætt	   um	  aðstæður	   til	   heimsókna	   í	   fangelsi.	   Fagaðilarnir	   voru	   sammála	  

um	   að	   fangelsi	   hér	   á	   landi	   væru	   ekki	   barnvænn	   staður	   og	   aðstandendum	   gæti	   jafnvel	  

stafað	   ógn	   af	   því	   að	   koma	   inn	   í	   slíkar	   byggingar	   og	   það	   gæti	   kallað	   fram	   óþægilegar	  

minningar.	   Samt	   sem	  áður	   er	   reynt	   að	   gera	   allt	   sem	  hægt	   er	   til	   að	   gera	   aðstæður	   sem	  

bestar	  til	  heimsóknar	  og	  með	  því	  tækist	  að	  viðhalda	  tengslunum	  að	  einhverju	  leyti.	  	  

Ef	  fangi	  á	  börn	  þá	  er	  það	  opið	  fyrir	  börnin.	  Þau	  mega	  heimsækja	  foreldra	  sína	  

og	  það	  er	  heimsóknaraðstaða	  í	  fangelsum	  þó	  hún	  sé	  misjöfn.	  Til	  dæmis	  eins	  og	  

á	  Litla-‐Hrauni	  þá	  er	  aðstaða	  á	  fangelsislóðinni	  í	  þar	  til	  gerðu	  húsnæði.	  Annars	  
bara	  í	  heimsóknarálmunni.	  Aðstaðan	  er	  ekki	  góð	  í	  Kópavogsfangelsinu	  þar	  sem	  

heimsóknir	   fara	   fram	   í	  herbergi	  og	  ekki	   í	  Hegningarhúsinu.	  Aðstæðurnar	  eru	  

betri	  í	  þessum	  opnum	  fangelsum,	  bæði	  á	  Kvíabryggju	  og	  Sogni	  þar	  sem	  allt	  er	  
opið.	  Þá	  hefur	   fólk	  bara	  allt	   svæðið.	  Þannig	  að	  almennt	  er	  greiðari	  aðgangur	  

að	  heimsóknum	  barna	  til	  foreldra	  sinna.	  

Presturinn	   er	   hér	   sammála	   öðrum	   viðmælendum	   í	   rannsókninni	   að	   opnu	   fangelsin	   séu	  
mun	  betri	  kostur	  fyrir	  börn	  til	  að	  heimsækja	  foreldra	  sína.	  Félagsráðgjafinn	  nefndi	  einnig	  

að	   fangar	  sem	  ættu	   í	  góðum	  tengslum	  við	   fjölskyldur	  sínar	   tækju	  það	  gjarnan	  fram	  sem	  

rök	  fyrir	  því	  að	  fá	  að	  afplána	  í	  opnum	  fangelsum.	  

Þegar	  félagsráðgjafinn	  var	  spurður	  út	  í	  hvaða	  úrræði	  væru	  í	  boði	  fyrir	  fjölskyldur	  til	  

þess	  að	  viðhalda	  tengslum	  meðan	  á	  afplánun	  stæði	  nefndi	  hún	  helst	  heimsóknarúrræðin:	  

Það	  er	   í	  rauninni	  kannski	  helst	  að	  huga	  að	  aðstöðunni	  og	  það	  er	  komin	  mjög	  
góð	   aðstaða	   eins	   og	   inni	   á	   Litla-‐Hrauni	   fyrir	   börn	   að	   koma	   þangað.	   Það	   er	  

svona	  verið	  að	  reyna	  að	  auðvelda	  börnum	  að	  koma	  þangað.	  Að	  það	  sé	  minni	  
viðbrigði	  og	  eins	  stendur	  til	  að	  hafa	  slíka	  aðstöðu	  í	  nýja	  fangelsinu	  sem	  stendur	  
til	  að	  opna.	  

Aðrir	   möguleikar	   voru	   einnig	   ræddir	   í	   viðtölum	   við	   fagaðila	   varðandi	   það	   að	   viðhalda	  
tengslum	  meðan	  á	  afplánun	  stendur.	  Hér	  nefnir	  presturinn	  aðra	  samskiptamöguleika	  sem	  

í	  boði	  eru:	  

Það	  er	  náttúrlega	  bréfaskriftin,	  gamaldags	  bréfaskriftin.	  Þau	  eru	  öllum	  opin	  en	  
þau	   eru	   sjaldgæf.	   Þannig,	   það	   er	   sími	   í	   öllum	   fangelsum	  og	   allir	   fangar	   geta	  

hringt	   og	   fengið	   hringingar.	   Þeir	   sem	   eru	   í	   opnum	   fangelsum	   sem	   þau	   eru	  

kölluð,	  Kvíabryggja	  og	  Sogn,	  þeir	  hafa	   tölvuaðgang	  og	  gemsa	  og	  geta	   verið	   í	  
Skype-‐sambandi	   svo	   það	   er	   mjög	   beinn	   aðgangur.	   En	   á	   Litla-‐Hrauni	   og	  

Kópavogsfangelsi	   og	   Hegningarfangelsinu,	   þá	   er	   þetta	   svona,	   ekki	  

netaðgangur,	  bara	  síminn.	  

Hér	  eru	  taldar	  upp	  helstu	  leiðir	  til	  að	  halda	  tengslum.	  Mæðurnar	  sem	  rætt	  var	  við	  nefndu	  

einnig	   allar	   Internetið	   og	   hvað	   það	   væri	   stór	   þáttur	   í	   því	   að	   viðhalda	   tengslum.	   Börnin	  

töluðu	  þá	  við	  feður	  sína	  í	  gegnum	  Skype	  og	  gátu	  þannig	  heyrt	  og	  séð	  feður	  sína,	  sýnt	  þeim	  
myndir	   sem	   þau	   höfðu	   teiknað	   eða	   ný	   leikföng	   sem	   þau	   höfðu	   fengið	   og	   ræktað	   góð	  

samskipti	  með	  því	  móti.	   Jafnvel	   þótt	   börnin	   gerðu	   sér	   enga	   grein	   fyrir	   því	   að	   á	   bak	   við	  

skjáinn	  sat	  pabbi	  í	  klefanum	  sínum,	  læstur	  inni.	  

	  

4.4.2 Sýn	  fagaðila	  á	  falda	  afplánun	  

Fagaðilar	  voru	  einnig	  spurðir	  út	  í	  falda	  afplánun	  gagnvart	  börnum.	  Þeir	  vissu	  ekki	  til	  þess	  
að	  það	  væri	  algengt	  en	  þó	  væru	  alltaf	  einhver	  dæmi	  um	  slíkt.	  Þegar	   fangelsispresturinn	  
var	  spurður	  út	  í	  hvort	  hann	  teldi	  betra	  fyrir	  barnið	  að	  vita	  hvar	  foreldri	  þess	  væri	  í	  raun	  og	  

veru	  svaraði	  hann:	  

Já	   ég	   tel	   það	   vera	   best.	   Það	   er	   betra	   að	   barnið	   viti	   það	   undir	   öllum	  
kringumstæðum	   og	   að	   það	   sé	   talað	   um	   það	   við	   barnið,	   bara	   út	   frá	   svona	  

meginforsendu	  að	  öllum	  getur	  orðið	  á	  í	  lífinu	  og	  að	  allir	  hafi	  tækifæri	  á	  að	  taka	  
sig	   á	   og	   þetta	   er	   til	   í	   samfélaginu.	   Fangelsi	   sem	   ákveðin	   staðreynd	   og	   bara	  
eitthvað	  sem	  fólk	  verður	  að	  vita	  um,	  eitthvað	  sem	  tengist	  uppeldi,	  að	  ala	  börn	  

í	  löghlýðni	  og	  þeir	  sem	  brjóta	  alvarlega	  af	  sér,	  að	  samfélagið	  refsar	  þeim	  með	  

ýmsum	  hætti.	  

Hér	  talar	  presturinn	  um	  að	  öllum	  getur	  orðið	  á	  og	  að	  það	  sé	  mikilvægt	  fyrir	  börn	  að	  gera	  

sér	  grein	   fyrir	  því	  að	  ef	  einhver	  brýtur	  af	   sér	  þá	  þarf	  að	   taka	  ábyrgð	  á	  því.	  Hann	  nefndi	  

einnig	  sem	  dæmi	  þegar	  verið	  er	  að	  útskýra	  málefnið	  fyrir	  börnum	  að	  fangelsi	  gæti	  verið	  
einhvers	  konar	  skammarkrókur	  og	  stundum	  þarf	  fólk	  að	  fara	  þangað	  og	  hugsa	  sinn	  gang.	  

Hann	  þekkti	  þó	  til	  þess	  að	  foreldrar	  héldu	  sannleikanum	  frá	  barninu:	  

Þá	  grípa	  menn	  til	  hvítrar	   lygi,	  pabbi	  er	  á	  sjónum,	  pabbi	  er	   í	  Smugunni	  var	  oft	  
sagt	  í	  gamla	  daga,	  og	  pabbi	  er	  í	  Noregi	  að	  vinna.	  Svo	  er	  alltaf	  óttinn	  þegar	  búið	  

er	  að	  ljúga	  að	  barninu	  að	  einhvers	  staðar	  fréttist	  það	  í	  litlu	  samfélagi	  hið	  rétta.	  

Það	  fer	  greinilega	  eftir	  því	  hvað	  er	  að	  gerast	  í	  samfélaginu	  þegar	  útskýrt	  er	  með	  hvítri	  lygi	  

fyrir	   börnum	   hvar	   pabbi	   þeirra	   er.	   Félagsráðgjafinn	   var	   einnig	   á	   því	   að	   sennilega	   væri	  

sannleikurinn	   sagna	   bestur	   en	   það	   þyrfti	   samt	   að	   skoða	   í	   samræmi	   við	   brotin	   og	  

aðstæður.	   Allir	   viðmælendur	   voru	   sammála	   um	   að	   sannleikurinn	   væri	   sagna	   bestur	   en	  

erfitt	  gæti	  verið	  að	  útskýra	  brot	  og	  afplánun	  fyrir	  börnum.	  Mikilvægt	  væri	  að	  byggja	  ekki	  

upp	  hræðslu	  eða	  vanlíðan	  hjá	  barninu	  og	  hjálpa	  því	  að	  skilja	  aðstæður.	  

	  

4.4.3 Málaflokkur	  án	  staðsetningar	  

Þó	  að	  fagaðilar	  nefndu	  ýmis	  úrræði	  í	  boði	  fyrir	  börn	  og	  aðstandendur	  fanga	  þá	  voru	  þeir	  

sammála	  um	  að	  ýmislegt	  mætti	  gera	  betur.	  Þetta	  er	  hópur	  sem	  veit	  oft	  ekki	  hvert	  hann	  á	  

að	  snúa	  sér	  og	  er	  jafnvel	  talsvert	  týndur	  í	  kerfinu:	  

Klárlega	  mætti	  alltaf	  gera	  betur	  og	  það	  mætti	  kannski	  gera	  betur	  í	  að	  leita	  uppi	  

viðkomandi,	  þannig	  að	  viðkomandi	  þurfi	  ekki	  að	  leita.	  Það	  er	  alveg	  klárt	  mál,	  

það	  er	  bara	  spurning	  á	  hvers	  vegum	  sá	  stuðningur	  ætti	  að	  vera.	  Hvort	  að	  það	  
ætti	   endilega	   að	   vera	   hér	   eða	   hvort	   það	  ætti	   heima	   einhvers	   staðar	   annars	  

staðar.	  

Það	  gengur	  illa	  að	  staðsetja	  þennan	  hóp	  og	  spurning	  er	  hvar	  þessi	  málaflokkur	  á	  yfirleitt	  
heima.	   Aðstandendur	   í	   rannsókninni	   vissu	   lítið	   hvert	   þær	  ættu	   að	   snúa	   sér	   til	   að	   leita	  

aðstoðar	   og	   úrræða.	   Fangelsismálastofnun	   er	   fyrst	   og	   fremst	   stofnun	   sem	   sér	   um	  

fangelsismál	   og	   henni	   ber	   ekki	   skylda	   til	   að	   aðstoða	   aðstandendur.	   Það	   er	   því	   spurning	  
hvar	  sá	  hópur	  eigi	  heima	   í	  kerfinu	  og	  hvort	  ekki	  þurfi	  að	   finna	  markviss	  úrræði	  þar	  sem	  

hægt	  er	  að	  leita	  eftir	  aðstoð	  og	  stuðningi	  líkt	  og	  tíðkast	  erlendis.	  

5 Samantekt	  og	  umræða	  

Þessi	  kafli	  skiptist	  í	  fjóra	  undirkafla.	  Fyrst	  eru	  helstu	  niðurstöður	  dregnar	  saman	  og	  síðan	  
er	   rannsóknarspurningum	   svarað.	   Því	   næst	   er	   farið	   yfir	   umræður	   þar	   sem	   fræðilegur	  
bakgrunnur	   rannsóknarinnar	   er	   samtvinnaður	   niðurstöðum	   þessarar	   rannsóknar.	   Að	  

lokum	  eru	  dregnir	  saman	  helstu	  lærdómar	  sem	  byggjast	  á	  rannsóknarferlinu	  í	  heild	  og	  að	  

síðustu	  fylgja	  ritgerðinni	  nokkur	  lokaorð.	  	  

5.1 Samantekt	  á	  niðurstöðum	  

Rannsóknarspurningarnar	  voru	  þrjár.	  Sú	   fyrsta	  var:	  Hvaða	  veruleika	  búa	   íslensk	  börn	  við	  

sem	   eiga	   foreldra	   í	   fangelsi?	   Helstu	   niðurstöður	   voru	   þær	   að	   veruleiki	   barna	   fanga	   á	  
Íslandi	   er	   flókinn.	   Viðmælendur	   ólust	   upp	   við	   erfiðar	   aðstæður,	   bæði	   neyslu	   og	  
heimilisofbeldi	  sem	  hafði	  veruleg	  áhrif	  á	  fjölskyldulífið	  og	  lífsviðhorf	  þeirra.	  Þeir	  upplifðu	  

það	   jafnframt	  að	  þurfa	  yfirgefa	  heimili	  sín,	  búa	  tímabundið	  hjá	  ættingjum	  eða	  vinum	  og	  
verða	   þá	   að	   sjá	   af	   systkinum	   sínum	   um	   tíma.	   Rofin	   tengsl	   við	   það	   foreldri	   sem	   sat	   í	  

fangelsi	  var	  jafnframt	  algengt	  á	  einhverjum	  tíma,	  hvort	  sem	  það	  var	  fyrir	  afplánun,	  meðan	  
á	   henni	   stóð	   eða	   eftir	   að	   viðkomandi	   var	   kominn	   aftur	   út	   í	   samfélagið.	   Það	   reyndist	  
mæðrunum	  öllum	   erfitt	   að	   fara	  með	   börn	   sín	   í	   heimsókn	   í	   fangelsi,	   sérstaklega	   á	   Litla-‐

Hraun	   og	   voru	   það	  meðal	   annars	   ástæður	   fyrir	   rofnum	   tengslum.	   Viðmælendur	   fundu	  
bæði	   fyrir	   sorg	  og	   létti	   yfir	  aðskilnaðinum	  en	  einnig	  áttu	  börn	  erfitt	  með	  að	  skilja	  hvers	  

vegna	  hann	  þyrfti	  að	  eiga	  sér	  stað.	  Börnin	  upplifðu	  skömm	  gagnvart	  því	  að	  eiga	  foreldri	  í	  

fangelsi	   og	   töluðu	   ekki	   hátt	   um	   það	   út	   á	   við.	   Algengt	   var	   að	   aðstandendur	   fyndu	   fyrir	  

fjárhagserfiðleikum	   sem	   bitnuðu	   jafnframt	   á	   börnunum.	   Það	   reyndist	   erfitt	   fyrir	  

mæðurnar	  að	  standa	  einar	  eftir	  og	  þurfa	  að	  ganga	  í	  öll	  verk	  sem	  makinn	  var	  jafnvel	  vanur	  

að	  sinna.	  Þetta	  gat	  skapað	  streitu	  og	  vanlíðan	  á	  heimilinu	  sem	  börnin	  fundu	  fyrir.	  Börnin	  

upplifðu	  fordóma	  og	  stimplanir	  í	  samfélaginu	  og	  urðu	  fyrir	  einelti	  af	  hálfu	  jafnaldra	  sinna	  

og	  hafa	  slíkir	  atburðir	  skilið	  eftir	  varanleg	  sár.	  Einn	  viðmælandi	  er	  enn	  að	  takast	  á	  við	  það	  

að	  vera	  barn	  fanga	  og	  mun	  að	  öllum	  líkindum	  vera	  stimplaður	  fyrir	  það	  um	  ókomna	  tíð.	  

Önnur	   rannsóknarspurningin	  var:	  Hvernig	  birtast	  afleiðingar	   fangelsunar	   foreldra	  
á	  börn	  þeirra?	  Viðmælendur	   töluðu	  um	  hegðunarerfiðleika	  á	  bernsku-‐	  og	  unglingsárum.	  

Það	  var	  stutt	  í	  bræðina	  og	  lítið	  þurfti	  til	  þess	  að	  þau	  svöruðu	  fyrir	  sig,	  jafnvel	  með	  ofbeldi.	  

Þeir	  áttu	  minningar	  úr	  grunnskóla	  þar	  sem	  þeir	  áttu	  í	  útistöðum	  við	  önnur	  börn	  og	  jafnvel	  
kennara.	  Depurð	  og	  óöryggi	  á	  yngri	  árum	  var	  einnig	  eitthvað	  sem	  viðmælendur	  töluðu	  um	  

og	  fundu	  þeir	  gjarnan	  fyrir	  vanlíðan	  og	  sektarkennd	  og	  áttu	  erfitt	  með	  að	  treysta	  öðrum.	  

Síðasta	   rannsóknarspurningin	   var:	   Hvaða	   úrræði	   eru	   í	   boði	   hér	   á	   landi	   fyrir	   börn	   og	  

foreldra	  til	  að	  viðhalda	  tengslum	  meðan	  á	  afplánun	  stendur?	  Þessari	  spurningu	  er	  svarað	  
með	  því	  að	  vísa	  í	  orð	  fagaðila	  og	  mæðra	  sem	  tóku	  þátt	  í	  rannsókninni.	  Bæði	  fagaðilar	  og	  

mæður	   voru	   sammála	   um	   að	   fangelsi	   væru	   ekki	   barnvænn	   staður	   og	   að	  

heimsóknaraðstaða	   gæti	   verið	   margfalt	   betri.	   Best	   væri	   að	   koma	  með	   börn	   inn	   í	   opin	  
afplánunarúrræði	  en	  þar	   fyndu	  börn	  síður	   fyrir	  því	  að	  þau	  væru	  komin	   í	   fangelsi.	  Helstu	  

mögulegar	  til	  að	  viðhalda	  tengslum	  meðan	  á	  afplánun	  stendur	  eru	  heimsóknir,	  símtöl	  og	  

einnig	   eru	   bréfaskriftir	   góð	   leið	   sem	   sjaldan	   er	   þó	   nýtt.	   Föngum	   sem	   afplána	   í	   opnum	  
fangelsum	   er	   einnig	   leyfilegt	   að	   nota	   Internetið	   og	   var	   það	   nefnt	   af	   bæði	  mæðrum	   og	  

fagaðilum	   sem	   góður	   kostur	   til	   að	   viðhalda	   tengslum.	   Þá	   eru	   engin	   markviss	  

stuðningsúrræði	  í	  boði	  hér	  á	  landi	  til	  að	  viðhalda	  tengslum.	  

Allir	  viðmælendur	  voru	  sammála	  um	  að	  úrræðum	  fyrir	  börn	  fanga	  væri	  ábótavant.	  

Fangelsismálastofnun	   býður	   upp	   á	   fræðsluviðtöl	   fyrir	   börn	   og	   aðstandendur	   en	   þessari	  
þjónustu	  þarf	  að	  sækjast	  eftir	  að	  eigin	  frumkvæði.	  Hægt	  er	  að	  sækja	  sér	  tilfinningalegan	  

stuðning	   hjá	   presti	   Fangelsismálastofnunar	   og	   sér	   hann	   meðal	   annars	   um	   að	   veita	  
aðstandendum	  leiðsögn	  og	  huggun	  en	  þetta	  úrræði	  er	  einnig	  eitthvað	  sem	  aðstandendur	  

þurfa	   að	   leita	   uppi	   sjálfir.	   Fagaðilar	   hjá	   Fangelsismálastofnun	   sjá	   jafnframt	   um	   að	   vísa	  

aðstandendum	   á	   þau	   úrræði	   sem	   í	   boði	   eru,	   til	   dæmis	   til	   félagsþjónustunnar	   eða	   til	  
hjálparstofnana.	  	  

5.2 Umræða	  

Þegar	   einstaklingur	   fer	   í	   fengelsi	   eru	   alltaf	   líkur	   á	   að	   tengsl	   rofni	   milli	   hans	   og	  
fjölskyldunnar.	  Þegar	  slíkt	  gerist	  getur	  verið	  erfitt	  að	  mynda	  sterk	  tengsl	  á	  nýjan	  leik	  eftir	  

að	  viðkomandi	   kemur	  aftur	  út	   í	   samfélagið	   (Dyer,	   2005).	  Viðmælendur	   rannsóknarinnar	  

upplifðu	   allir	   rof	   á	   tengslum	   á	   einhverjum	   tíma.	   Einnig	   kom	   fram	   að	   sumir	   ættu	   í	  

erfiðleikum	  með	  að	  mynda	  traust	  að	  nýju	  og	  væru	  jafnvel	  í	  litlum	  sem	  engum	  samskiptum	  
við	  viðkomandi	  einstakling	  eftir	  að	  hann	  lauk	  afplánun	  sinni.	  Fjölskyldutengsl	  er	  mikilvæg	  

og	   rannsóknir	   sýna	   að	   börn	   sem	   voru	   í	   góðum	   tengslum	   við	   foreldra	   sína	   meðan	   á	  
afplánun	   stóð	   glímdu	   síður	   við	   tilfinningaleg	   vandamál	   (Smith	   og	   Jakobsen,	   2010).	  

Mæðurnar	  í	  rannsókninni	  fannst	  öllum	  mikilvægt	  að	  viðhalda	  tengslum,	  hvort	  sem	  það	  var	  

með	   beinum	   heimsóknum	   eða	   í	   gegnum	   tölvur	   eða	   síma.	   Talsvert	   algengt	   var	   að	  

afplánunin	   væri	   falin	   fyrir	   börnum	   í	   þessari	   rannsókn,	   sérstaklega	  þeim	   sem	  yngri	   voru.	  
Helsta	   ástæðan	   var	   sú	   að	   vernda	   börnin	   gegn	   fordómum	   og	   aðkasti	   en	   einnig	   fannst	  

foreldrum	   börn	   þeirra	   ekki	   hafa	   nægan	   skilning	   eða	   þroska	   til	   þess	   að	   meðtaka	  

sannleikann.	  Þetta	  kemur	  einnig	  fram	  í	  erlendum	  rannsóknum	  en	  foreldrar	  telja	  það	  vera	  
verndandi	  þátt	  að	  halda	  sannleikanum	  frá	  börnum	  sínum	  og	  koma	  með	  aðrar	  skýringar	  á	  

fjarverunni	  (Arditti,	  2012;	  Smith	  og	  Jakobsen,	  2010).	  Einnig	  er	  algengt	  að	  fangelsunin	  verði	  

að	   fjölskylduleyndarmáli	   sem	   ekki	   er	   rætt	   um	   utan	   heimilisins	   (Miller,	   2006).	  

Viðmælendur	  rannsóknarinnar	  töluðu	  einnig	  um	  að	  þær	  töluðu	  helst	  ekki	  um	  afplánunina	  

opinskátt	  vegna	  fordóma.	  Erlendar	  rannsóknir	  hafa	  verið	  unnar	  á	  högum	  barna	  sem	  eiga	  

foreldra	  í	  fangelsi.	  Flestar	  eru	  þær	  bandarískar	  en	  talað	  er	  um	  börn	  fanga	  sem	  falinn	  hóp	  í	  
samfélaginu	  sem	  hefur	  fáar	  raddir	  til	  þess	  að	  tala	  sínu	  máli.	  Afplánun	  foreldra	  er	  gjarnan	  

falin	   fyrir	   umheiminum	  og	  mikil	   skömm	   getur	   fylgt	   því	   að	   eiga	   foreldra	   sem	  hafa	   verið	  

dæmdir	   fyrir	   glæp	   (Miller,	   2006;	   Murray,	   2005).	   Þessi	   börn	   finna	   fyrir	   fordómum	   í	  
samfélaginu	  sem	  og	  formlegri	  og	  óformlegri	  stimplun	  sem	  hefur	  töluverð	  áhrif	  á	  daglegt	  

líf	   þeirra.	   Fjölskyldan	   á	   það	   til	   að	   einangrast	   félagslega	   til	   að	   koma	   í	   veg	   fyrir	   að	  

leyndarmálið	   spyrjist	   út	   og	   einnig	   upplifir	   hún	   höfnun	   og	   útilokun	   frá	   samfélaginu.	  
(Seymour,	  1998;	  Simmons,	  2000).	  Það	  sama	  kom	  fram	  í	  þessari	  rannsókn	  en	  viðmælendur	  

fundu	  fyrir	  höfnun	  frá	  samfélaginu	  svo	  og	  formlegri	  og	  óformlegri	  stimplun.	  Misjafnt	  var	  

hversu	  mikla	   fordóma	  einstaklingarnir	   upplifðu	   en	   einnig	   töluðu	   viðmælendur	  mismikið	  
opinberlega	  um	  fangelsunina.	  	  

Börn	  fanga	  eru	  einnig	  í	  meiri	  áhættu	  gagnvart	  því	  að	  glíma	  við	  hvers	  kyns	  sálræna	  

erfiðleika	  svo	  sem	  þunglyndi,	  kvíða	  og	  hegðunarvandamál	  auk	  þess	  sem	  þau	  eru	  líklegri	  til	  
að	   stríða	   við	   námsörðugleika	   (Arditti,	   2012;	   Miller,	   2006;	   Simmons,	   2000;	   Smith	   og	  

Jakobsen,	   2010).	   Þessar	   rannsóknir	   kallast	   á	   við	   þær	   niðurstöður	   sem	   hér	   liggja	   fyrir.	  
Viðmælendur	  fundu	  fyrir	  hegðunarerfiðleikum,	  sér	   í	   lagi	   í	  skólanum	  og	  glímdu	  einnig	  við	  
vanlíðan.	   Samkvæmt	   viðmælendum	   upplifa	   þeir	   umtalsverða	   fordóma	   í	   samfélaginu	  

gagnvart	   föngum	   og	   fjölskyldum	   þeirra.	   Þeir	   fundu	   fyrir	   fordómum	   í	   skólanum	   og	   á	  
vinnustöðum	  en	  einnig	  var	  um	  formlega	  stimplun	  að	  ræða	  frá	  mennta-‐	  og	  heilbrigðiskerfi	  
svo	  og	  félagslega	  kerfinu.	  Þeir	  viðmælendur	  sem	  bjuggu	  í	  litlum	  þorpum	  og	  bæjum	  fundu	  

fyrir	  sterkari	  fordómum	  og	  brennimerkingu.	  Stimplunin	  sem	  fylgdi	  því	  að	  vera	  barn	  fanga	  
var	  hjá	  einum	  viðmælanda	  farin	  að	  erfast	  yfir	  á	  hennar	  eigin	  börn	  sem	  tók	  mjög	  á.	  

Tveir	   viðmælendur	   fundu	   fyrir	   ákveðnum	   létti	   þegar	   fjölskyldumeðlimur	   fór	   í	  

fangelsi	   og	   samræmist	   það	   einnig	   erlendum	   rannsóknum	   en	   börn,	   sem	   upplifa	  

heimilisofbeldi	   og	  neyslu,	   líður	  oft	   betur	  og	  þau	   finna	   fyrir	  meira	  öryggi	   þegar	   foreldrið	  

hverfur	  bak	  við	  lás	  og	  slá	  (Arditti,	  2012).	  Eftir	  að	  viðkomandi	  var	  kominn	  í	  fangelsi	  komst	  

meiri	  regla	  á	  lífið	  og	  börnin	  fundu	  fyrir	  meira	  öryggi.	  	  

Biðin	  eftir	  að	  afplána	  dóm	  reyndist	  sumum	  viðmælendum	  erfið.	  Eftir	  að	  dómur	  féll	  

tók	  við	  langur	  og	  strangur	  tími	  og	  fannst	  þeim	  í	  raun	  að	  afplánun	  væri	  hafin	  á	  þessu	  skeiði.	  

Fjölskyldulífið	  var	  þrúgað	  af	  streitu	  og	  kvíða	  yfir	  komandi	  tímum.	  Viðmælendur	  töluðu	  allir	  

um	  bágan	  stuðning	  út	  á	  við.	  Uppkomnu	  börnin	  töldu	  að	  eftir	  á	  að	  hyggja	  hefðu	  þau	  þurft	  

einhvers	  konar	  úrræði,	  til	  dæmis	  sálfræðiaðstoð.	  Ekkert	  slíkt	  var	  í	  boði	  í	  skóla	  viðmælenda	  

og	  fjárhagur	  fjölskyldunnar	  kom	  að	  einhverju	  leyti	   í	  veg	  fyrir	  það	  að	  þess	  konar	  þjónusta	  

væri	  keypt.	  Þá	  fundu	  viðmælendur	  fyrir	  breyttri	  hegðun	  á	  æskuárum,	  áttu	  erfitt	  með	  skap	  

og	  beittu	  ofbeldi	   í	   skólanum	   svo	   að	  mikilvægt	  hefði	   verið	   að	  þeir	   hefðu	   fengið	   sálræna	  

aðstoð	  á	  þessum	  tíma.	  Börn	   fanga	  ættu	  að	  geta	   leitað	  eftir	  einhvers	  konar	  stuðningi	  og	  
jafnvel	   úrræðum	   sem	  væru	   sérsniðin	   að	   þörfum	  þeirra,	   úrræði	   þar	   sem	  þau	   gætu	  deilt	  

líðan	   sinni	   með	   öðrum	   og	   fundið	   að	   þau	   væru	   ekki	   ein.	   Einnig	   er	   mikilvægt	   að	   skoða	  

stuðning	  og	  úrræði	  til	  að	  auðvelda	  börnum	  og	  foreldrum	  í	  afplánun	  að	  viðhalda	  tengslum.	  
Rannsóknir	  hafa	  sýnt	  að	  börn	  sem	  eru	  almennt	  í	  góðum	  tengslum	  við	  foreldra	  sína	  meðan	  

á	  afplánun	  stendur	  líður	  betur	  andlega	  og	  einnig	  eru	  foreldrar	  sem	  eiga	  í	  samskiptum	  við	  

börn	   sín	   líklegri	   til	   þess	   að	   halda	   sig	   á	   beinu	   brautinni	   eftir	   að	   afplánun	   lýkur	   (Arditti,	  
2012).	  Það	  er	  því	  ávinningur	  fyrir	  alla	  að	  viðhalda	  góðum	  tengslum. 

	  

	  

5.3 Lærdómar	  

Hér	  verður	   fjallað	  um	  helstu	   lærdóma	  sem	  draga	  má	  af	   rannsókninni.	   Í	  upphafi	   var	   lagt	  

upp	  með	  það	   að	   skoða	  hag	  þeirra	   íslensku	  barna	   sem	  eiga	   foreldra	   í	   fangelsi.	   Erfiðlega	  
gekk	  að	   fá	  viðmælendur	   í	   rannsóknina	  og	  komst	  ég	  að	  því	  að	  svo	  virðist	  vera	  sem	  mikil	  
þöggun	   sé	   til	   staðar	   í	   samfélaginu	   um	   málefni	   er	   snúa	   að	   þessum	   hópi.	   Skömmin	   og	  

feluleikurinn	   virðist	   vera	   mikill	   og	   eru	   aðstandendur	   almennt	   ekki	   tilbúnir	   að	   tala	  
opinberlega	   um	   hagi	   sína.	   Það	   má	   líklega	   færa	   yfir	   á	   fordómana	   og	   stimplunina	   sem	  
aðstandendur	  finna	  fyrir	  alls	  staðar	   í	  samfélaginu	  og	  mikilvægt	  er	  að	  viðhorf	  almennings	  

gagnvart	   þessum	   hópi	   breytist.	   Börn	   fanga	   eru	   alltaf	   saklaus	   og	   eiga	   ekki	   að	   þurfa	   að	  
gjalda	  fyrir	  mistök	  foreldra	  sinna.	  Munum	  það	  að	  fordómar	  verða	  flestir	  til	  á	  heimilinu	  og	  

mikilvægt	  er	  að	  börn	  læri	  ekki	  að	  dæma	  og	  stimpla	  saklausa	  aðila.	  Alltaf	  þarf	  að	  gæta	  þess	  

að	  aðgát	  skal	  höfð	  í	  nærveru	  sálar.	  Einnig	  má	  spyrja	  hvaða	  ábyrgð	  fjölmiðlar	  beri	  gagnvart	  

aðstandendum	  fanga.	  Stöðugar	  myndbirting	  og	  umfjöllun	  um	  einstaklinga	  sem	  hlotið	  hafa	  
dóma	  geta	  tekið	  á	  fjölskylduna	  og	  viðhaldið	  fordómum.	  Eftir	  að	  einstaklingur	  afplánar	  sinn	  

dóm	  hefur	  hann	  borgað	  sína	  skuld	  við	  samfélagið.	  Stimplun	  og	  fordómar	  virðast	  samt	  sem	  

áður	  fylgja	  einstaklingnum	  og	  fjölskyldu	  hans	  út	  lífið.	  

Þó	   að	   ýmis	   lög	   og	   reglugerðir	   séu	   til	   um	   réttindi	   barna	   og	   foreldra	   þeirra	   sem	  
afplána	  dóma	  þarf	  að	  móta	  skýrari	  stefnu	  og	  laga	  hana	  að	  íslenskum	  veruleika	  svo	  hægt	  

sé	   að	   veita	   þessum	   hópi	   þann	   stuðning	   og	   þau	   úrræði	   sem	   hann	   þarf	   á	   að	   halda.	  

Samkvæmt	  viðmælendum	  hefði	  mátt	  gera	  ýmislegt	  betur	  til	  að	  auðvelda	  þeim	  lífið.	  Ég	  tel	  
að	  brýnt	  sé	  að	  staðsetja	  hópinn	  sem	  aðstandendur	   fanga	   tilheyra	  einhvers	  staðar	   innan	  

kerfisins	  svo	  hægt	  sé	  að	  veita	  honum	  meiri	  og	  betri	  aðstoð.	  Börn	  fanga	  eru	  í	  áhættuhópi	  

hvað	  það	  varðar	  að	  leiðast	  sjálf	  út	  í	  afbrot	  og	  aðra	  óreglu	  og	  þess	  vegna	  er	  mikilvægt	  að	  

þau	   fái	   þann	   stuðning	   sem	  þau	  þurfa	   á	   að	  halda.	   Samkvæmt	   fræðunum	  er	  þessi	   hópur	  

jafnframt	   í	  brottfallshættu	   í	  námi	  og	  með	  fyrirbyggjandi	  aðgerðum	  gætu	  fagaðilar	   innan	  

skólakerfisins	   svo	   sem	   skólasálfræðingar	   eða	   námsráðgjafar	   stigið	   inn	   í	   ferlið	   og	   veitt	  
aðstoð	  og	  stuðning.	  Til	  mikils	  er	  að	  vinna	   í	  þessum	  málaflokki	  og	  sér	   í	   lagi	  þarf	  að	  bjóða	  

upp	  á	  fyrirbyggjandi	  aðgerðir	  þar	  sem	  rannsóknir	  sýna	  að	  þessi	  hópur	  er	  líklegri	  til	  að	  sýna	  

áhættuhegðun	  en	  aðrir	  og	  að	  glíma	  við	  félagsleg	  vandamál.	  Það	  er	  því	  hagur	  samfélagsins	  
að	  veita	  börnum	  fanga	  markvissa	  aðstoð	  og	  úrræði.	  

	  

5.4 Lokaorð	  

Börn	   fanga	   standa	   frammi	   fyrir	   ótal	   vandamálum	   eins	   og	   bæði	   kemur	   fram	   í	   þessari	  

rannsókn	  og	   erlendum	   rannsóknum.	  Hér	   á	   landi	   er	   lítil	   sem	  engin	   aðstoð	   í	   boði,	   hvorki	  
markviss	  stuðningur	  né	  aðstoð	  til	  að	  hjálpa	  þeim	  að	  viðhalda	  tengslum	  við	   foreldra	  sína	  
meðan	  á	  afplánun	  stendur.	  Þegar	  hugmyndin	  að	  þessari	  rannsókn	  kviknaði	  byrjaði	  ég	  að	  

leita	   eftir	   íslenskum	   rannsóknum	   og	   heimildum	   um	   hagi	   barna	   sem	   hafa	   átt	   foreldra	   í	  
fangelsi	  en	   fann	   lítið	   sem	  ekkert.	  Á	   Íslandi	   liggja	  ekki	   fyrir	   fyrri	   rannsóknir	  þar	   sem	  rætt	  

hefur	   verið	   við	   einstaklinga	   í	   þessum	   sporum	   og	   einnig	   hefur	   lítið	   verið	   rætt	   um	  
málaflokkinn	   opinberlega.	   Það	   er	   því	   ánægjulegt	   að	   vera	   fyrst	   til	   þess	   að	   vinna	   slíka	  

rannsókn	   en	   mikilvægt	   er	   að	   halda	   áfram	   og	   styrkja	   rannsóknarsviðið.	   Einnig	   væri	  

áhugavert	   að	   skoða	   þessa	   reynslu	   út	   frá	   einstaklingum	   sem	   sitja	   í	   fangelsi	   og	   er	   það	  
jafnvel	  hugmynd	  að	  frekari	  rannsókn.	  	  

Að	  mati	   rannsakanda	  felst	  styrkleikur	  rannsóknarinnar	   í	  því	  að	  nálgast	  viðfangsefnið	  

út	   frá	  breiðum	  hópi	  þar	  sem	  upplifun	  og	  reynsla	  uppkominna	  barna	  og	  maka	  var	   fengin	  

svo	  og	   sýn	   fagaðila	   af	  málefninu.	   Illa	   gekk	   að	   fá	   viðmælendur	   í	   byrjun	  og	  á	   tímabili	   var	  

jafnvel	   tvísýnt	   hvort	   hægt	   væri	   að	   framkvæma	   rannsóknina	   en	   með	   þolinmæði	   og	  

þrautseigju	  fengust	  viðmælendur	  að	  lokum	  og	  taldi	  rannsakandi	  það	  mikilvægt	  að	  hætta	  
ekki	  við	  þar	  sem	  þetta	  viðfangsefni	  hefur	  ekki	  verið	  rannsakað	  áður	  hér	  á	  landi.	  Veikleikar	  

rannsóknarinnar	   teljast	  meðal	  annars	  þeir	  að	  ekki	   fengust	   fleiri	  viðmælendur.	  Þó	  að	  sex	  

viðtöl	   séu	  góður	   fjöldi	   í	  BA-‐verkefni	  þá	  vildi	   rannsakandi	   taka	   fleiri	  viðtöl	  og	  sér	   í	   lagi	   fá	  

upplifun	  frá	  karlmönnum	  í	  þessum	  hópi.	   Jafnframt	  teljast	  viðmælendur	  rannsóknarinnar	  
viðkvæmur	  hópur	   í	   samfélaginu	  og	  ákveðnum	  upplýsingum	  var	  ekki	  hægt	  að	  deila	   til	  að	  

gæta	  að	  því	  að	  ekki	  yrðu	  birtar	  persónurekjanlegar	  upplýsingar.	  	  

Ég	  er	  þakklát	  viðmælendum	  rannsóknarinnar	  fyrir	  að	  segja	  mér	  hug	  sinn	  og	  deila	  með	  
mér	   persónulegum	  upplýsingum	  og	   reynslu	   sinni.	   Án	   þeirra	   hefði	   rannsóknin	   ekki	   verið	  

framkvæmd	  né	  framkvæmanleg.	  Það	  helsta	  sem	  stendur	  upp	  úr	  eru	  brennimerkingar	  sem	  

aðstandendur,	  börn	  og	  mæður	  hafa	  fundið	  fyrir	  í	  samfélaginu.	  Ég	  gerði	  mér	  ekki	  grein	  fyrir	  

því	   hversu	  miklir	   fordómar	   dafna	   í	   samfélaginu	   gagnvart	   þessum	  hópi.	   Auk	   þess	   kom	  á	  

óvart	  að	  ákveðið	  úrræðaleysi	  er	  til	  staðar	  varðandi	  þann	  stuðning	  sem	  aðstandendur	  ættu	  

að	  hafa	  rétt	  á.	  Að	  lokum	  ber	  að	  nefna	  hve	  algengt	  það	  var	  að	  tengsl	  rofnuðu	  á	  milli	  barna	  
og	  foreldra,	  en	  líkt	  og	  kom	  fram	  í	  máli	  viðmælenda	  þá	  voru	  ástæður	  þar	  að	  baki	  ekki	  alltaf	  

einfaldar.	  Í	  samskiptum	  við	  feður	  skiptust	  á	  bæði	  skin	  og	  skúrir,	  og	  á	  tímabili	  mátti	  heyra	  

að	   vilji	   barnanna	   til	   að	   vera	   í	   samskiptum	   við	   feður	   sína	   sem	   þá	   dvöldu	   í	   afplánun	   var	  
mismikill.	  Hvernig	   sem	  þannig	   stendur	  á,	  þá	  geta	  aðstæður	  breyst	  og	  sömuleiðis	  vilji	  og	  

löngun	  barnanna	  til	  að	  vera	  í	  samskiptum	  við	  foreldra	  sína	  sem	  dvelja	  í	  afplánun.	  Mest	  um	  

vert	  er	  að	  það	  standi	  þeim	  til	  boða	  og	  að	  þeim	  sé	  gert	  kleift	  að	  eiga	  í	  samskiptum	  þar	  sem	  
aðstæður	  eru	  hvorki	  íþyngjandi	  né	  valdi	  óþægindum.	  Slíkur	  er	  réttur	  barnanna.	  

